
1. IZVRŠNI SAŽETAK 
 

Sistemsko praćenje i vrednovanje (monitoring i evaluacija) realizacije strategije omogućava mjerenje 
ostvarenja postavljenih ciljeva te poduzimanje pravovremenih mjera u cilju eventualnih korekcija. 
Metodologijom evaluacije Strategije integrisanog lokalnog razvoja grada Tuzle 2012.-2026. (u daljem 
tekstu Strategija) predviđeno je vrednovanje (srednjoročna evaluacija) Strategije1, za petogodišnji period 
(2012.-2016. godine). Dokument Strategije, u metodološkom smislu, nije usaglašen sa MiPRO 
metodologijom2, zbog čega struktura dokumenta ne prati određene metodološke postavke elemenata 
strateške platforme, sektorskih taktičkih usmjerenja, kao ni operativnog nivo planova implementacije. 
Usljed toga, za proces evaluacije su nedostajali određeni potrebni ulazni elementi i podaci, tako da nije 
mogao biti jasno ocijenjen nivo ostvarenja postavljenih ciljeva u strategiji, posebno zbog nedostatka 
definisanih jasnih sektorskih očekivanih ishoda i strateških uticaja na razvoj, sa kvantitativnim ili 
kvalitativnim vrijednostima indikatora koji bi se koristili za ocjenu stepena ostvarenja postavljenih ciljeva. 
Međutim, na osnovu dostupnih podataka izvršena je analiza pozitivnih ili negativnih promjena pojedinih 
makroekonomskih i sektorskih indikatora razvoja, kako bi se ukazalo na nastale promjene u nivou 
razvijenosti lokalne zajednice.  
 
Evaluacija je realizovana u periodu februar-april 2018. godine, a izvršena je kroz ocjenu osnovnih aspekata 
vrednovanja Strategije koji se odnose na relevantnost, efektivnost, efikasnost, uticaj i održivost. U 
nastavku su sumirani ključni nalazi evaluacije. 
 
 
Relevantnost 
 
U procesu izrade Strategije integrisanog razvoja grada Tuzla, nisu definisani fokusi razvoja, ali su definisani 
prioriteti u okviru pojedinih strateških ciljeva, tako da su oni korišteni za potrebe analize relevantnosti 
strateških intervencija u odnosu na ključne razvojne potrebe. U procesu revizije je potrebno izvršiti 
definisanje fokusa u skladu sa metodološkim smjernicama.  
Na osnovu analize dostupnih podataka u procesu evaluacije i izraženih mišljenja intervjuisanih 
predstavnika Grada i zainteresiranih aktera, može se zaključiti da su ciljevi, kao i planirani projekti, bili 
relevantni za potrebe zajednice. Ostvareni napredak u realizaciji planiranih projekata po sektorima je vrlo 
nizak, tako da je veliki broj projekata prolongiran za naredni period, što ukazuje da je ostvareni doprinos 
Strategije rješavanju prioritetnih potreba simboličan i da su, na određene pozitivne promjene u razvoju 
zajednice, uticali i projekti izvan Strategije. Zbog toga, planirani projekti koji nisu realizovani u proteklom 
periodu, odnosno koji su prolongirani, trebaju biti razmotreni u procesu revizije Strategije u pripremi 
sektorskih planova razvoja. Pri tome, potrebno je  izvršiti i analizu realnosti planiranog obima, vrijednosti i 
izvora finansiranja tih projekata, te uvrstiti projekte za koje postoje argumentovani izvori finansiranja. 
Potrebno je istaći da su u sektoru okoliša, nakon vremenskih nepogoda u 2014. godini, povećane potrebe 
koje se odnose na sanacije šteta od poplava i aktiviranih klizišta, te za preventivno djelovanje u cilju 
smanjenja rizika u narednom periodu.   

                                                           
1 Srednjoročna evaluacija se organizuje u sklopu priprema za predstojeću reviziju lokalne razvoje strategije. Podršku provođenju 
neovisne evaluacije pruža UNDP-ov projekat „Lokalni integrisani razvoj” (LID). U tu svrhu, Projekat ILDP je angažirao vanjskog/u 
evaluatoricu/a. 
2 Metodologiju za integrisano planiranje lokalnog razvoja (miPRO) prihvatile su vlade oba entiteta te savezi općina i 
gradova oba entiteta, te preporučili njenu primjenu svim svojim članicama. 

Efektivnost 

Efektivnost odnosno procjena uticaja strateških projekata na postignuća definisanih sektorskih ciljeva nije 
mogla biti izvršena u smislu ocjene stepena postignuća ciljeva, zbog nedostatka vrijednosti varijabli za 
mjerenje u definicijama ciljeva ili očekivanih ishoda. Za analizu efektivnosti korišteni su posebni ciljevi 
definisani za operacionalizaciju strateških ciljeva, jer na nivou sektroskih planova nisu naglašeni sektorski 
ciljevi. Zbog nedostatka indikatora vezanih za praćenje svakog posebnog cilja, održana je radionica na kojoj 
je Razvojni tim usaglasio indikatore koji će se analizirati za ocjenu ostvarenja ciljeva.   

Iako su Strategijom definisana četiri sektora, u cilju usaglašavanja broja sektora za analizu sa MiPRO 
metodologijom, komunalna infrastruktura je integrisana u ostala tri ključna sektora (ekonomski, društveni 
i zaštita okoliša) za potrebe evaluacije. Na programsko-projektnom nivou, također, nisu definisani 
očekivani rezultati (izlazi/outputs), u odnosu na koje bi se izvršila ocjena stepena ostvarenja projekata, te 
su samo konstatovani ostvareni rezultati realiziranih projekata po sektorima.   

Napredak u ostvarenju sektorskih ciljeva za ekonomski razvoj  
 
U dokumentu Strategije definisano je 12 posebnih ciljeva koji se vezuju za sektor ekonomskog razvoja, 
kroz operacionalizaciju strateškog cilja 2 „Ubrzanje ekonomskog razvoja i unaprijeđenje konkurentnosti 
privrede“ te dio relevantnih posebnih ciljeva za strateški cilj 3 „Uravnotežen i održiv razvoj grada“ i strateški 
cilj 4 „Evorpske vrijednosti i multikulturalnost“.  
Analiza usaglašenih indikatora za praćenje posebnih ciljeva u ovom sektoru je pokazala da su osnovne 
promjene u sektoru ekonomskog razvoja, u periodu evaluacije, sljedeće: povećana su izdvajanja za poticaje 
za rast malih i srednjih preduzeća za 58% na 126.500 KM godišnje, dok je prosječno godišnje izdvajano 
159.832 KM za poticaje proizvodnim servisima; smanjen je broj privrednih subjekata u turizmu za 15%, ali 
je broj turista povećan za 2,7 puta dok se promet u oblasti turizma nije se značajno promijenio;  nije bio 
niti jedan primjer uspješno restruktuiranog preduzeća iz oblasti tradicionalne industrije na području grada 
Tuzle; vrijednost izvoza je smanjena za 22% a vrijednost uvoza povećana za 14%; broj korisnika poslovnih 
servisa je porastao za 16%; broj preduzeća u IT sektoru povećan za 10%; donijeto 17 akata za unaprijeđenje 
raspoloživosti faktora za biznise; ukupan broj poslovnih subjekata povećan za 9%; udio radno aktivnog 
stanovništva je povećan na 71,20%; povećan broj osoba sa univerzitetskim obrazovanjem na tržištu rada 
za 47%; broj podružnica na području grada Tuzla je u veći za 5%; broj stranih investicija na području grada 
Tuzle povećan za 69%; potpisano 8 sporazuma o partnerstvu sa međunaordnim institucijama, gradovima i 
regijama; te realizovan 1 projekat promocije klastera Tipičnih proizvoda Sjeveroistočne BiH. 
Na programsko-projektnom nivou su postignuti sljedeći rezultati: uređena infrastruktura i dodijeljeno 
zemljište za 5 investitora u poslovnoj zoni Kreka Sjever (3 domaće kompanije i 2 kompanije koje su 
zajednička ulaganja sa inostranim partnerima); adaptirano 400 m2 prostora za nove korisnike u BIT Centru 
Tuzla i osnovano 9 novih preduzeća sa otvorenih 25 radnih mjesta; podržano 64 preduzeća za zapošljavanje 
125 radnika i podržano 65 start-up preduzeća za novi početak poslovanja; podržano 8 privrednih subjekata 
uz odobravanje kreditnih sredstava sa subvencioniranom kamatnom stopom od 4%; izgradnju dodatnih 
kapaciteta kompleksa slanih Panonskih jezera; putem proširenja kapaciteta BIT Centra Tuzla osnovano je 
9 novih IT preduzeća; uspotavljena  informaciona mreža Tuzla – IT Tuzla; uspostavljeno partnerstvo sa 
UNDP za realizaciju Programa za uspostavljanje neophodne infrastrukture za razvoj poljoprivredne 
proizvodnje; te ostvarena podrška za najmanje 80 novih farmera i obezbjeđene usluge za preko 150 
poljoprivrednih proizvođača i otkup poljoprivrednih proizvoda. 

Napredak u ostvarenju sektorskih ciljeva za društvenog razvoja  
 
U dokumentu Strategije definisano je 10 posebnih ciljeva za društveni razvoj koji se vezuju za 
operacionalizaciju strateškog cilja 2 „Ugodan život građana - podržavajuća društvena i komunalna 
infrastruktura“ i 4 posebna cilja koja se vezuju za operacionalizaciju strateškog cilja 4 „Evropske vrijednosti 
i multikulturalnost“, a koji se operacionalizuju u sektoru društvenog razvoja.   
Analiza usaglašenih indikatora za praćenje posebnih ciljeva u ovom sektoru je pokazala da su osnovne 
promjene u sektoru društvenog razvoja, u periodu evaluacije, sljedeće: ukupan prihod od davanja prava 
na eksploataciju prirodnih resursa povećan za 2,5 puta; ukupni prihodi JP Pannonica povećani za 55%; 
obezbjeđeno kontinuirano snabdijevanje vodom bez dužiš prekida a cijena vodosnabdijevanja za 
građane/domaćinstva povećana za 10%; obezbjeđeno kontinuirano snabdijevanje grijanjem sa samo 1 
prekidom tokom sezone, a bez promjena cijena; količina prikupljenog čvrstog otpada je povećana za 52%; 
značajno smanjenje količine recikliranog otpada (za oko 4 puta); broj odseljenih stanovnika smanjen za 
21%; broj ljekara na 1000 stanovnika je povećan za 0,8; broj učenika u osnovnim i srednjim školama se 
smanjio za 21%; broj odjava sa biroa po osnovu zaposlenja ili samozaposlenja povećan za 3 puta; broj 
korisnika prava iz oblasti socijalne zaštite smanjen za 3%; iznos budžetskih izdvajanja za društveni razvoj 
je porastao za 8%; prekvalifikovano 98 osoba, kroz poticaje za potrebe zapošljavanja; izrađeno i usvojeno 
ukupno 16 prostorno-planskih dokumenata; izdvajanja za sport povećana za  86% a broj sportskih 
udruženja smanjen za 11 udruženja; doneseno 46 odluka uz primjenu participativnog pristupa; broj 
doseljenih osoba je smanjen za 25%; 43 osobe su prošle kroz program obuke za upravljanje projektnim 
ciklusom; te broj projekata finansiranih iz EU fondova povećan za 2,6 puta. 
Na programsko-projektnom nivou su postignuti sljedeći rezultati: izgrađeni dodatni kapaciteti kompleksa 
slanih jezera Panonika (izgradnja i uređenje ulaza u kompleks, te unutrašnje uređenjem kompleksa); 
izgrađena zapadna kapija na kompleksu Panonskih jezera; izgrađen spomenik kralja Tvrtka I Kotromanića; 
izrađena Studija dugoročnog vodosnabdijevanja općine Tuzla; izgrađena kanalizaciona mreža Husino-
Ljubače; izrađena teh.dok. i izgrađena kanal. mreže MZ Šićki Brod-Mihatovići; dovršena započeta 
kanalizaciona mreža u dijelu MZ Šićki Brod; izvršena optimizacija toplinskih podstanica u javnim objektima; 
uspostavljen sistem centralnog i kontinuiranog nadzora i upravljanje energijom; izvršena toplifikacija 
naselja MZ Kreka; izgradnja Doma zdravlja i adaptacija postojećih prostorija u  istočnom dijelu grada; 
omogućeno zapošljavanje za 10 lica sa invaliditetom; Izgrađen nadvožnjak na raskrsnici ulica Trnovac i 
Kulina Bana; završena rekonstrukcija sjeverne saobraćajnice na dionici Skver - raskrsnica Tenis; 
rekonstruiran i asfaltiran javni put u MZ Mramor; završeno asfaltiranje, sanacija i rekonstrukcija puteva u 
pojedinim mjesnim zajednicama općine Tuzla, u skladu sa Planom kapitalnih investicija; izgrađena 
kanalizaciona mreža Husino-Ljubače; izgrađena kanalizaciona mreža MZ Šićki Brod-Mihatovići;  dovršena 
započeta kanalizaciona mreža u dijelu MZ Šićki Brod; izvršena optimizacija toplinskih podstanica u javnim 
objektima; obezbjeđeni poticaji za ugradnju solarnih panela za toplu vodu; završena toplifikacija naselja 
MZ Kreka; izgrađen parking prostora na lokaciji stadiona "2. oktobar" i prostoru neposredno oko stadiona; 
izgrađena javna rasvjeta na području nekoliko mjesnih zajednica; izgrađeni manji sportski tereni i dvorana 
u nekoliko mjesnih zajednica; izgrađena i sanirana dječija igrališta na području nekoliko mjesnih zajednica; 
izgrađeni manji sportski tereni i dvorane u nekoliko mjesnih zajednica; izgrađena i sanirana dječijih igrališta 
na području nekoliko mjesnih zajednica. 

Napredak u zaštiti okoliša  
 
Za zaštitu okoliša definirano je 6 posebnih ciljeva za operacionalizaciju Strateškog cilja koji se odnosi na 
„Uravnotežen i održivi razvoj grada“, kako bi se spriječili negativni uticaji razvoja na okoliš.   

Analiza usaglašenih indikatora za praćenje posebnih ciljeva u ovom sektoru je pokazala da su osnovne 
promjene u sektoru društvenog razvoja, u periodu evaluacije, sljedeće: površina devasiranog prostora 
iznosi 817,3 ha a projekti za rehabilitaciju devastiranih prostora su prolongirani; 7 objekata ugradilo 
solarne kolektore i to: SKPC Mejdan, JZU Dom zdravlja, JU Stadion Tušanj, Dom za djecu bez roditeljskog 
staranja, JU Naše dijete Slatina, Skojevska i Centralno grijanje d.d. Tuzla; ukupno 787 domaćinstava sa 
područja grada Tuzla je prešlo na sistem daljinskog grijanja, čime su ukinula svoja individualna ložišta; broj 
postavljenih kontejnera za prikupljanje čvrstog otpada povećan za 27% i postavljene su kante za reciklažu 
u svim obrazovnim ustanovama u Tuzli, gradskim obdaništima i nekim javnim ustanovama; smanjenja 
količina recikliranog otpada za 4,2 puta i smanjeni ostvareni prihodi od recikliranog otpada za oko 4,7 puta 
Na programsko-projektnom nivou su postignuti sljedeći rezultati: završena regulacija korita rijeka: 
Moluška rijeka, rijeka Jale II, III i V faza, rijeka Joševica, Grabov potok, Delića potok, rijela Solina, potok 
Momanovo, Čanićki i Dobrnjski potok, Mosnički potok, Tušanjski potok, potok Kovačevići za smanjenje 
rizika od poplava; uređen i rekonstruisan centralni park za rekreativne aktivnosti; uspostavljen sistem 
centralnog i kontinuiranog nadzora i upravljanje energijom (implementacija 2 programska rjesenja u JP 
Centralno grijanje Tuzla: TERMIS – za pracenje i upravljanje energenata u skladu sa vanjskim uslovima i 
SCADA – daljinski nadzor i upravljanje parametrima radnog medija u vrelovodnim komorama); izgrađena 
javna rasvjeta na području nekoliko mjesnih zajednica (LED rasvjeta uz primjenjenu energetske efikasnosti); 
obezbjeđeni poticaji za ugradnju solarnih panela za toplu vodu; optimizirana toplinska ložišta u javnim 
objektima; izvršena toplifikacija naselja MZ Kreka; realizovana studija saobraćaja na području općine Tuzla; 
realizovana rekonstrukcija i modernizacija dijela postojeće saobraćajne infrastrukture sa osvrtom na 
razdjelna ostrva i kružni tok; te izgrađen centralni reciklažni sistem za tretman komunalnog otpada na 
području grada Tuzla. 
 

Efikasnost 

Ukupan broj planiranih projekata u Strategiji je 206, a procenat reallizacije projekata u periodu 2012.-2016. 
godina je vrlo nizak, jer je 14% projekata realizovano u potpunosti i 2% projekata djelimično realizovano i 
u toku, dok je 84% projekata prolongirano ili otkazano.   
Posmatrano po sektorima, najveći procenat implementiranih projekata je u sektoru ekonomskog razvoja, 
ukupno 32% (9% potpuno realizovanih i 23% projekata u toku), zatim u društvenom razvoju sa 15% 
realizovanih projekata, dok je za zaštitu okoliša realizovano 10% od planiranih projekata.   
Za protekli petogodišnji period implementacije Strategije nije pripreman indikativni finansijski okvir, tako 
da nije bilo moguće analizirati efikasnost u ostvarenju finansijskog plana. Ukupan iznos realizovanih 
sredstava za finansiranje projekata iz Strategije iznosio je 42.256.983 KM, od čega su 66% sredstva iz 
budžeta, a 34% sredstva iz vanjskih izvora.   
Za unaprijeđenje efikasnosti u narednom periodu potrebno je realno procjeniti moguće izvore finansiranja 
za implementaciju Strategije i na osnovu toga utvrditi optimalan obim projekata u planskom periodu. 
Velike projekte je potrebno podijeliti na faze. Od posebne važnosti je da se postigne  potpuno usklađivanje 
planiranja izdvajanja iz budžeta sa planovima implementacije Strategije, za projekte za koje se planira 
finansiranje iz budžeta.  
 

Uticaj 

Analiza uticaja je izvršena kroz posmatranje promjena koje se odnose na prvobitno definisane probleme 
prema kojima su definisani strateški ciljevi putem analize promjena ključnih makro indikatora razvoja u 

odnosu na polazno stanje. Nedostatak definicije vrijednosti očekivanih uticaja sa vrijednostima indikatora 
je onemogućila ocjenu stepena dosadašnjeg doprinosa realizaciji strateških ciljeva.  

Potpuna analiza uticaja će biti predmet finalne evaluacije na kraju perioda Strategije, a analizom uticaja do 
sada realizovanih aktivnosti u proteklom periodu implementacije Strategije utvrđeni su zaključci koji 
ukazuju na pozitivne ali i negativne promjene u razvojnim indikatorima.   
Za oblast ekonomskog razvoja evidentirane su sljedeće promjene razvojnih indikatora: smanjen je indeksa 
razvijenosti, usljed čega je Tuzla sa 6 pala na 15 mjesto na rang listi razvijenosti općina u Federaciji BiH.  
Evaluacijom su utvrđene sljedeće promjene indikatora ekonomskog razvoja, za koje su bili dostupni podaci: 
smanjen broj zaposlenih za 6%, a povećana stopa zaposlenosti za 12% na što je uticalo smanjenje broja 
stanovnika; povećana stopa nezaposlenosti za 18%; povećan broj poslovnih subjekata na 1000 stanovnik 
za 30% i broj registrovanih poljoprivrednih gazdinstava na 1000 stanovnika za 92%; te povećani poreskih 
prihodi za 9,8% u posljednje tri godine od kada se prati.  To ukazuje na rast privrednih aktivnosti na 
području grada, ali koji ne podržava i generisanje dovoljnog broja radnih mjesta, što ukazuje na potrebu 
da se u procesu revizije Strategije i dalje planiranju ciljevi, programi i projekti usmjereni na poticanje 
privrednih aktivnosti za generisanje novih radnih mjesta.     

Za oblast društvenog razvoja izvršeno mjerenje zadovoljstva građana javnim uslugama u 2016. godini, je 
ukazalo da prosječna ocjena zadovoljstva građana svim javnim uslugama iznosila 56,96%, što nije 
zadovoljavajući nivo, zbog čega je potrebno raditi na daljem unaprijeđenju javne infrastrukture i usluga, a 
u procesu revizije Strategije je neophodno dati poseban naglasak na javnu infrastrukturu (puteve, vodovod 
i kanalizaciju) i prioritete kapitalnih projekata, te javne usluge koji su ocijenjeni najmanjoj ocjenom 
(održavanje lokalnih puteva, kvalitet zelenih potvršina i igrališta, rad mjesnih zajednica, rad centra za 
socijalni rad i sl.), kako bi se kreirali uslovi za podizanje kvaliteta života građana u Tuzli u cilju smanjenja 
negativnog migracijskog salda i prirodnog priraštaja, uz uticaj i strateških intervencija u oblasti 
ekonomskog razvoja. Pored toga, evaluacijom su utvrđene sljedeće promjene indikatora društvenog 
razvoja, za koje su bili dostupni podaci: povećan broj priključaka za vodosnabdijevanje za 5,4%;  povećan 
broj lekara na 1000 stanovnika za 17%; povećan broj korisnika socijalne pomoći na 1000 stanovnika za 
32%; broj učenika osnovnih i srednjih škola na 1000 stanovnika smanjen za 2%; te smanjen ukupan broj 
stanovnika za 19% a negativan prirodni priraštaj izrazito povećan i to za 2,8 puta.  

Za oblast zaštite okoliša analiza je ukazala da se kvalitet zraka na području grada Tuzle pogoršava, dok nisu 
rađena mjerenja kvaliteta vodotoka i zemljišta. Povećana je pokrivenost domaćinstava odvozom krutog 
otpad za 20%; a evidentirano je 2.174 klizišta površine 4.977 ha. U narednom periodu je potrebno dalje 
povećanje pokrivenosti područja grada toplifikacijom za smanjenje individualnih ložišta, ali i većim 
inspekcijskim nadzorom i jačanjem ekološke svijesti uz podršku kompanijama za uvođenje okolišnih 
standarda koji će smanjiti uticaj industrije na razvoj. Pored toga, uočene su povećane potrebe za 
sanacijama aktiviranih klizišta u 2014. godini. Neophodno je unaprijediti promociju selektivnog odlaganja 
otpada za povećanje recikliranja otpada.  

Institucionalni i organizacioni kapaciteti  

U periodu 2012.-2016. kada nije bila uspostavljena Jedinica za upravljanje razvojnim aktivnostima koja ima 
ulogu internog koordinacionog tijela za upravljanje razvojem, upravljanje razvojem i implementacijom 
Strategije vršilo je Odjeljenje za lokalni ekonomski razvoj, u saradnji sa Odjeljenjem za poslove 
Gradonačelnika pri Stručnoj službi za poslove Gradonačelnika.  Za internu koordinaciju je bio formiran i 
Koordinacioni tim, a komunikacija se uglavnom odnosila na neformalne oblike saradnje.  

Krajem 2017. pripremljen je novi Pravilnik o unutrašnjoj organizaciji gradskih organa uprave i stručnih 
službi Grada Tuzle. U skladu sa preporukama UNDP projekta, od decembra 2017. godini uspostavljeno je 
Odjeljenje za razvojno planiranje i upravljanje razvojem pri Stručnoj službi za poslove Gradonačelnika, za 
koje su predviđena 4 radna mjesta, od kojih su 3 trenutno popunjena.  
Komunikacija između predstavnika Grada i zainteresovanih strana, vezano za Strategiju razvoja, u periodu 
evaluacije, nije imala formalni oblik. Za komunikaciju sa širom javnošću odnosno građanima su korištene 
aktivnosti propisane zakonskim okvirom koje se odnose na sprovođenje procesa konsultacija putem online 
kanala/web stranice, javnih rasprava i sl. U 2017. godini je uspostavljena i Partnerska grupa, kao tijelo koje 
ima aktivnu ulogu u procesu donošenja godišnjih planova implementacije i razmatranja izvještaja o 
implementaciji Strategije. Pored toga, u 2018. godini je formiran i Razvojni tim, sastavljen od ključnih 
razvojnih aktera u lokalnoj zajednici, koji će imati aktivnu ulogu u procesu revizije Strategije.  

Održivost 

Da bi se izvršila ocjena održivosti strateških intervencija potrebno je da prođe određeni period nakon 
realizacije Strategije, zbog čega je u ovom srednjoročnom posmatranom periodu evaluacije izveden 
generalni zaključak vezan za aspekte održivosti strateških intervencija i planova. Održivost strateških 
intervencija je uspostavljena i zasnovana na prirodi projekata koji se uglavnom odnose na infrastrukturu, 
objekte i opremu koju održavaju javna preduzeća, Grad ili drugi akteri nosioci aktivnosti. Nisu uočeni 
primjeri realizovanih strateških intervencija koji nisu održivi.  
U periodu evaluacije nije bila uspostavljena u potpunosti institucionalna održivost Strategije, a uslovi za 
institucionalnu održivost su kreirani u 2017. godini, uspostavljanjem Odjeljenja za razvojno planiranje i 
upravljanje razvojem te uvođenjem procesa za planiranje i praćenje implementacije Strategije.  
Politička održivost odnosi se na potpuno prihvatanje i provođenje sistemskog pristupa upravljanju 
razvojem od strane vođstva Grada. U proteklom periodu, predstavnici Gradskog vijeća nisu bili uključeni u 
procese vezane za Strategiju, zbog nedostatka sistemskog pristupa Strategiji u proteklom periodu. 
Međutim, imajući u vidu značaj prihvaćenosti Strategije od Gradskog vijeća, u sastav Razvojnog tima Grada 
Tuzle, koji je formiran u aprilu 2018. godine, uključeni su i predstavnici Gradskog vijeća.  
Dosadašnja implementacija Strategije nije imala projekte koji negativno utiču na okoliš, što stvara 
preduslove za ekološku održivost.  
Finansijska održivost u proteklom periodu nije mogla biti ocijenjena, zbog nedostatka planiranja 
implementacije Strategije sa indikativnim finansijskim okvirom koji bi bio osnova za usklađivanje planiranja 
budžeta i planova implementacije, te jačanje koordinacije sa vanjskim izvorima finansiranja. Od 2017. 
godine, pripremom prvog Plana implementacije Strategije i usklađivanjem sa budžetskim planiranjem, 
stvoreni su preduslovi za buduću finansijsku održivost.  Za finansijsku održivost potrebno je dalje jačati 
koordinaciju i kandidiranje projekata prema višim nivoima vlasti i donatorima, te razviti modele 
finansiranja kroz javno-privatna partnerstva.  

Nalazi evaluacije prezentirani prethodno u izvršnom sažetku zajedno sa strukturiranim zaključcima i 
preporukama koji se nalaze u zadnjem poglavlju ovog dokumenta biće korišteni kao "ulazni" materijal 
u procesu predstojeće revizije Strategije. 

2. POZADINA 
 
Strategija integriranog lokalnog razvoja grada Tuzle za period 2012.-2026. godina definira strateške ciljeve 
i prioritete za dugoročni period. Period strategije je definiran na period od 20 godina, prateći period 
dokumenta Prostornog plana grada Tuzle do 2026. godine, te 3 petogodišnja perioda provedbe kapitalnih 
ulaganja. S obzirom na to da je prihvaćenom miPRO metodologijom za integrisano planiranje lokalnog 
razvoja predviđeno da se strategija razvoja i strateški ciljevi definišu na period od 10 godina, u procesu 
revizije Strategije je potrebno sagledati usklađivanje perioda Strategije, s obzirom na to da sektorski 
planovi prate metodološki definisani okvir od 5 godina.  

Sektorski razvojni planovi u Strategiji obuhvatili su 4 sektora: (1) Komunalna infrastruktura, (2) Društveni 
sektor, (3) Lokalni ekonomski razvoj i (4) Okoliš, što ukazuje da je primijenjen princip „integrisanog 
razvoja“. Međutim, miPRO metodologija predviđa tri sektora (ekonomski razvoj, društveni razvoj i zaštita 
okoliša), u okviru kojih su integrisani projekti komunalne infrastrukture, pri čemu se zavisno od prirode 
očekivanog uticaja projekta raspoređuju u odgovarajući sektor. S tim u vezi, u toku procesa revizije 
Strategije, potrebno je izvršiti integrisanje sektora komunalne infrastrukture u okvir tri ključna sektora, 
kako bi se uskladio pristup sa preporučenom metodologijom.  

Na nivou strateške platforme Strategije, definisana je vizija razvoja sa vrijednostima vizije, te misija (koju 
ne predviđa miPRO metodologija), kao i strateški ciljevi razvoja. Međutim, u Strategiji nisu jasno naznačeni 
fokusi, ali je umjesto fokusa istaknuto koji su osnovni principi nove filozofije razvoja, koje je u procesu 
revizije moguće uzeti kao polaznu osnovu za njihovo redefinisanje u fokuse razvoja, koji će ukazati na koje 
prioritetne probleme se trebaju fokusirati ograničeni lokalni resursi, kako bi se ostvario što veći uticaj 
Strategije na razvoj lokalne zajednice.   

U okviru sektorskih planova, važno je naglasiti da ne postoje u Strategiji jasno definisani sektorski ciljevi, 
već su uz strateške ciljeve definisani prioriteti za te ciljeve, ako i posebni ciljevi za operacionalizaciju 
strateških ciljeva, što bi se moglo smatrati definisanjem sektorskih ciljeva, ali nedostaju očekivani sektorski 
ishodi i primjena SMART principa putem kojih bi se moglo pratiti njihovo ostvarenje. Također, prosječan 
broj posebnih ciljeva po strateškom cilju je 8, što zahtijeva analizu realnosti broja posebnih ciljeva, ukoliko 
bi se vezivali za sektorski petogodišnji period za koji se preporučuje 3-5 sektorskih ciljeva.  

Za sektore su u planovima definisani ukupna vizija za sektor te vizija i podsektorski ciljevi i to za sektor 
lokalnog ekonomskog razvoja i sektor društvenog razvoja za svaku oblast u okviru sektorskog plana, dok 
za sektor komunalne infrastrukture i sektor okoliša vizija i podsektorski ciljevi su definisani samo za ukupan 
sektor, što ukazuje da nije primijenjen isti pristup za sektorsko planiranje. S obzirom na to da se sektorski 
planovi definišu na period od 5 godina, u skladu sa metodologijom nije primjenjivo planiranje sektorskih 
vizija, ali je neophodno definisanje jasnih sektorskih ciljeva. Takođe, podsektorski ciljevi koji su definisani 
po oblastima u okviru sektora, nisu predviđeni metodologijom, a uz to definisan je veliki broj podsektorskih 
ciljeva u odnosu na vremenski okvir sektorskog planiranja. Pored toga, definicije podsektorskih ciljeva, 
nemaju formu definicije cilja, te se često mogu svesti na formulaciju programa. Najvažnije je istaći da ne 
postoje definisani indikatori i varijable za mjerenje ostvarenja ni posebnih ciljeva ni podciljeva, a ni u samim 
definicijama podciljeva, kao i posebnih ciljeva, nije primijenjen SMART pristup da bi se ukazalo na 
očekivane ishode i indikatore njihovog ostvarenja. Dakle, u cilju usaglašavanja sa metodološkim okvirom, 
bilo bi neophodno u procesu revizije uskladiti sektorsko planiranje, kroz jasno definisanje sektorskih ciljeva, 
očekivanih sektorskih ishoda i indikatora za praćenje njihovog ostvarenja.      

Programi i projekti za sektorske planove su svi grupisani u jedno poglavlje (7.  Projekti i programi razvoja 
za višegodišnji period), u kojem je naglašeno da je planiranje usaglašeno za petogodišnjim i jednogodišnjim 
ciklusima planiranja programa kapitalnih investicija. Međutim, u operacionalizaciji strategije, nije 
pripremljen Plan implementacije za trogodišnji period (1+2) sa indikativnim finansijskim planom, niti je 
praksa operativnog planiranja implementacije Strategije primijenjena nakon njenog usvajanja, sve do 
2017. godine, kada je pripremljen prvi Plan implementacije 2017.-2019. To ukazuje da nije primijenjen 
sistemski pristup koji podrazumijeva korištenje Strategije kao osnove operativnog planiranja razvojnih 
aktivnosti. Nedostatak operativnih trogodišnjih i godišnjih planova implementacije strategije u 
posmatranom periodu evaluacije, onemogućava primjenu metodologije evaluacije, jer nedostaju podaci o 
planovima broja projekata i vrijednosti projekata po godinama za implementaciju Strategije kako bi se 
donijeli zaključci o realizaciji Strategije u odnosu na planove. Također, nedostaju i podaci o vrijednosti svih 
projekata, odnosno vrijednosti Strategije, da bi se ocijenilo finansijsko planiranje.  Neophodno je u 
narednom periodu revizije i implementacije Strategije primijeniti metodologiju operacionalnizacije 
Strategije, odnosno planiranja (1+2), uz određivanje elemenata planiranja za svaki pojedinalni projekat koji 
obuhvataju: vremenski okvir, nosioce odgovornosti i financijske resurse potrebne za njihovu 
implementaciju. To podrazumijeva povezivanje pripreme godišnjih planova službi u skladu sa planom 
implementacije Strategije, te povezivanje sa godišnjim planiranjem budžeta, kako bi se obezbijedila 
sredstva iz budžeta potrebna za implementaciju planiranih projekata iz Strategije, za koje je predviđeno 
finansiranje iz budžeta.   

Opisanim vremenskim okvirom i politikom finansiranja Strategije, opisani su mogući izvori finansiranja, 
kako iz budžeta Grada Tuzle, tako i viših nivoa vlasti, ali i vanjskih izvora, uključujući politiku i izvore 
zaduživanja za kapitalne projekte. Međutim, zbog nedostatka planiranja finansijskih vrijednosti projekata 
uključenih u strategiju nije procijenjena finansijska vrijednost strategije, kao ni planirana struktura 
finansiranja po mogućim izvorima finansiranja, što također otežava mogućnost projene ostvarenja 
finansiranja iz pojedinih izvora u odnosu na plan.  

Vremenskom dinamikom praćenja i vrednovanja predviđeno je da se praćenje realizacije okvirnih godišnjih 
planova vrši svake godine, dok je kontrolno ocjenjivanje ostvarenja sektorskih planova previđeno nakon 3-
5 godina, uz obavezno sistemsko prikupljanje, obradu i analizu podataka, što nije primijenjeno u praksi. 
Ovaj proces kontrolnog vrednovanja nakon 5 godina, je prva aktivnosti u praćenju implementacije 
Strategije. Pri tome, potrebno je naglasiti da u tom periodu nisu pripremani redovni godišnji Izvještaji o 
implementaciji Strategije, koje bi bilo potrebno da usvaja Gradonačelnik, a nakon toga i Gradsko vijeće, uz   
objavu Izvještaja na web stranici Grada u cilju informisanja šire javnosti o rezultatima u implementaciji 
Strategije. U toku proteklog srednjoročnog perioda, nije djelovala Partnerska grupa kao konsultativno tijelo 
za razvoj. Partnerska grupa za razvoj je uspostavljena u 2017. godini, uz podršku UNDP LIR Projekta, tako 
da će u narednom periodu biti uključena u razmatranje i usvajanje dokumenata vezanih za Strategiju 
(godišnji izvještaji o implementaciji Strategije, planove implementacije, kao i revidiranu Strategiju).   

Imajući u vidu da je potrebno pristupiti procesu revizije strategije, u smislu prilagođavanja Strategije za 
prioritetne razvojne potrebe za naredni period, Grad Tuzla evaluacijom i pripremom preporuka započinje 
pripremne aktivnostima za reviziju, a nalazi i preporuke iz ovog Izvještaja će biti korišteni u procesu revizije 
strategije, kako bi se uskladila Strategija sa metodologijom i omogućila njena kvalitetnija operacionalizacij 
i praćenje njenog uticaja na razvoj.  

3. METODOLOŠKI PRISTUP 
 

Metodologija srednjoročne evaluacije Strategije integriranog lokalnog razvoja Grada Tuzle je usmjerena 
na sljedeće ključne aspekte: 
 

 Koliki napredak je postignut u pravcu ostvarenja sektorskih i strateških ciljeva? 
 U kojoj mjeri su definirani strateški ciljevi i programski prioriteti još uvijek relevantni s obzirom na 

uticaj u međuvremenu izmjenjenih i nepredviđenih okolnosti u periodu od usvajanja Strategije 
razvoja (naprimjer, poplava i klizišta u BiH)? 

 U kojoj mjeri su strateške intervencije (realizovani prioritetni programi i projekti) učinkovite za 
realizovanje planiranih strateških i sektorskih ciljeva? 

 U kojoj mjeri su resursi efikasno planirani i iskorišteni za realiziranje projekata i postizanje ciljeva? 
 Koliko su efekti strateških intervencija korisni za ciljne grupe i da li odgovaraju na potrebe lokalne 

i šire zajednice (u smislu šire procjene planiranih i neplaniranih uticaja koji mogu biti pozitivni i 
negativni)? 

 U kojoj mjeri su rezultati strateških intervencija (pozitivne promjene) održivi? 
 U kojoj mjeri su postojeći institucionalni i organizacioni kapaciteti adekvatni za uspješnu 

implementaciju Strategije? 
 U kojoj mjeri je sistematski pristup strateškom planiranju i implementaciji integrirane Strategije 

lokalnog razvoja zaživio u svakodnevnoj praksi gradskih upravnih organa i šire lokalne zajednice? 

Evaluacija je provedena kroz analizu podataka iz sekundarnih izvora, prvenstveno statističkih publikacija i 
evidencija službi u okviru gradske uprave, te kroz primarno istraživanje i prikupljanje podataka kroz 
razvijene alate tabela i intervjuisanje predstavnika Grada Tuzle, kao i zainteresiranih strana lokalne 
zajednice.  

 

3.1 Pregled relevantne dokumentacije, korišteni alati i radionice 

Za potrebe pregleda relevantne dokumentacije, korišteni su inicijalni dokumenti Socio-ekonoske analize, 
Strategije razvoja općine Tuzla do 2026. godine i izvještaji o izvršenju budžeta. Utvrđeno je da, za period 
evaluacije Strategije, nisu pripremani dokumenti Planova implementacije 1+2 i Godišnji izvještaji o 
implementaciji Strategije. Podatke koji se odnose na realizaciju projekata i mjera su prikupljani iz evidencija 
službi koje su implementirale projekte. 

Za procjenu institucionalnih i organizacionih kapaciteta, izvršen je pregled slijedeće dokumentacije: (I) 
Procjena postojećih funkcija i struktura u odnosu na ciklus upravljanja lokalnim razvojem Grada Tuzle i (II) 
Preporuke za uspostavljanje Jednice za upravljanje lokalnim razvojem (JURA). 
Pored gradske dokumentacije, za potrebe evaluacije Strategije, pregledani su i statistički izvještaji koje 
publikuju Federalni zavod za statistiku i Federalni zavod za programiranje razvoja. 

U pogledu postojanja i kvaliteta jedinstvene baze podataka koja bi se trebala kontinuirano ažurirati za 
sistemsko praćenje i mjerenje ostvarenja na nivou sektorskih i strateških ciljeva definiranih u Strategiji, u 
procesu evaluacije zaključeno je da nije uspostaljen i korišten alat jedinstvene informacione baze 
podataka.  

U svrhu prikupljanja informacija za procjenu ostvarenja sektorskih ciljeva, u procesu srednjoročne 
evaluacije Strategije korištena je tabela Sektorskih i makro indikatora razvoja (SMI), a koja je poslužila da 
se u toku evaluacije naprave zaključci vezani za ostvarenje strateških i sektorskih ciljeva.  

JURA tim u saradnji sa predstavnicima službi, koji su predloženi za formiranje Gradskog razvojnog tima u 
toku procesa evaluacije,  obezbijedio je informacije i podatke popunjavanjem SMI tabele sa podacima koji 
su bili dostupni iz statističkih podataka i gradske evidencije. (Aneks 1: SMI tabela) 

Za ocjenu napretka na programsko-projektnom nivou, pripremljena je i korištena Tabela realizacije 
projekata sa podacima o implementaciji projekata, planiranim i ostvarenim finansijskim sredstvima i 
razlozima odstupanja. (Aneks 2: Tabela realizacije projekata) 

Za potrebe primarnog prikupljanja podataka za srednjoročnu evaluaciju Strategije, korišten je upitnik za 
intervjuiranje ključnih predstavnika Grada, koji sadrži pitanja vezana za ključne aspekte implementacije 
Strategije. Poseban dio upitnika se odnosi na pitanja za procjenu institucionalnih i organizacionih 
kapaciteta za realizaciju Strategije.  

Za procjenu organizacionih kapaciteta Grada za upravljanje razvojem korištena je i matrica za procjenu 
kapaciteta, koja je ranije korištena za snimanje stanja prilikom definiranja preporuka za uspostavljanje 
jedinice za upravljanje razvojem Grada Tuzle. U toku evaluacije su razmatrane nastale promjene u 
raspodjeli odgovornosti po fazama planiranja, provođenja i praćenja, te vrednovanja i revizije Strategije. 

Poseban upitnik je korišten za intervjuisanje predstavnika ključnih zainteresiranih aktera, predstavnika 
Partnerske grupe za razvoj. Upitnik sadrži pitanja koja se odnose na uključenost u proces izrade i/ili 
implementacije Strategije, informisanost o implementaciji te preporuke za poboljšanja u realizaciji 
Strategije. Identifikacija ključnih vanjskih organizacija za intervjuisanje je izvršena u saradnji sa JURA 
timom. 

Odgovori i informacije prikupljene u toku intervjua su korišteni za pripremu nalaza i preporuka u ovom 
Izvještaju. (Aneks 3: Lista intervjuisanih aktera) 

U toku evaluacije održane su i radionice:  
 
- Uvodna radionica o metodologiji procesa evaluacije, 
- Evaluacija sektorskih planova – identifikovanje indikatora i 
- Radionica o izvještaju o evaluaciji Strategije. 

4. NALAZI EVALUACIJE 
 
Nalazi nezavisne srednjoročne evaluacije Strategije bazirani su na pet ključnih aspekata koji se odnose na 
relevantnost, efektivnost, efikasnost, uticaj i održivost te insitucionalne i organizacione kapacitete lokalne 
zajednice. 

4.1. Relevantnost 
 
Relevantnost, kao ključni aspekt evaluacije Strategije, se odnosi na procjenu obima u kojem su strateški 
ciljevi i sektorski prioriteti definirani u dokumentu Strategije bili relevantni te koliko su i dalje relevantni za 
potrebe lokalne zajednice, odnosno, definiranih ciljnih grupa, a uzimajuću u obzir promjene u okruženju.  

U procesu izrade Strategije nisu posebno istaknute definicije fokusa, što bi bilo potrebno u skladu sa 
metodologijom. U okviru strateške platforme definisani su prioriteti u okviru oblasti strateških ciljeva,  te 
su ovi prioriteti u okviru evaluacije korišteni za analizu relevantnosti razvojnih aktivnosti u odnosu na 
prioritete.  

U oblasti ekonomskog razvoja prioriteti strateških intervencija su se odnosili na optimalno korištenje 
prirodnih resursa; jačanje konkurentnosti grada Tuzla kao lokacije biznisa, mjesta življenja i kulturno-
turističke destinacije; ekonomski rast (GDP) i rast zapošljavanja brže od prosjeka kantona i BiH u cjelini: te 
povećanje ulaganja u istraživanje i razvoj i unapređenje infrastrukture za razvoj novih tehnoloških 
naprednijih kompanija i industrijskih firmi (istraživačko-razvojni centri, poslovne zone i tehnološki parkovi). 

Realizovane strateške intervencije, odnosno projekti i mjere u periodu 2012.-2016. godine u oblasti 
ekonomskog razvoja bile su relevantne za definirane potrebe zajednice, s tim da je ostvaren djelimičan 
napredak. Napredak je ostvaren kroz uređenje infrastrukture te dodjelu zemljišta za 5 investitora u 
Poslovnoj zoni Kreka Sjever, budžetska izdvajanja za Fond za finansiranje projekata MSP-a, putem kojeg je 
podržano 125 preduzeća za zapošljavanje i podržano 60 start-up preduzeća za novi početak poslovanja, 
kao i Kreditno-garantni fond putem kojeg je podržano subvencioniranje kreditnih kamata za 8 privrednih 
subjekata, te Fond za stimuliranje početnika u poljoprivrednoj proizvodnji, putem kojeg je podržano oko 
80 poljoprivrednika, i program razvoja infrastrukture i usluga za generisanje prihoda u poljoprivredi, putem 
kojeg je podržano oko 150 poljoprivrednika. Također, u okviru ovih prioriteta, povećani su kapaciteti JP BIT 
Centar Tuzla, kroz obezbjeđenje 400 m2 uređenog prostora za nove korisnike, gdje je osnovano 9 novih 
preduzeća i otvoreno novih 25 radnih mjesta. Projekat u oblasti turizma koji je predviđen Strategijom, 
vezano za objedinjavanje turističke ponude, nije realizovan. Značajno je ovdje pomenuti realizovanu 
privatnu inicijativu otvaranja „Mellain“ kompleksa u peirodu 2015.-2016., koji čini hotel sa Uni Bristol 
sportsko-rekrativnim i spa centrom te Aqua Bristol lječilištem.  

Na osnovu analize prioriteta i realizovanih razvojnih aktivnosti koje su odgovor na ove prioritete, zaključuje 
se da su strateški prioriteti i dalje relevantni za potrebe zajednice. Analiza ostvarenja prioriteta u oblasti 
ekonomskog razvoja ukazuje da je zaposlenost u Gradu Tuzli imala trend smanjenja za 5,7% (sa 32.738 u 
2011. godini na 30.866 u 2016. godini), dok je broj zaposlenih u Tuzlanskom kantonu u istom periodu 
povećan za 3,5% (sa 81.850 na 84.736). S druge strane, u periodu od 2014.-2016. godine za koji Federalni 
zavod za programiranje razvoja je počeo pratiti ovaj pokazatelj, poreski prihodi u gradu Tuzla povećani su 
za oko 10%, dok su za Tuzlanski kanton povećani za oko 26%.  
 
U oblasti društvenog razvoja, definisani prioriteti za djelovanje su se odnosili na: podizanje kvaliteta 
administrativne, obrazovne, zdravstvene i turističke mreže; razvoj ljudskih resursa za veće sudjelovanje u 
ekonomiji znanja, intenziviranje istraživačkih i razvojnih aktivnosti i uključivanjem u mrežu međunaordne 

saradnje Univerziteta u Tuzli, istraživačkih institucija i kompanija s područja grada; širenje kompleksa slanih 
jezera, te unaprijeđenje javnog saobraćaja izgradnjom visećeg tramvaja kojim se rješava ekološki problem 
saobraćaja.   
Realizovane strateške intervencije, odnosno projekti i mjere u periodu 2012.-2016. godine u oblasti 
društvenog razvoja bile su relevantne za definirane potrebe zajednice, s tim da je ostvaren simboličan 
napredak u ovoj oblasti jer su se intervencje u odnosu na prioritete prvenstveno odnosile na saobraćajnu 
infrastrukturu, dok komunalna i vodovodna infrastruktura nije uvrštena u prioritete. Realizovani projekti 
za razvoj saobraćajne infrastrukture su vezani za: rekonstrukciju sjeverne saobraćajnice na relaciji Skver-
raskrsnica Tenis, te izgradnju nadvožnjaka na raskrsnici ulica Trnovac i Kulina Bana, rekonstrukciju i 
asfaltiranje puta u MZ Mramor, te drugim mjesnim zajednicama u skladu sa Planom kapitalnih investicija. 
Pored toga, u 2012. godini, realizovan je nastavka izgradnje kompleksa Panonskih jezera, kroz izgradnju 
trećeg jezera. U odnosu na druge definisane prioritete nedostajala je implementacija, jer su projekti 
prolongirani ili otkazani, prvenstveno usljed nedostatka sredstava za implementaciju, a ne usljed 
nerelevantnosti, zbog čega je u procesu revizije Strategije potrebno analizirati mogućnosti finansiranja 
projekata koji će biti uvršteni za implementaciju u narednom planskom periodu.  
 
Prioriteti za postizanje uravnoteženog i održivog razvoja u ekonomskom, socijalnom i okolinskom smislu 
su obuhvatili: usklađenost strategije razvoja i prostornog plana, uključujući poštivanje prostornog plana u 
rasporedu potencijala poslovne i komunalne infrastrukture, urbanih i ruralnih anglomeracija, te saniranje 
devastiranog zemljišta.  

Pri implementaciji projekata vezanih za poslovnu, kao i komunalnu infrastrukturu vođeno je računa o 
usaglašenosti su Prostornim planom.   

Princip održivog razvoja je dugoročno relevantan za planiranje fokusa budućih intervencija u različitim 
oblastima ekonomskog, socijalnog ili okolinskog razvoja, te je sugestija da bude integrisan u njihovo 
planiranje. 

Prioriteti koji se odnose na jačanje evropskih vrijednosti i multikulturalnosti obuhvataju: postizanje 
društvenog konsenzusa na evropskom putu; razvijanje institucionalnih kapacieta za visoko kvalitetne 
administrativne i poslovne servise; unaprijeđenje borbe protiv korupcije i organiziranog kriminala; te 
podizanje kapaciteta za korištenje IPA sredstava i drugih dostupnih međunarodnih izvora finansiranja 
projekata.  

U dokumentu Strategije, nije naglašena veza između pojedinih programa i projekata sa Strateškim ciljem, 
odnosno prioritetima koje pokrivaju ovi ciljevi. Na listi projekata, nema direktnih projekata za postizanje 
društvenog konsenzusa na evorpskom putu, borbu protiv korupcije i organiziranog kriminala, kao ni za 
podizanje kapaciteta za povlačenje donatorskih sredstava, projekti i programi razvoja, ali svakako ovi 
prioriteti predstavljaju važn apitanja kod planiranja i realizacije relevantnih projekata. Uspostava 
kvalitetnih poslovnih servisa (one-stop shop), Info pultova o međunaordnih tržištima i sl. su prolongirani 
za naredni period.  

 

 Zaključci i preporuke 
 
Na osnovu zaključaka procesa evaluacije implementacije Strategije u proteklom srednjoročnom periodu 
(2012.-2016. godine) utvrđeno je da definisani prioriteti umjesto fokusa koji su bili relevantni u odnosu 
na potrebe lokalne zajednice. U procesu revizije Strategije je potrebno prioritete analizirati i redefinisati, 
u skladu sa miPRO pristupom, u optimalan broj strateških fokusa koji se odnose na ključne probleme u 
razvoju lokalne zajednice. 

Iako nisu realizovani svi planirani porjekti, oni koji su bili realizovani su bili relevantni i odgovorili su 
potrebama zajednice na koje su se odnosili, u obimu u kojem su implementirani. Potrebe na koje su se 
odnosili projekti koji su prolongirani ili otkazani i dalje postoje u lokalnoj zajednici, tako da je projekte 
koji nisu relizovani u proteklom periodu je potrebno ponovo razmotriti u reviziji Strategije, u cilju 
utvrđivanja razloga zbog kojih nisu realizovani, te analize njihove relevantnosti i realnosti mogućnosti 
njihove implementacije u narednom planskom periodu. Pri tome, zbog ograničenosti finanijskih 
sredstava, potrebno je voditi računa da se planiranje usmjeri na strateške probleme u zajednici koje je 
potrebno rješavati i da planovi implementacije obuhvate strateške projekte i mjere koje će ostvariti 
najveći uticaj na rješavanje potreba zajednice.  
Usljed izmijenjenih okolnosti u lokalnoj zajednici u proteklom periodu, potrebno je posebnu pažnu 
usmjeriti i na:  
- za strateške fokuse ekonomskog razvoja, povećane potrebe za promocijom mogućnosti privatnih 

investicija i privlačenja privatnog kapitala za rast zapošljavanja, koje je u proteklom periodu imalo 
negativan trend, te korištenja potencijala dijaspore; 

- za strateške fokuse društvenog razvoja, dalje unaprijeđenje javne infrasturkture za unaprijeđenje 
kvaliteta života te unaprijeđene uloge mjesnih zajednica za identifikovanje prioriteta rješavanja 
problema uvažavajući inicijative građana.   

- za strateške fokuse za zaštitu životne sredine, povećane potrebe za projekte koji smanjuju zagađenje 
te intervencije za sanaciju klizišta.   

 
Pri svemu tome, posebno treba imati u vidu moguće izvore finansiranja po sektorima, kako bi se ostvarila 
realnost u planiranju fokusa i relevatnih strateških aktivnosti za naredni period implementacije 
Strategije. 

 

4.2. Efektivnost 
 
Efektivnost se odnosila na procjenu uticaja strateških intervencija (implementiranih programa i projekata) 
na postignuća definisanih sektorskih ciljeva. U dokumentu Strategije, metodološki, nisu u sektorskim 
planovima izdvojeni jasno definisani sektorski ciljevi, tako da su za ocjenu postignuća sektorskih ciljeva 
analizirani ciljevi koji su definisani u okviru Strateške platforme kao posebni ciljevi za operacionalizaciju 
strateških ciljeva, o čemu je postignuta saglasnost Razvojnog tima grada Tuzla, na održanoj radionici za 
evaluaciju sektorskih planova.  

Pored toga, u dokumentu Strategije nisu definisani sektorski ishodi i povezani indikatori za praćenje, a 
postoji i nedostatak SMART elemenata definicije ciljeva, čime nisu u dokumentu Strategije obezbjeđeni 
jasni elementi za evaluaciju stepena postignuća sektorskih ciljeva. Zbog toga, Razvojni tim je na radionici 
o evaluacije sektorskih planova, razmatrao i usaglasio indikatore za evaluaciju sektorskih planova koji su 
korišteni u nastavku za ocjenu ostvarenog razvoja po sektorima. Stepen napretka u odnosu na željeno 
stanje nije bilo moguće procijeniti u evaluaciji zbog nedostatka definisanih vrijednosti varijabli za očekivane 
ishode na sektorskom nivou, ali su analizirane nastale promjene u periodu evaluacije 2012.-2016. po 
osnovu usaglašenih indikatora. 

Metodologijom MiPRO su definisana 3 ključna sektora (ekonomski, društveni i zaštita okoliša), tako da je 
četvrti sektor komunalne infrastrukture, koji je bio posebno izdvojen u dokumentu Strategije, integrisan u  
planu društvenog razvoja za unaprijeđenje kvaliteta života, ili plan zaštite okoliša, zavisno od prirode 
projekata planiranih za taj sektor, čime se evaluacija svela na analizu tri ključna sektora, u skladu sa 
metodologijom. Potrebno je istaći, da broj sektorskih ciljeva u dokumentu strategije treba optimizirati na 



16 
 

do 5 sektorskih ciljeva, u okvru kojih, za svaki sektor, treba definisati posebne programi u koje će se 
grupisati projekti (u trenutnom dokumentu Strategije, za sektor ekonomskog razvoja nisu definisani 
programi). 

Na programsko-projektnom nivou, također, nisu definisani očekivani rezultati (izlazi/outputs), u odnosu 
na koje bi se izvršila ocjena stepena ostvarenja, ali su u opisu istaknuti ostvareni rezultati projekata. Pored 
toga, u Strategiji projekti nisu dovedeni u vezu sa sektorskim ciljevima, zbog čega nije jasno pregledna  
povezanost projekata sa definisanim ciljevima u Strategiji, zbog čega je neohodno, u procesu revizije, za 
sve projekte koji budu odabrani za naredni period implementacije jasno naznačiti vezu sa sektorskim i 
strateškim ciljem ili više ciljeva,  koristeći alat za analizu koherentnosti. 

   

4.2.1. Procjena postignuća u ispunjenju posebnih ciljeva za ekonomski razvoj 
 
U evaluaciji Strategje, korištene su analize vezane za ostvarenja u odnosu na sektorske projekcije lokalnog 
ekonomskog razvoja date u dokumentu Strategije.  

U dokumentu Strategije definisano je 12 posebnih ciljeva koji se vezuju za sektor ekonomskog razvoja, kroz 
operacionalizaciju strateškog cilja 2 „Ubrzanje ekonomskog razvoja i unaprijeđenje konkurentnosti 
privrede“ te dio relevantnih posebnih ciljeva za strateški cilj 3 „Uravnotežen i održiv razvoj grada“ i strateški 
cilj 4 „Evorpske vrijednosti i multikulturalnost“, a za koje je izvršena analiza ostvarenog napretka u sektoru 
ekonomskog razvoja, u odnosu na indikatore koji su usaglašeni sa Razvojnim timom za potrebe analize u 
evaluaciji Strategije. U Strategiji su definisani podciljevi, kao podnivo sektorskih ciljeva, koji metodološki 
nisu predviđeni, tako da bi se trebali u procesu revizije integrisati u sektorske ciljeve šireg obuhvata ili 
svesti na nivo programa, zavisno od širine obuhvata definicije podsektorskih ciljeva. Pored toga, na nivou 
posebnih ciljeva za operacionalizaciju Strateškog cilja koji se vezuje za lokalni ekonomski razvoj, nije 
istaknut poseban cilj koji u svojoj definiciji jasno ukazuje na usmjerenost na poljoprivredu, kao bitnu 
djelatnost za ekonomski razvoj i generisanje prihoda ruralnih područja, koja je sadržana na nivou 
sektorskih podciljeva, te je u reviziji Strategije potrebno obratiti pažnju na to da bi se obezbijedila 
vertikalna koherenntost Strategije, jer postoje planirani projekti za poljoepivredu koji bi se mogli dovesti u 
vezu sa posebnim ciljem za oblast poljoprivrede. 

 
Posebni cilj 1.1 „Podrška rastu i generisanju novih brzo-rastućih kompanija (gazela) i prozvodnih servisa 
u oblasti malog i srednjeg biznisa“ 
U proteklom srednjoročnom periodu, ostvarena je djelimičan napredak kroz podršku rastu malih i srednjih 
preduzeća i proizvodnih servisa, dok nije bilo moguće ocijeniti promjene u rastu i generisanju brzorastućih 
preduzeća (gazela), jer nije uspostavljeno praćenje podataka o preduzećima gazelama.  

 Indikator: Broj brzorastućih kompanija (gazela)  
Ocjena: Zbog nedostatka podataka, nije bilo moguće ocijeniti promjene u vrijednostima ovog 
indikatora u periodu evaluacije. Da bi se utvrdio broj i podaci o brzorastućim kompanijama, 
neophodno je pratiti rast broja zaposlenih i rast prometa u pojedinačnim kompanijama, 
uzastopno u toku 3 godine, da bi se ocijenilo zadovoljavanje kriterija i identifikovala preduzeća 
gazele.  

Na listi planiranih projekata u sektoru ekonomskog razvoja, nisu planirani projekti koji odvojeno 
tretiraju preduzeća gazele, jer u okviru postojećih projekata nisu postojali posebni kriteriji koji su 
izdvajali preduzeća gazele u odnosu na ostala MSP. 
 

 Indikator: Vrijednost dodijeljenih poticaja za rast malih i srednjih preduzeća 
Ocjena: U posmatranom periodu evaluacije, dodjela poticaja za rast MSP-a je započela 2015. 
godine, kada je su dodijeljeni poticaji u vrijednosti od 80.000 KM, dok je već u narednoj godini 
ukupna vrijednost poticaja povećana 126.500 KM, a što je za 58% više izdvajanja, što ukazuje na 
opredjeljenost gradske uprave za poticanje rasta malih i srednjih preduzeća.   
Za podršku rastu MPS-a realizovani su projekti podrške kroz Fond za razvojne projekte MSP-a i 
Kreditno-garantni fond. 
 

 Indikator: Vrijednost dodijeljenih poticaja za proizvodne servise za MSP 
Ocjena: Pored podrške rastu malih i srednjh preduzeća, Grad Tuzla izdvaja i poticaje za podršku 
rastu proizvodnih servisa u oblasti malog i srednjeg biznisa. U periodu evaluacije 2012.-2016. 
godine, prosječno je godišnje izdavajano 159.832 KM za poticaje ovim servisima, u rasponu od 
min 145.000 KM do max 177.000 KM.  Pored direktne podrše preduzećima za rast poslovanja, 
podrška koja se pruža razvoju proizvodnih servisa je od posebnog značaja, da bi se obezbjedila 
znanja, konsultacije i usluge za MSP u procesu njihovog rasta.  
U okviru realizovanih projekata, pružena je podrška za postojeće i uspostavu novih poslovnih 
zona, poduzetničkih inkubatora i tehnoloških parkova, te prenamjenu postojećih neiskorištenih i 
napuštenih proizvodnih kapaciteta i njihovo stavljanje u ponovnu poslovnu funkciju, dok su ostali 
planirani projekti podrške različitim proizvodnim servisima prolongirani za naredni period. 

Analiza koherentnosti ostvarenih izlaznih rezultata (outputs) na nivou projekata je pokazala da postoje 
relevantni projekti za ovaj posebni cilj, s tim da nema projektnih izlaza vezanih za preduzeća gazele, te  je 
potrebno obratiti pažnju na to u procesu revizije sektorskih ciljeva i koherentnih programa i projekata. U 
narednoj tabeli dat je pregled ostvarenih rezultata na nivou projekata. Zbog nedostatka definisanih 
očekivanih vrijednosti varijabli indikatora na nivou ciljeva i programsko-projektnom nivou, nije moguće 
ocijeniti nivo ostvarenog doprinosa ostvarenjima. 
 

Tabela 1.1. Pregled ostvarenih rezultata strateških projekata u okviru sektorskog cilja  

Posebni cilj 1.1 „Podrška rastu i generisanju novih brzo-rastućih kompanija (gazela) i prozvodnih 
servisa u oblasti malog i srednjeg biznisa“ 

Programi  Ostvareno 
Nisu definisani programi u Strategiji za sektor 
ekonomskog razvoja.  

 Uređenja infrastruktura i dodijeljeno zemljište za 5 
investitora u poslovnoj zoni Kreka Sjever. 

 Adaptirano 400 m2 prostora za nove korisnike, 
putem BIT Centra Tuzla. Osnovano je 9 novih 
preduzeća, i otvoreno novih 25 radnih mjesta 

 Podržano 64 preduzeća za zapošljavanje 125 
radnika i podržano 65 start-up preduzeća za novi 
početak poslovanja. 

 Podržano 8 privrednih subjekata uz odobravanje 
kreditnih sredstava sa subvencioniranom 
kamatnom stopom od 4%. 

Posebni cilj 1.2 Podrška turističkim i kulturološkim servisima (hospitality industry - banjsko-rekreativni, 
medicinski, kulturološki i konferencijski turizam) 
 
U proteklom srednjoročnom periodu, ostvaren je značajan napredak u povećanju registrovanog broja 
turista na području Grada Tuzla, ali s druge strane to nije praćeno povećanjem prometa u tom sektoru. Iz 
Strategije je implementirana intervencija koja se odnosila na povećanje kapaciteta Panonskog jezera, dok 
je izvan Strategije realizovan veliki projekat povećanja smještajnih kapaciteta u kompleksu Mellain, sa 
sportsko-rekreativnim i spa sadržajima.  

 Indikator: Broj pravnih subjekata u oblasti turizma 
Ocjena: U periodu evaluacije, došlo je do smanjenja broja pravnih subjekata u oblasti turizma, sa 
38 u 2011. godini prije početak implementacije Strategije na 33 u 2015. godini, odnosno za 15% 
(podaci za 2016. nisu dostupni). U srednjorodčnom periodu, od 2011. do 2013. godine, prvo je 
zabilježen rast broja pravnih subjekata u turizmu za 33% (do 44 pravna subjekta), a nakon toga 
trend pada vrijednosti ovog indikatora (do 33 pravna subjekta).  
U odnosnu na planirane projekte u ovoj oblasti, potrebno je istaći da su relevantni projekti iz 
Strategije, koji bi se doveli u vezu sa ovim indikatorom, prolongirani za naredni period, zbog čega 
nije moglo biti direktnog uticaja na ovaj indikator.  
 

 Indikator: Broj turista 
Ocjena: Broj turista u periodu obuhvata evaluacije je imao trend kontinuiranog rasta,  odnosno 
broj turista je povećan sa 17.198 turista u 2011. godini, prije početka implementacije Strategije, 
na 46.261 turista u 2016. godini, što je povećanje za oko 2,7 puta.  
U prethodnom periodu implementacije Strategije nije bilo posebnih projekata vezanih za razvoj i 
novih turističkih destinacija, ali je postojeći turistički kompleks Panonskih jezera proširen, što je 
povećalo kapacitete ovog kompleksa. Izvan Strategije su realizovani privatni projekti povećanja 
hotelskih smještajnih kapactieta za turiste. 
 

 Indikator: Vrijednost prometa u oblasti turizma 
Ocjena: Iako je broj turista u posmatranom periodu značajno povećan, registrovana vrijednost 
prometa u oblasti turizma nije značajno promijenjena. U periodu evaluacije 2011.-2015. godine (za 
2016. godinu nisu dostupni podaci), registrovani promet u oblasti turizma je iznosio prosječno 
godišnje 11.879.328 KM, u rasponu od min 10.024.575 KM do max 15.866.163 KM. 
Značajan rast broja turista koji ne prati povećanje prometa, može ukazivati ili na smanjenje 
turističke potrošnje, ili da se radi o prisutnosti sive ekonomije u ovom sektoru zbog čega bi bilo 
potrebno povećati inspekcijski nadzor.  

 
Analiza koherentnosti ostvarenih izlaznih rezultata (outputs) na nivou projekata je pokazala da postoje 
relevantni projekti za ovaj posebni cilj, ali su projekti koji se odnose na podršku razvoju rekreativnog, 
kulturnog, kongresnog, zdravstvenog i liječilišnog turizma, te objedinjavanje turističke ponude u oblastima 
selektivnog turizma (zdravstveni, rekreativni, eko turizam i slično) prolongirani za naredni period. U 
narednoj tabeli dat je pregled ostvarenih rezultata na nivou projekata. Zbog nedostatka definisanih 
očekivanih vrijednosti varijabli indikatora na nivou ciljeva i programsko-projektnom nivou, nije moguće 
ocijeniti nivo ostvarenog doprinosa ostvarenjima. 

Tabela 1.2. Pregled ostvarenih rezultata strateških projekata u okviru sektorskog cilja  

Poseban 1.2 Podrška turističkim i kulturološkim servisima (hospitality industry - banjsko-
rekreativni, medicinski, kulturološki i konferencijski turizam) 
Program Ostvareno 

Nisu definisani programi u Strategiji za sektor 
ekonomskog razvoja.  

 Izgradnja dodatnih kapaciteta kompleksa slanih 
Panonskih jezera 

 
 
Posebni cilj 1.3 „Restrukturiranje tradicionalnih industrija na osnovi novih tehnoloških i upravljačkih 
rješenja i izvozne tržišne orijentacije“ 

Podaci iz evidencije Ministarstva privrede TK ukazuju da nije bilo ostvarenja u realizaciji ovog cilja. Izvozna 
tržišta orijentacija, odnosno vrijednost izvora je zabilježila ciklično kretanje i nije ostvaren napredak, jer je 
izvoz na kraju perioda u odnosu na godinu prije početka Strategije manji za 18%, ali je bilo moguće pratiti 
samo ukupnu vrijednost izvoza za sve djelatnosti, zbog nedostatka izdvojenih statističkih podataka za izvoz 
za tradicionalne industrije na lokalnom nivou.   

 Indikator: Broj restrukturiranih preduzeća u tradicionalnim industrijama 
Ocjena: Prema evidenciji Ministarstva privrede TK, u proteklom periodu realizacije Strategije, nije 
bio niti jedan primjer uspješno restruktuiranog preduzeća na području grada Tuzle. U procesu je 
postupak stečaja i privatizacije nekoliko privrednih subjekata, kao što je Aida d.d. i TTU d.d. Tuzla, 
u okviru kojih se pokušavaju ovi subjekti privatizirati odnosno ponovo pokrenuti, ali se ne može 
govoriti trenutno kod ovih primjera o uspješnom restruktuiranju preduzeća. 

 Indikator: Vrijednost izvoza u KM  
Ocjena: Vrijednost izvoza je rasla u periodu od 2011. (prije početka implementacije Strategije) do 
2014. godine, i to sa 134.331.559 KM na 244.197.383 KM izvoza, što je povećanje za 82%, da bi 
nakon toga bio zabilježen trend pada do vrijednosti od 109.967.000 KM u 2016. godini.   

Projekti iz Strategije koji se odnose na ovaj posebni cilj su prolongirani, a vezani su za podršku rasta izvoza, 
povezivanje sa izvozno orijentiranim kompanijama u BiH, te povezivanje sa stranim kompanijama i 
investitorima u pojedinim oblastima poslovanja, tako da nije bilo strateških intervencija za rekonstrukciju 
tradicionalnih industrija. Nije bilo planiranih projekata u Strategiji koji su koherentni sa aktivnostima 
restrukturiranja tradicionalnih industrija.   
 

Tabela 1.3. Pregled ostvarenih rezultata strateških projekata u okviru sektorskog cilja  

Posebni cilj 1.3 „Restrukturiranje tradicionalnih industrija na osnovi novih tehnoloških i 
upravljačkih rješenja i izvozne tržišne orijentacije“ 

Program Ostvareno 
Nisu definisani programi u Strategiji za sektor 
ekonomskog razvoja. 

Nije bilo rezultata iz Strategije koji su uticali na ovaj 
indikator, jer su projekti koji su se odnosili na izvoz 
prolongirani. 

 

Posebni cilj 1.4 „Poticanje razvoja aktivnosti iz domena nove ekonomije“ 
 
Ovaj posebni cilj se odnosi na poticanje razvoja tehnološki intenzivnih djelatnosti i masovne primjene IKT 
u poslovnim servisima, uz razvoj odgovarajuće infrastrukture u saradnji sa Univerzitetom, međunarodnim 
agencijama i biznisom. U proteklom srednjoročnom periodu, postignut je simboličan napredak.  

 Indikator: Broj korisnika poslovnih servisa (zona, inkubatora, trening centri, istraž-razvojni centri, 
dizajn centri itd.) 
Ocjena: Broj korisnika poslovnih servisa je u periodu 2012.-2014. imao trend pada i smanjen je za 
11%, da bi nakon toga porastao za 29%, odnosno dostigao 58 korisnika u 2016. godini. U odnosu 
na početnu godinu 2011. godinu, ukupan broj korisnika ovih servisa je porastao za 16%.    
 

 Indikator: Broj preduzeća u IT djelatnosti  
Ocjena: U IT djelatnosti broj korisnika je imao ciklično kretanje, a u prethodnom srednjoročnom 
periodu broj preduzeća u ovom sektoru u odnosu na stanje prije implementacije Strategije je 
povećan za 10% (sa 30 preduzeća u 2011. na 33 preduzeća u 2015. godini, dok za 2016. godinu 
podaci nisu dostupni).  

 
Na nivou projekata, ostvaren je simboličan napredak realizacijom projekta prenamjene napuštenog 
prostora za otvaranje BIT Centra 4 i stavljanja u funkciju poslovnog inkubatora za IT djelatnost., dok su svi 
ostali projekti, koji se odnose na razvoj istraživačkih centara za oblast ICT, energetsku efikasnost, 
prehrambenu industriju, metalski sektor i druge sektore poslovanja i sl. prolongirani.   

 

Tabela 1.4. Pregled ostvarenih rezultata strateških projekata u okviru sektorskog cilja  

Posebni cilj 1.4 „Poticanje razvoja aktivnosti iz domena nove ekonomije“ 
 

Program Ostvareno 
Nisu definisani programi u Strategiji za sektor 
ekonomskog razvoja. 

 Putem BIT Centra Tuzla. Osnovano je 9 novih IT 
preduzeća. 

 Uspotavljena  informaciona mreža Tuzla – IT Tuzla. 
 

Posebni cilj 1.5 „Podizanje kapaciteta istraživačko-razvojnog rada za unaprijeđenje produktivnosti i 
održivosti ekonomskog, socijalnog i okolinskog razvoja“ 
 
 
Promjene u kapacitetima za istraživačko razvojni rad nije bilo moguće analizirati zbog nedostatka podataka 
o broju naučno-istraživačkih institucija, kao i broju zaposlenih za pružanje istraživačko razvojnih usluga. U 
saradnji sa Univerzitetom u Tuzli, u narednom periodu će biti prikupljeni i analizirani ovi podaci.  

 Indikatori: Broj istraživačko-razvojnih institucija i organizacija; Broj zaposlenih u istraživačko-
razvojnim institucijama i organizacijama; Broj istraživačko-razvojnih projekata 

Ocjena: Nisu obezbjeđeni podaci za analizu promjena vrijednosti ovih indikatora. 

Na nivou projekata, nije bilo realizacije projekata iz Strategije koji su koherentni sa ovim ciljem. 
 

Tabela 1.5. Pregled ostvarenih rezultata strateških projekata u okviru sektorskog cilja  

Posebni cilj 1.5 „Podizanje kapaciteta istraživačko-razvojnog rada za unaprijeđenje produktivnosti 
i održivosti ekonomskog, socijalnog i okolinskog razvoja“ 

Program Ostvareno 
Nisu definisani programi u Strategiji za sektor 
ekonomskog razvoja. 

 Nije realizovan projekat Razvoja istraživačkih 
centara. 

Posebni cilj 1.6 „Postizanje jedinstvenih konkurentskih prednosti u pogledu raspoloživosti faktora 
biznisa, a posebno ljudskih resursa“ 
 
Za promjene koje se odnose na raspoloživost faktora za biznise, u cilju za unaprijeđenja konkurentosti, 
Grad Tuzla je u proteklom periodu donijeo niz različitih akata za unaprijeđenje poslovnog okruženja, što je 
imalo uticaj na povećanje broja registrovanih poslovnih subjekata, ali generalna konkurentnost lokalne 
privrede u odnosu na uvozne konkurente je, još uvijek, na niskom nivou. Vezano za raspoloživost ljudskih 
resursa kao faktora biznisa, poboljšan je kvalitet ponude radne snage, ali još uvijek ne postoje dovoljni 
kapaciteti privrede za generisanje novih radnih mjesta, što uzrokuje prisutnu nezaposlenost 
visokokvalifikovanih radnika.   
 

 Indikatori: Broj projekata/mjera/odluka za unaprijeđenje poslovnog okruženja 
Ocjena: U periodu evaluacije za unaprijeđenje konkurentnosti poslovnog okruženja, ukupno je 
donijeto 17 akata za unaprijeđenje raspoloživosti faktora za biznise. 
 

 Indikatori: Broj poslovnih subjekata   
Ocjena: U srednjoročnom periodu implementacije Strategije, broj poslovnih subjekata je 
kontinuirano rastao, te je na kraju 2016. godine ukupan broj poslovnih subjekata iznosio 9.202 i 
veći je za 9% u odnosu na 2011. godinu, prije početka implementacije Strategije.  
 

 Indikatori: Vrijednost uvoza (u 000 KM) 
Ocjena: Vrijednost uvoza je rasla do 2015. godine, kada je evidentirana vrijednost uvoza koja je 
veća za 14% u odnosu na vrijednost u 2011. godini, a u 2016. godini je došlo do blagog pada 
vrijednosti uvoza za 0,7% (na 347.338 hiljada KM), ali je vrijednost veća nego prije implementacije 
Strategije, što ukazuje da stepen konkurentnosti domaće privrede nije još uvijek dostatan da 
obezbijedi konkurentne faktore za biznis koji će biti zamjena za određene uvozne komponente.  

 
 Indikatori: Udio radno aktivnog stanovništva u ukupnom broju stanovnika 

Ocjena: Udio radno aktivnog stanovništva je povećan u posmatranom srednjoročnom periodu 
implementacije Strategije sa 69,8% u 2011. godini na 71,2% u 2016. godini, što ukazuje da je 
generala dostupnost radno aktivnog stanovništva, kao potencijala ljudskih resursa za biznise, na 
području Grada Tuzle povećana.  
 

 Indikatori: Broj nezaposlenih  sa univerzitetskim obrazovanjem 
Ocjena: Kvalitet ponude radnika na tržištu rada na području grada Tuzla je unaprijeđen u 
proteklom periodu implementacije Strategije, što potvrđuje poboljšana kvalifikacijska struktura 
ponude radnika, koja se ogleda u rastu broja osoba sa univerzitetskim obrazovanjem na tržištu 
rada za 47% (2.206) u odnosu na 2011. godinu (1.498). S druge strane, postoji problem nedostatka 
rasta biznisa za kreiranje novih radnih mjesta za zapošljavanje tih osoba.   
 

Na nivou projekata, obezbjeđenje šaltera za sve na jednom mjestu za male biznise (one-stop shop) je 
prolongirana do 2017. godine kada je formiran Ured za poduzetnike grada Tuzla, kao jednošalterski sistem 
podrške investitorima i poduzetnicima koji već posluju ili namjeravaju poslovati u Tuzli. Projekti koji su se 
odnosili na razvoj poslovnih zona i povećanje kapaciteta poslovnih inkubatora se, takođe, vezuju za ovaj 
cilj, kroz obezbjeđenje konkuretnih prostornih faktora za biznise, što je u vezi i sa posebnim ciljem 1.1. Nisu 
planirani projekti direktno usmjerenih na unaprijeđenje konkurentnosti ljudskih resursa, a za jačanja 
kapaciteta biznisa kroz novo zapošljavnje je obezbjeđena podrška preko Fond za finansiranje razvojnih 
projekata malih i srednjih preduzeća preko kojeg su obezbjeđeni poticaji za zapošljavanje. 

Tabela 1.6 Pregled ostvarenih rezultata strateških projekata u okviru sektorskog cilja  

Posebni cilj 1.6 „Postizanje jedinstvenih konkurentskih prednosti u pogledu raspoloživosti faktora 
biznisa, a posebno ljudskih resursa“ 

Program Ostvareno 
Nisu definisani programi u Strategiji za sektor 
ekonomskog razvoja. 

 Izgradnja infrastrukture i obezbjeđenje prostornih 
kapaciteta u poslovnoj zoni Kreka Sjever (izgrađena 
saobraćajnica bez asfaltnog zastora, urađena 
vodovodna i kanalizaciona mreža, te izvršena 
priprema instalacija za elektro i PTT). 

 Adaptirano 400 m2 prostora za nove korisnike BIT 
Centra Tuzla. 

 Zaposleno 125 osoba u 64 privredna subjekta i 65 
osoba kroz samozapošljavanje (start-ups) preko 
programa poticaja za zapošljavanje. 

 
 
Posebni cilj 1.7 „Privlačenje domaćih kompanija i stranih kompanija sa poslovanjem u BiH, da 
proizvodnju, distribuciju i upravljačke aktivnosti (razvoj, finansije i marketing) lociraju u Tuzli“ 
 
Ovaj posebni cilj je povezan i sa prethodnim ciljem koji je usmjerena na jačanje jedinstvenih konkurentskih 
prednosti u formiranju faktora za biznise i povoljnog poslovnog okruženja. U proteklom periodu 
implementacije Strategije, ostvaren je djelimičan napredak koji se ogleda u povećanom broju podružnica 
domaćih kompanija i stranih investicija na području grada Tuzle. Za privlačenje domaćih i stranih poslovnih 
investicija na području grada Tuzla, marketinške aktivnosti se realizuju od 2015. godine, jednom godišnje, 
ali one nisu posebno planirane Strategijom na projektnom nivou. 
 

 Indikatori: Broj podružnica lociranih u Tuzli 
Ocjena: Broj podružnica na području grada Tuzla je u 2016. godini (2.030) veći za 5% u odnosu na 
broj u 2011. godini (1.933), što ukazuje na simboličan napredak u privlačenju domaćih kompanija 
da dio svog poslovanja lociraju u gradu Tuzla.  
 

 Indikatori: Broj stranih investicija lociranih u Tuzli 
Ocjena: Broj stranih investicija na području grada Tuzle je povećan za 69%, sa 35 u 2011. godini na 
59 u 2016. godini, što ukazuje na značajan napredak u privlačenju stranih kompanija da svoje 
poslovanje lociraju u Tuzli. 

 
Na projektnom nivou, nema posebnih projekata vezanih samo za ovaj cilj, jer se projekti privlačenja 
investicija vezuju za projekte koji se generalno odnose na unaprijeđenje prednosti poslovnog okruženja. 
 

Tabela 1.7 Pregled ostvarenih rezultata strateških projekata u okviru sektorskog cilja  

Posebni cilj 1.7 „Privlačenje domaćih kompanija i stranih kompanija sa poslovanjem u BiH, da 
proizvodnju, distribuciju i upravljačke aktivnosti (razvoj, finansije i marketing) lociraju u Tuzli“ 

Program Ostvareno 
Nisu definisani programi u Strategiji za sektor 
ekonomskog razvoja. 

 Uspostavljeno 5 investicija u Poslovnoj zoni Kreka-
sjever, već rezidentnih kompnaija u Tuzli (3 domaće 
kompanije i 2 kompanije koje su zajednička ulaganja 
sa inostranim partnerima). 

 Osnovano 9 novih preduzeća u BIT Centru. 

Posebni cilj 1.8 „Održivi razvoj ruralnih područja općine kroz promociju organske poljoprivrede i 
ekoturizma“ 
 
U ostvarivanju efekata ovog posebnog cilja nije ostvaren napredak u proteklom periodu implementacije 
Strategije. Ovaj posebni cilj, pored uticaja na očuvanje okoliša, vezan je i za sektor ekonomskog razvoja. 
Međutim, u programima poticaja za poljoprivrednu proizvodnju, kao i uslugama za poljoprivrednike 
organska prozvodnja nije bila posebno naglašena. 
 

- Indikator: Broj poljoprivrednih gazdinstava koje se bave organskom proizvodnjom 
Ocjena: Prema prikupljenim podacima, na području grada Tuzla nema ceritficiranih poljoprivrednih 
proizvođača za organsku proizvodnju. 

  
- Indikator: Broj lokaliteta sa ponudom ekoturizma 

Ocjena: Prema prikupljenim podacima, na području grada Tuzla nema lokaliteta sa ponudom 
ekoturizma. 

  
Tabela 1.8 Pregled ostvarenih rezultata strateških projekata u okviru posebnog cilja  

Posebni cilj 1.8 „Održivi razvoj ruralnih područja općine kroz promociju organske poljoprivrede i 
ekoturizma“ 

Program Ostvareno 
Nisu definisani programi u Strategiji za sektor 
ekonomskog razvoja. 

Nije bilo ostvarenja. 

 
 
Posebni cilj 1.9 „Razvoj kreativne ekonomije utemeljene na stvaranju visoke dodane vrijednosti iz 
osnova inovativnog pristupa servisima u oblasti marketinga, promocije, rekreacije, zabave, kulture, 
umjetnosti, sporta, arhitekture, dizajna, starih i tradicionalnih zanata, muzeja, kulturnog nasljeđa, 
hobija, životnog stila, edukacije, suvenira i drugih“ 
 
Ovaj posebni cilj je vezan za ekonomski ali i društveni razvoj. Međutim, u proteklom periodu 
implementacije Strategije nije zabilježe napredak u kreiranju dodane vrijednosti kroz razvoj inovativnih 
servisa za kreativnu ekonomiju. 
 

- Indikator: Broj inovativnih servisa za razvoj kreativne ekonomije  
Ocjena: Nema zabilježenih kreiranih inovativnih servisa za razvoj kreativne ekonomije.  

  
Tabela 1.9 Pregled ostvarenih rezultata strateških projekata u okviru posebnog cilja  

Posebni cilj 1.9 „Razvoj kreativne ekonomije utemeljene na stvaranju visoke dodane vrijednosti iz 
osnova inovativnog pristupa servisima“ 

Program Ostvareno 
Nisu definisani programi u Strategiji za sektor 
ekonomskog razvoja. 

Nije bilo ostvarenja. 

 
 
Posebni cilj 1.10 „Unaprijeđenje fizičke i poslovne infrastrukture, te privođenje prostora 
multifunkcionalnoj produktivnoj namjeni za veću konkurentnost biznisa, koristeći  se modelima javno-
privatnog partnerstva“ 
 
U ostvarivanju efekata ovog posebnog cilja nije ostvaren napredak u proteklom periodu implementacije 
Strategije.  

- Indikator: Broj realizovanih projekata javno-privatnog partnerstva 
Ocjena: Prema prikupljenim podacima, nema realizovanih projekata po modelu javno-privatnog 
partnerstva. 

 
Tabela 1.10 Pregled ostvarenih rezultata strateških projekata u okviru posebnog cilja  

Posebni cilj 1.10 „Unaprijeđenje fizičke i poslovne infrastrukture, te privođenje prostora 
multifunkcionalnoj produktivnoj namjeni za veću konkurentnost biznisa, koristeći  se modelima 

javno-privatnog partnerstva“ 
Program Ostvareno 

Nisu definisani programi u Strategiji za sektor 
ekonomskog razvoja. 

Nije bilo ostvarenja. 

 
 
Posebni cilj 1.11 „Partnerstvo i međunarodna saradnja sa međunarodnim institucijama, gradovima i 
regijama“ 
 
Ovaj posebni cilj je vezan za Strateški cilj 4. Evropske vrijednosti i multikulturalnost, a može se dovesti u 
vezu i sa druga dva sektora zavisno od prirode projekata koji su predmet saradnje. U ostvarenju ovog cilja 
je ostvaren značajan napredak koji je rezultirao povećanjem broja potpisanih sporazuma o saradnji sa 
međunarodnim institucijama, gradovima i regijama.  
 

 Indikatori: Broj sporazuma o partnerstvu sa međunarodnim institucijama, gradovima i regijama  
Ocjena: U prethodnom periodu implementacije strategije broj sporazuma o partnerstvu sa 
međunaordnim institucijama, gradovima i regijama je povećan za 100%, sa 8 u 2012. godini na 16 
u 2016. godini.   

 
Na nivou projekata u Strategiji nema konkretnih koherentnih pojedinačnih projekata koji se direktno 
vezuju za  uspostavljanje saradnje sa međunaordnim institucijama, gradovima i regijama, već se ostvareni 
rezultati za ovaj cilj sagledavaju indirektno kroz uspostavljena relevatna partnerstva i saradnju u realizaciji 
projekata. Pošto je ovaj posebni cilj multisektorski, jer se partnerstva ostvaruju u različitim sektorima, u 
Tabeli pregleda ostvarenih rezultata uključena su ostvarenja i iz drugih sektora.  
 

Tabela 1.11 Pregled ostvarenih rezultata strateških projekata u okviru sektorskog cilja*  

Posebni cilj 1.11 „Partnerstvo i međunarodna saradnja sa međunarodnim institucijama, 
gradovima i regijama“ 

Program Ostvareno 
Nisu definisani programi u Strategiji za sektor 
ekonomskog razvoja. 

 Uspostavljeno partnerstvo sa UNDP za realizaciju 
Programa za uspostavljanje neophodne 
infrastrukture za razvoj poljoprivredne proizvodnje. 

Priključenje naselja i sela koja nisu priključena na 
gradsku vodovodnu mfrežu i kanalizacionu mrežu, 
uključujući zamjenu dotrajalih vodovodnih instalacija 
i smanjenja gubitka vode na vodovodnim 
cjevovodima 

 Uspostavljena saradnja sa SECO u pripremi Studije 
dugoročnog vodosnabdijevanja općine Tuzla. 

Razvijenost putne mreže i autocesta visokog ranga  Uspostavljena saradnja sa institutom Metron 
Švicarska za realizaciju studije saobraćaja na 
području općine Tuzla 

*Posebni cilj 1.11 je multisektorski i u tabeli su pomenuta ostvarenja i za programe iz drugih sektora. 

Posebni cilj 1.12 „Saradnja na projektima pristupa međunarodnim fondovima“ 
 
Ovaj posebni cilj je, također, definisan u Strategiji u okviru strateškog cilja 4, ali postoji osnova za 
integrisanje ovog cilja kao posebnog očekivanog ishoda prethodnog posebnog cilja, ili drugih sektorskih 
ciljeva, zavisno od redefinicije sektorskih ciljeva u procesu revizije, jer je moguće ovaj pokazatelj pratiti 
kroz analizu ostvarenja vanjskih izvora iz indikativnog finansijskog okvira, bez izdvajanja u poseban cilj.   
 

 Indikatori: Ukupna vrijednost ostvarenog finansiranja projekata iz međunarodnih fondova 
Ocjena: Ukupna vrijednost finansiranja projekata iz Strategije iz međunarodnih fondova je imala 
trend kontinuiranog rasta u periodu 2012.-2016. godina, tako da su u 2016. godini ukupna sredstva 
obezbjeđena od donatora (821.421 KM) bila za 3 puta veća nego u 2011. godinu (261.324 KM).  

 
Na programsko-projektnom nivou, nisu u Strategiji uvršteni posebni projekti usmjereni na ovaj cilj, ali se 
napredak ocjenjuje indirektno kroz praćenje sklopljenih partnerstava za obezbjeđenje finansiranja 
projekata iz donatorskih fondova.  
 

Tabela 1.12 Pregled ostvarenih rezultata strateških projekata u okviru sektorskog cilja*  

Posebni cilj 1.12 „Saradnja na projektima pristupa međunarodnim fondovima“ 
 

Program Ostvareno 
Nisu definisani programi u Strategiji za sektor 
ekonomskog razvoja. 

 Saradnja sa BIT Centrom i NERDA za pristup EU IPA 
sredstvima za projekat BIT Centra 4 (Prenamjena 
postojećih neiskorištenih i napuptenih objekata). 

 
 
 
Zaključci i preporuke 

Za ocjenu napretka za sektor ekonomskog razvoja analizirani su posebni ciljevi za operacionalizaciju 
strateškog cilja 1, te dio relevantnih posebnih ciljeva iz strateških ciljeva 3 i 4 koji se vezuju za ekonomski 
razvoj, koristeći indikatore usaglašene sa Razvojnim timom.  
 
Posebni cilj 1.1 „Podrška rastu i generisanju novih brzo-rastućih kompanija (gazela) i prozvodnih servisa 
u oblasti malog i srednjeg biznisa“ nije mogao biti u potpunosti ocijenjen jer nedostaju podaci o brzo-
rastućim preduzećima (gazelama) koji nisu dostupni. Ipak, pri analizi uzete su u obzir aktivnosti Grada Tuzla 
na podršci malim i srednjim preduzećima, te je zaključeno je da je ostvaren djelimičan napredak putem 
Fonda za razvojne projekte MPS-a putem kojeg je podržano 125 preduzeća i 60 start-upa, te Kreditno–
garantnog fonda iz kojeg je podržano 8 preduzeća. U okviru realizovanih projekata, pružena je podrška za 
poslovne zone kroz uređenje poslovne zone Sjever, te poduzetničkih inkubatora kroz adaptiranjem novih 
400 m2 novog prostora BIT Centra za 9 novih korisnika, dok su ostali planirani projekti podrške različitim 
proizvodnim servisima prolongirani za naredni period. 
 
Posebni cilj 1.2 Podrška turističkim i kulturološkim servisima (hospitality industry - banjsko-rekreativni, 
medicinski, kulturološki i konferencijski turizam) ocijenjen je uvažavajući ključne indikatore broja turista 
i ukupnog prometa u oblasti turizma, te ukupnog broja pravnih subjekata u oblasti turizma. Rezultati 
analize, za posmatrani periodu, su pokazali da je ostvaren značajan napredak u povećanju registrovanog 
broja turista za oko 2,7 puta na području Grada Tuzla, ali s druge strane to nije praćeno povećanjem 
prometa u tom sektoru koji je smanjen za 3,3% i iznosio je prosječno godišnje 11.879.328 KM, a smanjenje 
vrijednosti prometa je dijelom uzrokovano i smanjenjem broja privrednih subjekata za 15% u tom sektoru. 
Značajan projekat vezan za ovaj cilj je bila izgradnja dodatnih kapaciteta Panonskih jezera. 

Posebni cilj 1.3 „Restrukturiranje tradicionalnih industrija na osnovi novih tehnoloških i upravljačkih 
rješenja i izvozne tržišne orijentacije“ nije ostvaren jer, prema podacima Ministarstva privrede TK za 
protekli petogodišnji period, nije bilo primjera uspješno restrukturiranih preduzeća iz tradicionalne 
industrije. U okviru ovog cilja analizirani su i podaci o ukupnom izvozu, iako nije bilo mogućnosti izdvajanja 
analize za tradicionalne industrije, a analiza je pokazala da je ukupan izvoz smanjen za 18% na kraju 
posmatranog perioda u odnosu na stanje prije implementacije Strategije, što ukazuje da nije bilo napretka 
u jačanju izvozne konkurentnosti i kapaciteta, jer nisu realizovani projekti usmjereni na izvoz. 
 
Posebni cilj 1.4 „Poticanje razvoja aktivnosti iz domena nove ekonomije“ koji je bio usmjeren na poticanje 
razvoja tehnološki intenzivnih djelatnosti i masovne primjene IKT u poslovnim servisima, uz razvoj 
odgovarajuće infrastrukture u saradnji sa Univerzitetom, međunarodnim agencijama i biznisom, a 
simboličan napredak je ostvaren razvojem kapaciteta poslovnih servisa  IT poslovnog inkubatora BIT 
Centra, čime je obezbjeđena dodatna podrška za 9 novih IT preduzeća, dok su ostali projekti za ovu oblast 
prolongirani. U okviru ovog cilja važno je pomenuti i uspostavljanje informacione mreže – IT Tuzla.  
 
Posebni cilj 1.5 „Podizanje kapaciteta istraživačko-razvojnog rada za unaprijeđenje produktivnosti i 
održivosti ekonomskog, socijalnog i okolinskog razvoja“ nije bilo moguće ocijeniti jer nisu redovno 
praćeni podaci o kapacitetima naučno-istraživačkih institucija, kao ni broju zaposlenih za pružanje 
istraživačko-razvojnih usluga, ali su ti podaci dostupni i potrebno ih je redovno pratiti u narednom periodu. 
Na stanje u ovoj oblasti, Strategija nije mogla uticati jer projekat za istraživački centar nije realizovan.     
 
Posebni cilj 1.6 „Postizanje jedinstvenih konkurentskih prednosti u pogledu raspoloživosti faktora 
biznisa, a posebno ljudskih resursa“ bio je vodilja grada Tuzla za donošenje 17 akata za unaprijeđenje 
konkurentnosti okruženja kroz obezbjeđenje raspoloživosti faktora za biznise, kako bi se stvorili uslovi za 
povećanje konkurentnosti postojećih i kreiranje novih biznisa. Međutim,  generalna konkurentnost lokalne 
privrede u odnosu na uvozne konkurente je, još uvijek, na niskom nivou, što je uzrok negativnog 
vanjskotrgovinskog salda. Ipak, simboličan napredak u kreiranju konkurentnijeg okruženja sa faktorima za 
biznise, je dijelom doprinijeo povećanju broja poslovnih subjekata za 9% u posmatranom periodu, 
obezbjeđujući i unaprijeđene prostorne kapacitete Poslovne zone Kreka i Poslovnog inkubatora BIT Centra. 
Raspoloživost ljudskih resursa, kao faktora biznisa, neznatno je poboljšana rastom udjela radno aktivnog 
stanovništva za simboličnih 2%, uz značajno povećanje osoba sa univerzitetskim obrazovanjem od 47%, ali 
još uvijek ne postoje dovoljni kapaciteti privrede za generisanje novih radnih mjesta za zapošljavnaje. 
 
Posebni cilj 1.7 „Privlačenje domaćih kompanija i stranih kompanija sa poslovanjem u BiH, da 
proizvodnju, distribuciju i upravljačke aktivnosti (razvoj, finansije i marketing) lociraju u Tuzli“ je na 
određeni način povezan i sa prethodnim ciljem, a djelimičan napredak u njegovom ostvarenju ogleda se u 
povećanju broja podružnica za 5% od kompanija koje su odlučile da lociraju neke svoje poslovne funkcije 
u Tuzli, dok je broj stranih investitora značajno povećan za 69% u posmatranom periodu, a ovom cilju 
doprinose i rezultati projekata za poslovnu infrastrukturu iz prethodnog cilja.Niej bilo realizacije drugih 
projekata povezaih sa ovim ciljem. 
 
Za Posebni cilj 1.8 „Održivi razvoj ruralnih područja općine kroz promociju organske poljoprivrede i 
ekoturizma“ nisu zabilježena posebna ostvarenja,  a prikupljeni podaci i informacije ukazuju da nema 
certificiranih organskih poljoprivrednih proizvođača niti lokaliteta sa uslugama ekoturizma na području 
grada Tuzla. Nije bilo realizovanih strateških projekata za ovu oblast.  
 
Posebni cilj 1.9 „Razvoj kreativne ekonomije utemeljene na stvaranju visoke dodane vrijednosti iz 
osnova inovativnog pristupa servisima u oblasti marketinga, promocije, rekreacije, zabave, kulture, 
umjetnosti, sporta, arhitekture, dizajna, starih i tradicionalnih zanata, muzeja, kulturnog nasljeđa, 
hobija, životnog stila, edukacije, suvenira i drugih“ vezan je i za ekonomski i za društveni razvoj, ali u toku 
posmatranog perioda nije ostvaren napredak, jer nije bilo realizovanih projekata iz Strategije vezanih za 
razvoj inovativnih servisa za stvaranje dodane vrijednosti kreativne ekonomije. 

Posebni cilj 1.10 „Unaprijeđenje fizičke i poslovne infrastrukture, te privođenje prostora 
multifunkcionalnoj produktivnoj namjeni za veću konkurentnost biznisa, koristeći  se modelima javno-
privatnog partnerstva“, prema prikupljenim podacima, nije imao ostvarenja jer nije bilo realizovanih 
projekata po modelu javno-privatnog partnerstva.  
 
Posebni cilj 1.11 „Partnerstvo i međunarodna saradnja sa međunarodnim institucijama, gradovima i 
regijama“ se može dovesti u vezu i sa druga dva sektora.  U ostvarenju ovog cilja je ostvaren značajan 
napredak koji je rezultirao uspostavljanjem 8 novih partnerstava, čime je povećan broj potpisanih 
sporazuma o saradnji sa međunarodnim institucijama, gradovima i regijama za 100% u posmatranom 
periodu. Nisu Strategijom planirani posebni projekti za uspostavljanej partnerstva, ali je to bio pristup koji 
je grad primjenjivao u implementaciji drugih većih projekata, što je rezultiralo i partnerstvima sa UNDP, 
SECO, Metron institutom itd. 
 
Posebni cilj 1.12 „Saradnja na projektima pristupa međunarodnim fondovima“ se, također, može 
povezati i sa druga dva sektora. Zbog nedostatka finansijskih planova za implementaciju Strategije,  ne 
može se ocijeniti stepen realizacije očekivanih ishoda za ovaj cilj, ali je ostvaren dio finansiranja Strategije 
iz međunarodnih fondova za određene projekte, uz partnerstvo za pristup fondovima, kao npr. projekat 
saradnje Grada Tuzla, BIT Centra i NERDA za projekat BIT Centra 4 koji je dijelom finansiran iz IPA sredstava. 
U posmatranom periodu, iznos finansiranja je porastao za 3 puta, što ukazuje na značajno povećanje 
kapaciteta i saradnje za pristup međunarodnim fondovima.    
 
Preporuka je da se pri reviziji Strategije analiziraju definicije posebnih ciljeva za operacionalizaciju 
strateških ciljeva i da se razmotri redefinisanje u jasne sektorske ciljeve, uz integrisanje vrijednosti ciljeva 
da bi se broj sektorskih ciljeva sveo na manji broj, u skladu sa preporukama metodologije. Za sve sektorske 
ciljeve, pojedinačno, potrebno je definisati očekivane ishode sa vrijednostima indikatora za praćenje, koji 
trebaju biti koherennti sa očekivanim uticajima koji buu definisani za nivo strateških ciljeva sa kojima se 
sektorski ciljevi mogu dovesti u vezu.  
S obzirom na to da za sektorski plan ekonomskog razvoja u Strategiji nisu definisani programi sa grupama 
projekata, već je data samo lista planiranih projekata, potrebno je definisati programe u koje će se grupisati 
projekti koji budu kandidirani za Strategiju, a za svaki projekat, pri pripremi Plana implementacije, 
neophodno je definisati vezu ne samo sa programom, već i sa sektorskim ciljem i strateškim ciljem kako bi 
se jasnije pratila ostvarenja pojedinih ciljeva preko projektnih rezultata. 
U trentunom dokumentu Strategije postoji na nivou sektorskih planova i kategorija podsektorskih ciljeva, 
koja nije metodološki usaglašena sa nivoima ciljeva prema MiPRO metodologiji, te je preporuka da se  
analiziraju definicije podsektorskih ciljeva i izvršiti integrisanje njihovih vrijednosti u sektorske ciljeve ili 
programe, zavisno od širine definicije pojedinih podsektorskih ciljeva. Također, za sektorske planove, 
neophodno je u reviziji za svaki sektorski cilj definisati očekivane sektorske ishode (outcomes), sa 
vrijednostima za relevantne indikatore koji će se pratiti, te definisati očekivane rezultate (outputs) za sve 
projekte. Pri tome, neophodno je izvršiti analizu vertikalne koherenntosti Strategije.  
   
 

4.2.2. Procjena postignuća u ispunjenju sektorskih ciljeva društvenog razvoja 
 

U dokumentu Strategije definisano je 10 posebnih ciljeva koji se vezuju za operacionalizaciju strateškog 
cilja 2 „Ugodan život građana - podržavajuća društvena i komunalna infrastruktura“ i 4 posebna cilja koja 
se vezuju za operacionalizaciju strateškog cilja 4 „Evropske vrijednosti i multikulturalnost“, a koji se 
operacionalizuju u sektoru društvenog razvoja.  Analiza ostvarenog napretka u sektoru društvenog  razvoja, 
kao i za sektor ekonomskog razvoja, je izvršena u odnosu na indikatore koji su usaglašeni sa Razvojnim 
timom za potrebe analize u evaluaciji Strategije. Na programsko-projektnom nivou, za sektor društvenog 

razvoja nisu definisani programi sa indikatorima, kao ni očekivani rezultati (izlazi/outputs) na nivou 
projekata, te nije bilo moguće ocjeniti nivo ostvarenja, ali je dat prikaz ostvarenja po posebnim ciljevima 
za ovaj sektor.    

Posebni cilj 2.1 „Stalna valorizacija prirodnog i kulturnog naslijeđa u Tuzli“ 

U proteklom periodu implementacije Strategije, za ocjenu napretka za ovaj posebni cilj, nisu praćeni bitni 
indikatori, tako da nedostaju podaci za analizu ekonomske valorizacije prirodnih resursa. S druge strane, 
za valorizaciju prirodnih resursa za oblast turizma, ocjena napretka se može dovesti u vezu sa indikatorima 
povećanja broja turista, te indiktorom ostvarenog prometa u sektoru turizma, a za koje je analiza dostupna 
u ocjeni indikatora za Posebni cilj 1.1. u prethodnom poglavlju.  

Najznačajniji prirodni resurs za valorizaciju na području Grada Tuzla predstavljaju slana jezera, a pokazatelji 
broja posjetilaca kompleksa slanih jezera i ostvarenog prihoda JP Panonnica ukazuju da je ostvaren 
značajan napredak u valorizaciji ovog resursa.    

- Indikator: Ukupan prihod od davanja prava na eksploataciju prirodnih resursa. 
Ocjena: Ukupni prihod od davanja prava na eksploataciju prirodnih resursa na području Grada 
Tuzla u 2016. godini iznosio je 416.000 KM i povećan je za 2,5 puta u odnosu na 2012. godinu 
(170.044 KM).  

 
- Indikator: Broj zaštićenih dobara kulturno-historijske i prirodne baštine. 

Nisu praćeni podaci za analizu.   
 

- Indikator: Ukupni posjetilaca slanih jezera  
Ocjena: Ukupan broj posjetilaca Pannonica kompleksa slanih jezera je na početku i na kraju 
posmatranog perioda bio isti (300.000), a u toku posmatranog perioda je kretanje ovog pokazatelja 
bilo ciklično, a u 2014. godini je zabilježen pad broja posjetilaca na 250.000, što je dijelom 
uzrokovano i vremenskim prilikama u toj godini. Najveći broj posjetilaca je zabilježn u 2015. godini 
(450.000). 
 

- Indikator: Ukupni prihodi JP Panonnica  
Ocjena: Ukupni prihodi JP Pannonica su u periodu implementacije Strategije povećani za 55% (sa 
1.189.081 KM u 2011. godini na 1.840.205 u 2016. godini). U toku ovog perioda prihodi JP 
Panonnica su zabilježili pad u 2014. godini, što je dijelom uzrokovano i smanjenjem broja 
posjetilaca radi vremenskih prilika u toj sezoni. Povećanje prihoda JP Panonnica govori o rastu 
valorizacije prirodnog resursa slanih jezera za razvoj turizma.   

 
Na programsko-projektnom nivou, od projekata koji se mogu dovesti u vezu sa ovim posebnim ciljem 
realizovan je samo 1 projekat koji se odnosi na nastavak izgradnje kompleksa Panonskih jezera.  
 

Tabela 2.1. Pregled ostvarenih rezultata strateških projekata u okviru posebnog cilja  

Posebni cilj 2.1 „Stalna valorizacija prirodnog i kulturnog naslijeđa u Tuzli“ 
Program  Ostvareno 

Nisu definisani programi u Strategiji za sektor 
društvenog razvoja. 

- Izgrađeni dodatni kapaciteti kompleksa slanih jezera 
Panonika (izgradnja i uređenje ulaza u kompleks, te 
unutrašnje uređenjem kompleksa) 

- Izgrađena zapadna kapija na kompleksu Panonskih 
jezera 

- Izgrađen spomenik kralja Tvrtka I Kotromanića 

Posebni cilj 2.2 Osiguranje kontinuiteta u pružanju najkvalitetnijih, najsigurnijih i najjeftinijih 
komunalnih usluga svim građanima (vodosnabdijevanje, grijanje, prikupljanje i tretman čvrstog otpada) 
 
Ocjena zadovoljstva građana javnim komunalnim uslugama nije na zodovljavajućem nivou, sa prosječnom 
ocjenom 56,96%, tako da je potrebno dalje raditi na unaprijeđenju kvaliteta komunalnih usluga, a u odnosu 
na kontinuitet u snabdijevanju ostvarena je stabilnost, te je neophodno raditi dalje na kvalitetu javnih 
usluga.   
  

- Indikator: Broj dana prekida u vodosanbdijevanju; Cijena usluga vodosnabdijevanja 
Ocjena: U proteklom periodu implementacije Strategije nije bilo zabilježenih dužih prekida u 
vodosnabdijevanju za korisnike usluga. Cijena vodosnabdijevanja u posmatranom periodu za 
građane/domaćinstva, od 2014. godine je neznatno povećana (za 10%), sa 1,00 KM na 1,10 KM. 

 
- Indikator: Broj dana prekida u snabdijevanju grijanjem u grejnim sezonama; Cijena usluga grijanja 

Ocjena: U posmatranom peridou, zabilježen je samo 1 prekid u snabdijevanju grijanjem u 2015. 
godini. Cijena usluga grijanja za građane/domaćinstva nije povećavana, kao ni za privredne 
subjekte.  
 

- Indikator: Broj domaćinstava korisnika prikupljanja čvrstog otpada; Cijena usluga grijanja 
Ocjena: Broj korisnika usluga prikupljanja čvrstog otpada je rastao u toku posmatranog perioda, 
tako da je u 2016. godini (40.157) bio za veći za oko 24% u odnosu na 2011. godinu (32.467). (U 
2014. godini je zapažena nerealna evidencije jer je bilo dupliranih korisnika u evidenciji, tako da je 
u narednoj godini pročišćen taj broj na stvarno stanje). Cijena usluga odvoza otpada je u 2013. 
godini je značajno povećana, uz uvođenje različitih cjenovnih razreda za individualno stanovanje 
(8-15 KM + PDV zavisno do kvadrature), te kolektivno stanovanje (3M/članu + PDV), vikendice i 
povremeno korištene objekte (paušal 3 KM + PDV), uz fiksnu naknadu od 2 KM.   
 

- Indikator: Količina prikupljenog čvrstog otpada; Količina recikliranog otpada 
Ocjena: Količina prikupljenog čvrstog otpada je povećana za 52% u 2016. godini u odnosu na 2011. 
godinu (35.740 t). Obezbjeđeni su kapaciteti za reciklažu, koji su u početnoj fazi korištenja, a u 
posljednje 3 godine, zabilježeno je značajno smanjenje količine recikliranog otpada, a u 2016. 
godini (178 t) je za oko 4 puta manja u odnosu na 2011. godinu (738 t).  
 
 

Na programsko-projektnom nivou, ostvarenja vezana za projekate koji se mogu dovesti u vezu sa ovim 
posebnim prikazana su u tabeli.  
 

Tabela 2.2. Pregled ostvarenih rezultata strateških projekata u okviru posebnog cilja  

Posebni cilj 2.2 Osiguranje kontinuiteta u pružanju najkvalitetnijih, najsigurnijih i najjeftinijih 
komunalnih usluga svim građanima (vodosnabdijevanje, grijanje, prikupljanje i tretman čvrstog 

otpada) 
Program  Ostvareno 

Nisu definisani programi u Strategiji za sektor 
društvenog razvoja. 

- Izrađena Studija dugoročnog vodosnabdijevanja 
općine Tuzla 

- Izgrađena kanalizaciona mreža Husino-Ljubače 
- Izrađena teh.dok. i izgrađena kanal. mreže MZ Šićki 

Brod-Mihatovići 
- Dovršena započeta kanalizaciona mreža u dijelu MZ 

Šićki Brod 



30 
 

- Optimizacija toplinskih podstanica u javnim 
objektima 

- Uspostavljen sistem centralnog i kontinuiranog 
nadzora i upravljanje energijom 

- Izvršena toplifikacija naselja MZ Kreka 
 
 
Posebni cilj 2.3 Snaženje administrativnih, političkih, obrazovnih, naučnih i drugih funkcija socijalnog i 
kulturnog identiteta 
 
Ovaj poseban cilj je vrlo kompleksan u odnosu na praćenje njegovog ostvarenja. Analiza usaglašenih 
indikatora, ukazala je da je ostvaren djelimični napredak koji se vezuje za veće identifikovanje građana sa 
lokalnom zajednicom u kojoj žive i veću zainteresovanost za učešće u jačanju socijalnog i kulturnog 
identiteta zajednice.  

- Indikator: Procenat izlaska registrovanih birača  na izbore 
Ocjena: U proteklom peridou realizacije Strategije, realizovani su opći izbori u 2014. godini i lokalni 
izbori u 2016. godini, a procenat izlaska registrovanih birača  na izbore je povećan sa 46,86% na 
47,64%, što ukazuje da je došlo do jačanja identiteta građana i svijesti građana o potrebi 
učestvovanja  kreiranju različitih faktora zajednice u kojoj žive.  

- Indikator: Broj odseljenih stanovnika iz Tuzle  
Ocjena: Broj odseljenih stanovnika iz Tuzle u periodu 2013.-2016. godina imao je kontinuirani 
trend smanjena, tako da je smanjen za 21%, sa 1028 u 2013. godini na 847 u 2016 godini.  To 
potvrđuje veći stepen vezivanja identiteta građana za lokalnu zajednicu u kojoj žive.  

Na programsko-projektnom nivou, nisu realizovani projekti koji su direktno vezani za ovaj cilj, ali indirektno 
svi projekti društvenog razvoja doprinose ovom cilju, jer unaprijeđuju različite faktore lokalne zajednice 
koji utiču na izgradnju njenog identiteta.  
 

Tabela 2.3. Pregled ostvarenih rezultata strateških projekata u okviru posebnog cilja  

Posebni cilj 2.3 „Stalna valorizacija prirodnog i kulturnog naslijeđa u Tuzli“ 
Program  Ostvareno 

Nisu definisani programi u Strategiji za sektor 
društvenog razvoja. 

- Indirektni uticaj svih realizovanih projekata u sektoru 
duštvenog razvoja. 

 

Posebni cilj 2.4 „Nedopustiti privatizaciju javnih dobara koje je Općina povjerila na korištenje javnim 
preduzećima i javnim ustanovama“ 

Za ovaj posebni cilj nisu praćeni podaci u proteklom periodu.   

 Indikatori: Broj novih privatiziranih javnih dobara povjerenih ranije na korištenje javnim 
preduzećima i javnim ustanovama 
Ocjena: Nedostaju podaci za ocjenu.  

Na progrmasko-projektnom nivou nisu planirani projekti koji direktno tretiraju pitanje koje je vezano za 
sprječavanje privatizacije javnih dobara i politike upravljanja njima, te je u procesu revizije neophodno 
ispitati koherentnost posebnog cilja sa projektima.  

Tabela 2.4 Pregled ostvarenih rezultata strateških projekata u okviru posebnog cilja  

Posebni cilj 2.4 „Nedopustiti privatizaciju javnih dobara koje je Općina povjerila na korištenje 
javnim preduzećima i javnim ustanovama“ 

Program Ostvareno 
Nisu definisani programi u Strategiji za sektor 
društvenog razvoja. 

Nije bilo realizovanih strateških intervencija. 

   

Posebni cilj 2.5 „Unaprijeđenje ljudskih potencijala kroz kvalitetu zdravstva, obrazovanja i turističkih 
servisa, razvijanja kulture poduzetništva i radnih vrijednosti i ostvarenje pune socijalne uključenosti“ 

U proteklom srednjoročnom periodu, analiza indikatora ukazuje da je ostvaren djelimičan napredak u 
podizanju kvaliteta zdravstva, obrazovanja, turističkih servisa, ali i značajan napredak u podizanju kulture 
poduzetništva i radnih vrijednosti u lokalnoj zajednici.   

 Indikator: Broj ljekara na 1000 stanovnika 
Ocjena: Broj ljekara na 1000 stanovnika je povećan sa 4,81 u 2011. na 5,63 u 2016. godini, što 
ukazuje na povećanje kvaliteta usluge, kroz smanjenje opterećenosti ljekara.  
 

 Indikator: Broj učenika na 1 nastavnika  
Ocjena: Broj učenika u osnovnim i srednjim školama se značajno smanjio, usljed nepovoljnog 
demografskog stanja, tako da u posmatranom periodu ukupan broj učenika smanjen za 21%  u 
2016. godini (14.833) u odnosu na 2011. godinu (18.008). Istovremeno, broj nastavnika je 
smanjen za 0,7% u 2016. (1.421) u odnosu na 2011. godinu (1.431), tako da je odnos broja učenika 
na 1 nastavnika u 2016. godini 10:1, dok je u 2011. godini bio 13:1. Smanjenje ovog odnosa 
omogućava veći stepen individualizacije nastave i stvara uslove za poboljšanje uspjeha učenika. 
 

 Indikator: Broj odjava sa biroa po osnovu zaposlenja ili samozaposlenja 
Ocjena: U posmatranom periodu, ovaj indikator je imao trend kontinuiranog rasta i ostvaren je 
značajan napredak u razvoju kulture radnih vrijednosti i poduzetništva, jer je zabilježeni broj 
odjava sa biroa po osnovu zaposlenja ili samozaposlenja 3 puta veći, odnosno povećan je sa 764 
u 2011. na 2.375 u 2016. godini.  
 

 Indikator: Broj korisnika prava iz oblasti socijalne zaštite  
Ocjena: U periodu od 2012. do 2014. godine je ovaj indikator imao trend pada, što je ukazivalo na 
poboljšanje socijalnog statusa ugroženih grupa stanovnika, dok je od 2014. godine taj broj rastao, 
ali je, na kraju posmatranog perioda, za 3% bio manji u 2016. godini (639) u odnosu na 2012. 
godinu (658). Broj udruženja i ustanova iz oblasti socijalne zaštite je ima trend kontinuiranog rasta, 
od ukupno 12 u 2011. godini na 35 u 2016. godini. 

Indikatori vezani za efekte kvaliteta turističkih servisa, analize su za posebni cilj 1.2 u prethodnom 
poglavlju.  

Na programsko-projektnom nivou realizovani projekti iz Strategije koji se mogu dovesti u vezu sa ovim 
posebnim ciljem rezultirali su ostvarenjima prikazanim u tabeli.   

Tabela 2.5 Pregled ostvarenih rezultata strateških projekata u okviru posebnog cilja  

Posebni cilj 2.5 „Unaprijeđenje ljudskih potencijala kroz kvalitetu zdravstva, obrazovanja i 
turističkih servisa, razvijanja kulture poduzetništva i radnih vrijednosti i ostvarenje pune socijalne 

uključenosti“ 
Program Ostvareno 

Nisu definisani programi u Strategiji za sektor 
društvenog razvoja. 

Izgradnja Doma zdravlja i adaptacija postojećih 
prostorija u  istočnom dijelu grada. 
Omogućeno zapošljavanje za 10 lica sa invaliditetom na 
području grada Tuzla za unaprijeđene socijalne 
uključenosti. 

   

Posebni cilj 2.6 „Privlačenje novih investicija na općinu, poboljšavanje njihove ekonomske namjene  i 
podizanje efikasnosti investicija u društveni sektor“ 

Za praćenje ostvarenja ovog cilja,  podaci  o privlačenju novih investicija u društvenom sektoru nisu 
posebno praćeni, tako da je u procesu revizije potrebno obratiti pažnju na dostupnost podataka i praćenje 
podataka za ocjenu budućih sektorskih ciljeva. Za ocjenu napretka u privlačenju investicija u društvenom 
sektoru, korišteni su podaci o ukupnim ulaganjima u projekte društvenog sektora iz Strategije. 

 Indikator: Vrijednost novih investicija u društvenom sektoru  
Ocjena: Za ocjenu ovog indikatora, s obzirom na to da nisu posebno praćeni podaci o novim  
investicijama u društvenom sektoru, analiziran je podatak koliko je grad Tuzla izdvojio sredstava 
za ulaganja u realizaciju novih projekata iz Strategije vezanih za društveni razvoj, te koliki je iznos 
sredstava privučen iz vanjskih izvora za te projekte. Ukupan iznos izdvajanja sredstava za 
investicije Grada Tuzle u društveni razvoj u periodu 2012.-2016. iznosio je 26.180.718 KM, a iznos 
budžetskih izdvajanja za društveni razvoj je porastao za 8%, sa 4.667.336 KM u 2012. godini na 
5.048.773 KM u 2016. godini (prema podaci iz Tabele realizacije projekata).  Ukupan iznos 
sredstava koja su realizovana iz vanjskih izvora za projekte iz društvenog razvoja je iznosio 
8.385.821 KM.  

Na programsko-projektnom nivou realizacija projekata u društvenom sektoru rezultirala je ostvarenjima 
prikazanim u tabeli.   

Tabela 2.6 Pregled ostvarenih rezultata strateških projekata u okviru posebnog cilja  

Sektorski cilj 2.6 „Privlačenje novih investicija na općinu, poboljšavanje njihove ekonomske 
namjene  i podizanje efikasnosti investicija u društveni sektor“ 

Program Ostvareno 
Nisu definisani programi u Strategiji za sektor 
društvenog razvoja. 

Izgrađen nadvožnjak na raskrsnici ulica Trnovac i Kulina 
Bana 
Završena rekonstrukcija sjeverne saobraćajnice na 
dionici Skver - raskrsnica Tenis 
Rekonstruiran i asfaltiran javni put u MZ Mramor 
Završeno asfaltiranje, sanacija i rekonstrukcija puteva u 
pojedinim mjesnim zajednicama općine Tuzla, u skladu 
sa Planom kapitalnih investicija 
Izgrađena kanalizaciona mreža Husino-Ljubače 
Izgrađena kanal. mreža MZ Šićki Brod-Mihatovići 
Dovršena započeta kanalizaciona mreža u dijelu MZ 
Šićki Brod 
Optimizacija toplinskih podstanica u javnim objektima 

Obezbjeđeni poticaji za ugradnju solarnih panela za 
toplu vodu 
Završena toplifikacija naselja MZ Kreka 
Izgrađen parking prostora na lokaciji stadiona "2. 
oktobar" i prostoru neposredno oko stadiona 
Izgrađena javna rasvjeta na području nekoliko mjesnih 
zajednica 
Izgrađeni manji sportski tereni i dvorana u nekoliko 
mjesnih zajednica 
Izgrađena i sanirana dječija igrališta na području 
nekoliko mjesnih zajednica 

 

Posebni cilj 2.7 „Podizanje stepena aktiviteta stanovništva na 60% radno aktivnog stanovništva, koristeći 
posebno mjere za podizanje efikasnijeg obrazovanja za rad, socijalne uključenosti i poboljšanja statusa 
nekih poduzetničkih kategorija (farmeri, tradicionalni obrti i sl.)“ 

U proteklom periodu implementacije Strategije je rastao udio radno aktivnog stanovništva u ukupnom 
stanovništvu.  

 Indikatori: Udio radno aktivnog stanovništva u ukupnom broju stanovnika 
Ocjena: Ukupan broj radno aktivnog stanovništva je povećan u posmatranom srednjoročnom 
periodu implementacije Strategije sa 69,8% u 2011. godini na 71,2% u 2016. godini, što ukazuje da 
je generala dostupnost radno aktivnog stanovništva, kao potencijala ljudskih resursa za biznise, na 
području Grada Tuzle povećana.  
 

 Indikator: Broj predvalifikovanih/dokvalifikovanih radnika kroz poticaje 
Ocjena: U periodu realizacije Strategije ukupno je prekvalifikovano 98 osoba, kroz poticaje za 
potrebe zapošljavanja.  Detaljnija analiza reforme obrazovanja u skladu sa potrebama tržišta rada 
i izmjena u kvalifikacionoj strukturi nezaposlenih osoba nije rađena.  

Nisu praćeni detaljni podaci o promjeni statusa i socijalnoj uključenosti posebnih poduzetničkih kategorija.  
Generalna analiza ukazuje da je ukupan broj svih kategorija obrta povećan za 8% sa 3.250 u 2011. godini 
na 3.518 u 2016 godini, dok se ukupan broj poljoprivrednih gazdinstava se kretao od 679 u 2011. godini do 
1.096 u 2016. godini, što je povećanje od 61,4%.  

Na programsko-projektnom nivou realizovani projekti iz Strategije koji se mogu dovesti u vezu sa ovim 
posebnim ciljem rezultirali su ostvarenjima prikazanim u tabeli.   

Tabela 2.7 Pregled ostvarenih rezultata strateških projekata u okviru posebnog cilja  

Posebni cilj 2.7 „Podizanje stepena aktiviteta stanovništva na 60% radno aktivnog stanovništva, 
koristeći posebno mjere za podizanje efikasnijeg obrazovanja za rad, socijalne uključenosti i 

poboljšanja statusa nekih poduzetničkih kategorija (farmeri, tradicionalni obrti i sl.)“ 
Program Ostvareno 

Nisu definisani programi u Strategiji za sektor 
društvenog razvoja. 

Podržano 60 start-up preduzeća za novi početak 
poslovanja. 
Ostvarena podrška za najmanje 80 novih farmera 
odnosno poljoprivrednih proizvođača na godišnjem 
nivou za ulaganja u poljoprivrednu proizvodnju i 
obezbjeđene usluge za preko 150 poljoprivrednih 
proizvođača i otkup poljoprivrednih proizvoda, u cilju 
poboljšanja statusa kroz veće generisanje dohotka. 

Posebni cilj 2.8 „Obogaćivanje lokacijskih mogućnosti - uključivanjem novih prostorno-lokacionih formi 
industrije i podršci mješovitim namjenama korištenja prostora i promocijom klastera na općinskom 
području“ 

U proteklom periodu implementacije Strategije, realizovane su aktivnosti prostornog planiranja za 
regulisanje prostorno-lokacijskih mogućnosti za podršku razvoju lokalne zajednice. Planirane su površine 
industrijskih zona u 2013. godini na oko 79 ha i u 2015. godini na oko 14 ha.  

 Indikatori: Broj usvojenih prostorno-planskih dokumenata 
Ocjena: U proteklom periodu implementacije Strategije je izrađeno i usvojeno ukupno 16 
prostorno-planskih dokumenata za uređivanje lokacijskih mogućnosti u funkciji razvoja lokalne 
zajednice.  

 Indikatori: Broj projekata za promociju klastera  
Ocjena: U proteklom periodu realizacije Strategije realizovan je 1 projekat promocije klastera. U 
2015. godini formiran je Klaster tipičnih proizvoda sjeveroistočne BiH, u okviru projekta EU u kojem 
je partner BOSPER Tuzla. Važno je napomenuti da nije uspostavljena formalna forma klastera, 
zasnivana na komercijalnom članstvu i održivosti klastera. Članice neformalnog klastera su se 
okupile oko zajedničkih interesa jačanja lanaca vrijednosti i komercijalizacije tipičnih proizvoda u 
regiji, a članovi Klastera iz Tuzle su: Obrtnička komora Tuzlanskog Kantona, Udruženje "Kreativa" 
Tuzla, Tehnološki fakultet Tuzla; Turistička zajednica Tuzlanskog Kantona; "Plant" d.o.o., Tuzla i 
Udruženje Bosper Tuzla. 

Na programsko-projektnom nivou realizovani projekti iz Strategije koji se mogu dovesti u vezu sa ovim 
posebnim ciljem rezultirali su ostvarenjima prikazanim u tabeli.   

 Tabela 2.8 Pregled ostvarenih rezultata strateških projekata u okviru posebnog cilja  

Posebni cilj 2.8 „Obogaćivanje lokacijskih mogućnosti - uključivanjem novih prostorno-lokacionih 
formi industrije i podršci mješovitim namjenama korištenja prostora i promocijom klastera na 

općinskom području“ 
Program Ostvareno 

Nisu definisani programi u Strategiji za sektor 
društvenog razvoja. 

Uređenja infrastruktura u poslovnoj zoni Kreka Sjever. 
Adaptirano 400 m2 prostora za nove korisnike, putem 
BIT Centra Tuzla.  

 

Posebni cilj 2.9 „Informatizacija osnovnoškolskog obrazovanja i stvaranje uslova za da se informatički 
opismenjavaju djeca u ustanovama predškolskog odgoja“ 

Za ocjenu ostvarenog napretka za ovaj posebni cilj nisu prikupljani podaci u proteklom periodu, te je 
neophodno uspostaviti saradnju sa Pedagoškim zavodom u praćenju informatizacije u osnovnom  
obrazovanju i predškolskom odgoju, ukoliko u procesu revizije budu definisani projekti iz ove oblasti. 

 Indikatori: Broj osnovnih škola koje su realizovane projekte informatizacije obrazovanja; Broj 
ustanova predškolskog obrazovanja koje su stvorile uslove za infomatičko opismenajvanje djece 
Ocjena: Nisu praćeni podaci u proteklom periodu. 

Na programsko-projektnom nivou, nisu uključeni projekti iz sektora obrazovanja, te nisu Strategijom 
planirani projekti za realizaciju ovog posebnog cilja.  

 Tabela 2.9 Pregled ostvarenih rezultata strateških projekata u okviru posebnog cilja  

Posebni cilj 2.9 „Informatizacija osnovnoškolskog obrazovanja i stvaranje uslova za da se 
informatički opismenjavaju djeca u ustanovama predškolskog odgoja“ 

Program Ostvareno 
Nisu definisani programi u Strategiji za sektor 
društvenog razvoja. 

Nisu Strategijom planirani projekti za ovaj cilj.  

 

Posebni cilj 2.10 „Podrška razvoju sporta i uključivanje mladih u sportske aktivnosti“ 

U proteklom periodu implementacije Strategije, Grad Tuzla je pokazao opredjeljenost za podršku razvoju 
sporta, što potvrđuje i kontinuirano povećanje izdvajanja sredstava iz budžeta Grada za razvoj sporta. 

 Indikatori: Iznos ukupnih izdvajanja za sport iz budžeta Grada 
Ocjena: Ukupan iznos izdvajanja za petogodišnji period implementacije Strategije je iznosio 
5.529.436 KM, pri čemu su izdvajanja povećana za  86% u 2016. godini (1.567.000 KM) u odnosu 
na 2011. godinu (843.450 KM).  
 

 Indikatori: Broj sportskih udruženja, klubova i ustanova 
Ocjena: U toku posmatranog perioda, broj sportskih udruženja je imao promjenjiv trend, a 
značajan pad broja sportskih udruženja je zabilježen u 2014. godini za 28% (sa 97 na 76 udruženja), 
nakon čega je ponovo prisutan trend blagog rasta, tako da je ukupan broj sportskih udruženja u 
2016. godini bio 86. Podaci o broju članova nisu dostupni. 

Podaci o broju mladih uključenih u sportske aktivnosti nisu dostupni. 

Na programsko-projektnom nivou realizovani projekti iz Strategije koji se mogu dovesti u vezu sa ovim 
posebnim ciljem rezultirali su ostvarenjima prikazanim u tabeli.   

 Tabela 2.10 Pregled ostvarenih rezultata strateških projekata u okviru posebnog cilja  

Posebni cilj 2.10 „Podrška razvoju sporta i uključivanje mladih u sportske aktivnosti“ 
Program Ostvareno 

Nisu definisani programi u Strategiji za sektor 
društvenog razvoja. 

Izgrađeni manji sportski tereni i dvorane u nekoliko 
mjesnih zajednica 
Izgrađena i sanirana dječijih igrališta na području 
nekoliko mjesnih zajednica 

 

Posebni cilj 2.11 „Prihvatanje  evropskih  standarda  u  različitim  oblastima  lokalnog  i  održivog  razvoja,  
kao  i socijalne uključenosti“ 

Ovaj posebni cilj je Strategijom postavljen za Strateški cilj „Evropske vrijednosti i multikulturalnost 
usmjerenjem na usklađivanje sa Strategijom razvoja Evropske unije – Evropa 2020:  strategija  pametnog 
rasta, održivog rasta i  inkluzivnog   rasta, te usvajanje namjere otvorenih evropskih gradova iz Aalborške 
povelje lokalnih vlasti Evrope u primjeni energičnijeg donošenja odluka kroz pojačanu participativnu 
demokratiju. Cilj je sveohuhvatan i multisektorski te se njegove vrijednosti mogu vezati za nivo strateške 
plaforme, za vrijednosti pojedinačnih strateških ciljeva, tako da u procesu revizije operacionalizacija 
strateških ciljeva treba biti sa sektorskim fokusima i vrijednostima. Praćenje napretka u prihvatanju 
evropskih standarda usklađenosti sa Strategijom Evropa 2020 se vezuje za analizu makroekonomskih 
indikatora ukupnog razvoja lokalne zajednice, kojima primjena evropskih standarda doprinosi, a koja je 
data u poglavlju 5. “Uticaj” ovog izvještaja.  



36 
 

Ovaj posebni cilj je analizan u okviru društvenog razvoja, sa aspekta jačanja participativne demokratije.  
 

 Indikatori: Broj odluka i drugih akata donesenih uz primjenu participativnog pristupa 
Ocjena: U prethodnom periodu implementacije Strategije, prema evidenciji Stručne službe 
Gradskog vijeća, ukupno je doneseno 46 odluka. 

 Indikatori: Broj projekata saradnje sa gradovima koji su usvojili Aalboršku povelju o održivom 
razvoju lokalnih zajednica 
Ocjena: U proteklom periodu implementacije Strategije, saradnja sa gradovima koji su usvojili 
Aalboršku povelju je ojačana, tako da je broj projekata saradnje sa ovim gradovima povećan za 
100%, sa 8 u 2012. na 16 projekata u 2016. godini, čime je ojačana opredjeljenost za usvajanje 
namjere otvorenih evropskih gradova za jačanje participativne demokratije.  

Na programsko-projektnom nivou, u Strategiji nisu planiranji posebni projekti usmjereni na participativnu 
demokratiju.   

 Tabela 2.11 Pregled ostvarenih rezultata strateških projekata u okviru posebnog cilja  

Posebni cilj 2.11 „Informatizacija osnovnoškolskog obrazovanja i stvaranje uslova za da se 
informatički opismenjavaju djeca u ustanovama predškolskog odgoja“ 

Program Ostvareno 
Nisu definisani programi u Strategiji za sektor 
društvenog razvoja. 

Strategijom nisu planirani posebni projekti za jačanje 
paritcipativne demokratije, već se mogu smatrati 
principom u realizaciji projekata i redovnih aktivnosti 
koji obuhvataju donošenje odluka i dokumenata. 

 

Posebni cilj 2.12 „Socijalna uključenost“ 

Definicijom ovog posebnog cilja nije preciziran stepen socijalne uključenosti niti preciznije određenje 
usmjerenja jačanja socijalne uključenosti, tako da se posebni cilj može analizirati sa svih aspekata koje to 
podrazumijeva. Nisu prikupljani podaci za detaljniju analizu stepena socijalne uključenosti, a  

 Indikatori: Broj socijalno ugroženih osoba  
Ocjena: U periodu 2012.-2016. broj socijalno ugroženih osoba je imao trend pada do 2014. i 
smanjen je za 8% na 608 osoba (sa 658 koliko je bilo u 2012. godini), na šta su mogle uticati i 
posljedice vremenskih nepogoda u toj godini, a nakon toga je počeo ponovo da raste broj osoba u 
toj kategoriji stanovnika i u 2016. godini iznosio je 639 osoba.   

Drugi podaci o socijalnoj uključenosti nisu praćeni.  

Na programsko-projektnom nivou realizovani projekti iz Strategije koji se mogu dovesti u vezu sa ovim 
posebnim ciljem rezultirali su ostvarenjima prikazanim u tabeli.   

Tabela 2.12 Pregled ostvarenih rezultata strateških projekata u okviru posebnog cilja  

Posebni cilj 2.12 „Socijalna uključenost“ 
Program Ostvareno 

Nisu definisani programi u Strategiji za sektor 
društvenog razvoja. 

Omogućeno zapošljavanje za 10 lica sa invaliditetom na 
području grada Tuzla za unaprijeđene socijalne 
uključenosti. 

Posebni cilj 2.13 „Snaženje otvorenosti grada i tradicionalne tolerancije na ovom prostoru“ 

Registrovani migracijski saldo, za period 2013.-2016., ukazuje da je broj stanovnika koji su se doselili u 
Tuzlu (3.596) manji za 2,6% u odnosu na broj stanovnika koji su se odselili iz Tuzle (3.689), s tim što je 
prisutan trend smanjivanja iseljavanja, čime se očekuje u narednom periodu rješavanje problema 
negativnog migracijskog salda.  

Pri tome, treba imati u vidu i da su prisutna neregistrovana doseljavanja, da doseljene osobe ne mijenjaju 
adresu prebivališta, ali su doseljeni u Tuzli zbog radnih migracija, obrazovanja ili drugih razloga.   

 Indikatori: Broj osoba doseljenih u Tuzlu  
Ocjena: U posljednje 4 godine (2013.-2016.), za koje su dostupni podaci u izvještaju o migracijama 
za Federaciju BiH, na područje grada Tuzla doseljeno je ukupno 3.596 osoba, a prisutan je trend 
smanjenja broja doseljenih stanovnika. Prema podacima o registrovanom doseljavanju, broj 
doseljenih osoba je smanjen za 25%, sa 977 doseljenih stanovnika u 2013. godini na 779 doseljenih 
stanovnika u 2016. godinu.  

Na programsko-projektnom nivou nisu realizovani posebni projekti za promociju otvorenosti i tolerancije. 

Tabela 2.13 Pregled ostvarenih rezultata strateških projekata u okviru posebnog cilja  

Posebni cilj 2.13 „Snaženje otvorenosti grada i tradicionalne tolerancije na ovom prostoru“ 
Program Ostvareno 

Nisu definisani programi u Strategiji za sektor 
društvenog razvoja. 

Nisu Strategijom planirani posebni projekti za 
promociju otvorenosti i tolerancije, ali se ovi principi 
mogu smatrati principom kojim se gradska uprava vosi 
kroz sve svoje redovne aktivnosti i politiku razvoja. 

 

Posebni cilj 2.14 „Usvajanje i primjena EU metodologije u pripremi, odabiru, provedbi i monitoringu 
projekata koje podupire lokalna uprava i organizacije civilnog društva“ 

Ovaj posebni cilj je multisektorski i njegovi ishodi imaju uticaj na sve sektore, zavisno od prirode projekata 
za koje se primjenjuje EU metodologija, ali je za potrebe evaluacije analiziran u okviru društvenog razvoja 
uzimajući u obzir vezu sa kapacitetima organizacija civilnog društva, te gradske uprave u službi građana. 

U proteklom periodu implementacije Strategije ostvaren je djelimičan napredak u jačanju kapaciteta za 
upravljanje projektnim ciklusom u skladu sa EU metodologijom, što je rezultiralo i privlačenjem EU fondova 
za finansiranje razvojnih projekata, pored unaprijeđenja efikasnosti u implementaciji projekata koje 
implementiraju gradska uprava i lokalne nevladine organizacije u okviru svojih redovnih aktivnosti.   

 Indikatori: Broj osoba koje su prošle PCM obuku prema EU metodologiji 
Ocjena: U proteklom periodu implementacije Strategije, u saradnji sa Udruženjem za razvoj 
NERDA, ukupno 43 osobe su prošle kroz program obuke za upravljanje projektnim ciklusom u 
skladu sa EU metodologijom. 
  

 Indikatori: Broj projekata finansiranih iz EU fondova 
Ocjena: Broj projekata finansiranih iz EU fondova, koji zahtijevaju pripremu, provedbu i praćenje 
u skladu sa EU zahtjevima,  je u periodu 2012.-2016. godine povećan za 2,6 puta, sa 8 projekata u 
2012. na 21 projekat u 2016. godini, što ukazuje na prisutno jačanje kapaciteta u zadovoljavanju 
EU zahtjeva za upravljanje projektima. 

Na programsko-projektnom nivou nisu realizovani posebni projekti za jačanje kapaciteta za primjenu EU 
metodologije u upravljanju projektima, odabiru i monitoringu projekata pri dodjeli sredstava iz budžetskih 
fondova. 

Tabela 2.14 Pregled ostvarenih rezultata strateških projekata u okviru posebnog cilja  

Posebni cilj 2.14 „Usvajanje i primjena EU metodologije u pripremi, odabiru, provedbi i 
monitoringu projekata koje podupire lokalna uprava i organizacije civilnog društva“ 

Program Ostvareno 
Nisu definisani programi u Strategiji za sektor 
društvenog razvoja. 

Nisu Strategijom planirani posebni projekti za jačanje 
kapaciteta za usvajanje i primjenu EU metodologije u 
upravljanju projektima, ali gradska uprava kao i 
organizacije civilnog društva jačaju redovno kapacitete 
za primjenu EU PCM metodologije.  

 

Zaključci i preporuke 

Za ocjenu napretka za sektor društvenog razvoja analizirani su posebni ciljevi za operacionalizaciju 
strateškog cilja 2, te dio relevantnih posebnih ciljeva iz strateškog cilja 4 koji se vezuju za društveni 
razvoj, koristeći indikatore usaglašene sa Razvojnim timom.  
 
Posebni cilj 2.1 „Stalna valorizacija prirodnog i kulturnog naslijeđa u Tuzli“ nije mogao biti u potpunosti 
ocijenjen jer nedostaju podaci o ekonomskoj valorizaciji prirodnih resursa, kroz koncesije, a za ostvarene 
ishode valorizacije prirodnih resursa za turizam analiza je dostupna u ocjeni Posebnog cilj 1.1. u 
prethodnom poglavlju. Za najznačajniji prirodni resurs koji predstavljaju slana jezera analizirani pokazatelji 
valorizacije pokazuju da je ostvaren djelimičan napredak kroz  povećanje ukupnih prihoda za 55% u 
posmatranom periodu, a tome je doprinijelo i povećanje kapaciteta slanih jezera otvaranjem trećeg jezera 
i izgradnjom zapadne kapije. Pored toga, za promociju kulturnog naslijeđa izrađen je spomenik kralja 
Tvrtka I Kotromanića.  
 
Posebni cilj 2.2 „Osiguranje kontinuiteta u pružanju najkvalitetnijih, najsigurnijih i najjeftinijih 
komunalnih usluga svim građanima (vodosnabdijevanje, grijanje, prikupljanje i tretman čvrstog 
otpada)“ ocijenjen je od strane građana u 2016. godini kao ocjena za kvalitet javnih usluga sa prosječnom 
ocjenom od 56,96% što ukazuje na potrebu daljeg jačanja kvaliteta usluga. U odnosu na kontinuitet u 
snabdijevanju, snabdijevanje vodom i odvoz smeća usluge su bile bez prekida, a samo za usluge grijanja 
evidentiran je 1 prekid u 2015. godini. Cijene su jedino povećane za odvoz smeća,a ukupne količine 
prikupljenog otpada su povećane za 52% u posmatranom periodu, dok su količine recikliranog otpada su 
značajano smanjene za oko 4 puta. Ostvarenja u ovom periodu obuhvatila su izgradnju kanalizacionih 
mreža u MZ Šički Brod, MZ Šički brod –Mihatovići, Husino-Lubače, te toplifikaciju MZ Kreka, optimizaciju 
toplinskih podstanica u javnim objektima i uspostavljanje sistema centralnog i kontinuiranog nadzora. 
Urađena je i Studija dugoročnog vodosnabdijevanja.  
 
Posebni cilj 2.3 „Snaženje administrativnih, političkih, obrazovnih, naučnih i drugih funkcija socijalnog i 
kulturnog identiteta“ je kompleksan za praćenje, a indikatori koji su analizirani pokazuju da je ostvaren 
djelimičan napredak koji se vezuje za veće identifikovanje građana sa lokalnom zajednicom kroz izgradnju 
njihovog identiteta sa različitih aspekata, što je dovelo i do simboličnog povećanja izlaska građana na 
izbore (sa 46,86% na opštim na 47-64% na lokalnim), a djelimično je smanjeno i odseljavanje osoba iz Tuzle 
za 21%. Na ovaj posebni cilj uticaj imaju svi projekti društvenog razvoja. 
 
Posebni cilj 2.4 „Nedopustiti privatizaciju javnih dobara koje je Općina povjerila na korištenje javnim 
preduzećima i javnim ustanovama“ nije ocijenjen jer nisu praćeni podaci, a nije bilo posebnih projekata 
za ostvarenja na programsko-projektnom nivou.  

Posebni cilj 2.5 „Unaprijeđenje ljudskih potencijala kroz kvalitetu zdravstva, obrazovanja i turističkih 
servisa, razvijanja kulture poduzetništva i radnih vrijednosti i ostvarenje pune socijalne uključenosti“ je 
ocijenjen kao intersektorski i uočen je djelimičan napredak kroz povećanje broja ljekara na 1000 stanovnika 
za 0,8 i  poboljšava posvećenost korisnicima zdravstvenih usluga, smanjenje broja učenika na 1 nastavnika 
za 3 odnosno na 10:1, povećanje broja odjava sa biroa po osnovu zaposlenja ili samozaposlenja za 3 puta, 
simbolično smanjenje broja korisnika prava iz socijalne zaštite za 3%. Ostvarenju ovih promjena doprinijela 
su ostvarenja iz posebnog cilja 1.2, a pored toga izvršena je adaptacija Doma zdravlja u istočnom dijelu 
grada, a omogućeno je zapošljavanje 10 lica sa invaliditetom.  
 
Posebni cilj 2.6 „Privlačenje novih investicija na općinu, poboljšavanje njihove ekonomske namjene  i 
podizanje efikasnosti investicija u društveni sektor“ nije ocijenjen u potpunosti jer nisu praćeni podaci o 
ostvarenim investicijama za društveni sektor na području grada. Za ocjenu ovog cilja analizirani su podaci 
o ukupnim ulaganjima u projekte društvenog razvoja iz Strategije, a ukupan iznos izdvajanja sredstava za 
investicije Grada Tuzle u društveni razvoj u periodu 2012.-2016. iznosio je 26.180.718 KM, a iznos 
budžetskih izdvajanja za društveni razvoj je porastao za 8%. Ukupan iznos sredstava koja su realizovana iz 
vanjskih izvora za projekte iz društvenog razvoja je iznosio 8.385.821 KM, a realizovan je niz projekata iz 
oblasti javne infrastrukture društvenog sektora. 
 
Posebni cilj 2.7 „Podizanje stepena aktiviteta stanovništva na 60% radno aktivnog stanovništva, koristeći 
posebno mjere za podizanje efikasnijeg obrazovanja za rad, socijalne uključenosti i poboljšanja statusa 
nekih poduzetničkih kategorija (farmeri, tradicionalni obrti i sl.)“ je ostvaren jer je udio radno aktivnog 
stanovništva 71,2% u 2016. godini, a prekvalifikovano je 98 osoba kroz poticaje zapošljavanja. Nisu praćeni 
detaljni podaci o promjeni statusa i socijalnoj uključenosti posebnih poduzetničkih kategorija.  Generalna 
analiza ukazuje da je ukupan broj svih kategorija obrta povećan za 8%, dok je broj poljoprivrednih 
gazdinstava povećan za 61,4%. Ostvarenju ovih indikatora su doprinijeli rezultati na projektnom nivou 
podrškom 60 startup-a, 230 poljoprivrednih proizvođača.  
 
Posebni cilj 2.8 „Obogaćivanje lokacijskih mogućnosti - uključivanjem novih prostorno-lokacionih formi 
industrije i podršci mješovitim namjenama korištenja prostora i promocijom klastera na općinskom 
području“ podržan je aktivnostima prostornog planiranja i usvajanjem ukupno 16 prostorno-planskih 
dokumenata u posmatranom periodu. Planirane su površine industrijskih zona u 2013. godini na oko 79 ha 
i u 2015. godini na oko 14 ha. U proteklom periodu realizacije Strategije realizovan je 1 projekat promocije 
Klastera tipičnih proizvoda sjeveroistočne BiH. Na projektnom nivou realizovano je uređenje poslovne zone 
Kreka Sjever, dok je projekat klastera bio izvan strategije.  
 
Posebni cilj 2.9 „Informatizacija osnovnoškolskog obrazovanja i stvaranje uslova za da se informatički 
opismenjavaju djeca u ustanovama predškolskog odgoja“ 
Za ocjenu ostvarenog napretka za ovaj posebni cilj nisu prikupljani podaci u proteklom periodu te je 
neophodno uspostaviti saradnju sa Pedagoškim zavodom u praćenju tih podataka. Nisu u Strategiji 
planirani projekti u vezi sa ovim posebnim ciljem. 
 
Posebni cilj 2.10 „Podrška razvoju sporta i uključivanje mladih u sportske aktivnosti“ 
 
Grad Tuzla je pokazao opredjeljenost za podršku razvoju sporta, što potvrđuje i kontinuirano povećanje 
izdvajanja sredstava iz budžeta Grada za razvoj sporta, što je rezultiralo značajnim povećanjem izdvajanja 
za sport od 86% u posmatranom periodu. Broj sportskih klubova se u 2016. godini smanjio za 13% u odnosu 
na 2011. godinu. Podaci o broju članova sportskih klubova, kao i mladih uključenih u sportske aktivnosti 
nisu dostupni za analizu. Pored redovne dodjele grantova sportskim klubovima, u toku Strategije je 
realizovana izgradnja manjih sportskih terena i dvorane, te izgradnju i sanaciju dječijih igrališta  u nekoliko 
MZ.  

Posebni cilj 2.11 „Prihvatanje  evropskih  standarda  u  različitim  oblastima  lokalnog  i  održivog  razvoja,  
kao  i socijalne uključenosti“ je sveohuhvatan i multisektorski te bi se njegove vrijednosti usklađivanja sa 
strategijom Evropa 2020 mogle vezati za nivo strateške plafforme i vrijednosti pojedinačnih strateških 
ciljeva, ili razložiti na vrijednosti koje će biti integraisane kao prihvatanje evropskih standard u konkretnoj 
sektorskoj oblasti. Analiza napretka je moguća kroz analizu makroindikatora ukupnog razvoja Zajednice 
koja je data u poglavlju 5. “Uticaj” ovog Izvještaja. Uvrstena je analiza ovog cilja u društveni razvoj zbog 
analize usvajanja namjere otvorenih evropskih gradova iz Aalborške povelje lokalnih vlasti u primjeni 
participativne demokratije u donošenju odluka. Utvrđeno je da je gradska uprava Grada Tuzla danijela 46 
dokumenata uz primjenu participativnog pristupa, te da je povećana saradnja sa gradovima koji su usvojili 
Aalboršku povelju za 100%, sa 8 na 16 projekata. Strategijom nisu planirani posebni projekti za jačanje 
paritcipativne demokratije, već se mogu smatrati principom u realizaciji projekata i redovnih aktivnosti koji 
obuhvataju donošenje odluka i dokumenata. 
 
Posebni cilj 2.12 „Socijalna uključenost“ praćen je samo po pokazatelju praćen je samo po pokazatelju 
broja socijalno ugroženih osoba, a drugi podaci ukljuenosti nisu praćeni, a na kraju perioa bio je simbolično 
smanjen za 3% u odnosu na baznu 2011. godinu. U okviru Strategije je samo  jedna projekat bio realizovan 
za omogućeno zapošljavanje 10 lica sa invaliditetom za unaprijeđene njihove socijalne uključenosti. 
 
Posebni cilj 2.13 „Snaženje otvorenosti grada i tradicionalne tolerancije na ovom prostoru“ je praćen 
kroz registrovani migracijski saldo, koji je za period 2013.-2016. za koji su dostupni podaci, ukazao da je 
broj stanovnika koji su se doselili u Tuzlu (3.596) manji za 2,6% u odnosu na broj stanovnika koji su se 
odselili iz Tuzle (3.689), s tim što je prisutan trend smanjivanja iseljavanja, čime se očekuje u narednom 
periodu rješavanje problema negativnog migracijskog salda. Nisu Strategijom planirani posebni projekti za 
promociju otvorenosti i tolerancije, ali se ovi principi mogu smatrati principom kojim se gradska uprava vosi kroz sve 
svoje redovne aktivnosti i politiku razvoja. 
 
Posebni cilj 2.14 „Usvajanje i primjena EU metodologije u pripremi, odabiru, provedbi i monitoringu 
projekata koje podupire lokalna uprava i organizacije civilnog društva“ ima uticaj na sve sektore, a 
analizirna je u okviru društvenog razvoja jer se fokusira na kapacitete organizacija civilnog društva i uprave 
u službi građana. Ostvaren je djelimičan napredak koji je rezultiralo i privlačenjem EU fondova za 
finansiranje razvojnih projekata, tako da je broj projekata finansiranih iz EU fondova povećan za 2,6 puta, 
sa 8 projekata u 2012. na 21 projekat u posmatranom periodu, što ukazuje na prisutno jačanje kapaciteta 
u zadovoljavanju EU zahtjeva za upravljanje projektima. U proteklom periodu implementacije Strategije, u 
saradnji sa Udruženjem za razvoj NERDA, ukupno 43 osobe su prošle kroz program obuke za upravljanje 
projektnim ciklusom u skladu sa EU metodologijom. Nisu Strategijom planirani posebni projekti za jačanje 
kapaciteta za usvajanje i primjenu EU metodologije u upravljanju projektima. 
 
Preporuke za sektorski plan društvenog razvoja su potpuno iste kao i za sektor ekonomskog razvoja, a 
odnose se na potrebu usklađivanja sekotrskog plana sa Mi PRO metodologijom. 
 

4.2.3. Procjena postignuća u ispunjenju sektorskih ciljeva za zaštitu okoliša 
 

Za zaštitu okoliša definirano je 6 posebnih ciljeva za operacionalizaciju Strateškog cilja koji se odnosi na 
„Uravnotežen i održivi razvoj grada“, kako bi se spriječili negativni uticaji razvoja na okoliš.   

 
Posebni cilj 3.1 „Ekonomsko-ekološka rehabilitacija devastiranog prostora kojom bi se omogućilo 
njegovo ponovno uključivanje u proces ekonomskog razvoja ili kao osnova za ekonomske, komunale i 
sportsko-rekreativne aktivnosti“ 
 
U proteklom periodu implementacije Strategije nije ostvaren bitan napredak u ovoj oblasti, zbog 

prolongiranja implementacije planiranih projekata za rehabiliraciju devastiranog prostora, osim napretka 
vezanog za prevenciju rizika od poplava kroz uređenje riječnih korita.  

- Indikator: Ukupna površina rehabilitovanog devastiranog prostora  
Ocjena: Ukupna planirana površina devasiranog prostora za rehabilitaciju u 2011. godini je iznosila 
817,3 ha, uključujući šljakišta Plane Divkovići 162,50 ha i Drežnik 75,33 ha, te minirane površine 
579,9 ha. Nije bilo novih identifikovanih devastiranih prostora u peridu 2012.-2016. a planirani 
projekti za ovu oblast su prolongirani za naredni period. 

Na programsko-projektnom nivou nisu realizovani planirani projekti za ovu oblast, te nisu zabilježene 
promjene. 

Tabela 3.1 Pregled ostvarenih rezultata strateških projekata u okviru posebnog cilja  

Posebni cilj 3.1 „Ekonomsko-ekološka rehabilitacija devastiranog prostora  
Program Ostvareno 

Poboljšanje čistoće grada i smanjenje devastacije 
zemljišta 

Završena regulacija korita rijeka: Moluška rijeka, rijeka 
Jale II, III i V faza, rijeka Joševica, Grabov potok, Delića 
potok, rijela Solina, potok Momanovo, Čanićki i 
Dobrnjski potok, Mosnički potok, Tušanjski potok, potok 
Kovačevići za smanjenje rizika od poplava. 
Uređen i rekonstruisan centralni park za rekreativne 
aktivnosti. 
Projekti devastacije zemljišta su prolongirani za naredni 
period.  

 

Posebni cilj 3.2 „Unaprijeđenje energetske efikasnosti kroz razvijanje sistema istraživanja i razvoja 
optimalnih rješenja upotrebe energije (kao što je program toplinske izolacije zgrada)“ 
 
U proteklom periodu nisu praćeni podaci vezani za unaprijeđene energetske efikasnosti. 

- Indikatori: Broj objekata na kojima su primjenjene mjere energetske efikasnosti; Ostvarene 
prosječne godišnje uštede u troškovima energije na javnim objektima na kojima su primijenjene 
mere energetske efikasnosti 
Ocjena: Nema evidencije o broju objekata na kojima su primijenjene mjere energetske efikasnosti. 
Nisu izvršene analize o ostvarenim uštedama i energetskoj efikasnosti nakon primjene mjera, te 
nije moguće dati ocjenu napretka. 

Rezultati na programsko-projektnom nivou vezano za energetsku efikasnost prikazani su u tabeli. 
 

Tabela 3.2 Pregled ostvarenih rezultata strateških projekata u okviru posebnog cilja  

Posebni cilj 3.2 „Unaprijeđenje energetske efikasnosti kroz razvijanje sistema istraživanja i razvoja 
optimalnih rješenja upotrebe energije“ 

Program Ostvareno 
Smanjenje emisije zagađivača zraka uz poboljšanje 
energetske efikasnosti 

Uspostavljen sistem centralnog i kontinuiranog nadzora 
i upravljanje energijom (implementacija 2 programska 
rjesenja u JP Centralno grijanje Tuzla: TERMIS – za 
pracenje i upravljanje energenata u skladu sa vanjskim 
uslovima i SCADA – daljinski nadzor i upravljanje 
parametrima radnog medija u vrelovodnim 
komorama). 

Izgrađena javna rasvjeta na području nekoliko mjesnih 
zajednica (LED rasvjeta uz primjenjenu energetske 
efikasnosti) 

 
 
Posebni cilj 3.3 „Povećanje učešća obnovljivih izvora energije u ukupnom energetskom bilansu“ 
 

U okviru ovog posebnog cilja, ostvaren je simboličan napredak u oblasti korištenja solarne energije za 
zagrijavanje. 

- Indikatori: Broj javnih objekata sa ugrađenim solarnim sistemom za zagrijavanje sanitarne vode 
Ocjena: U proteklom periodu implementacije Strategije, na osnovu dostupnih podataka, 
evidentirano je da je 7 objekata ugradilo solarne kolektore i to: SKPC Mejdan, JZU Dom zdravlja, 
JU Stadion Tušanj, Dom za djecu bez roditeljskog staranja, JU Naše dijete Slatina, Skojevska i 
Centralno grijanje d.d. Tuzla. 

Drugi podaci vezano za efeke korištenja obnovljivih izvora energije nisu praćeni. 

Rezultati na programsko-projektnom nivou vezani za korištenje obnovljivih izvora energije prikazani su u 
tabeli. 
 

Tabela 3.3 Pregled ostvarenih rezultata strateških projekata u okviru posebnog cilja  

Posebni cilj 3.3 „Povećanje učešća obnovljivih izvora energije u ukupnom energetskom bilansu“ 
Program Ostvareno 

Smanjenje emisije zagađivača zraka uz poboljšanje 
energetske efikasnosti 

Obezbjeđeni poticaji za ugradnju solarnih panela za 
toplu vodu za 7 objekata 

 
 
Posebni cilj 3.4 „Smanjenje emisije CO2“ 
 

Za smanjivanje zagađivanja zraka aktivnosti koje su vezane za Strategiju su se odnosile na toplifikaciju 
područja grada i ukidanje individualnih ložišta, gdje je zabilježen djelimičan napredak. 

- Indikator: Broj domaćinstava koja su prešla na sistem daljinskog grijanja, koja su ukinula 
individualna ložišta 
Ocjena: U periodu 2012.-2016. godina, ukupno 787 domaćinstava sa područja grada Tuzla je prešlo 
na sistem daljinskog grijanja, čime su ukinula svoja individualna ložišta.  

Podaci o količini emisije CO2 nisu dostupni. 
Rezultati na programsko-projektnom nivou vezani za smanjenje emisije CO2 prikazani su u tabeli. 
 

Tabela 3.4 Pregled ostvarenih rezultata strateških projekata u okviru posebnog cilja  

Posebni cilj 3.4 „Smanjenje emisije CO2“ 
Program Ostvareno 

Smanjenje emisije zagađivača zraka uz poboljšanje 
energetske efikasnosti 

Optimizacija toplinskih ložišta u javnim objektima 
Toplifikacija naselja MZ Kreka. 
Realizacija studije saobraćaja na području općine Tuzla 

Rekonstrukcija i modernizacija dijela postojeće 
saobraćajne infrastrukture sa osvrtom na razdjelna 
ostrva i kružni tok 

 
 
Posebni cilj 3.5 „Promocija i podrška programima ekološke efikasnosti u upravljanju čvrstim otpadom 
na osnovama tehnologija reciklaže“ 
 
Pokazatelji vezani za unaprijeđenje programa upravljanja otpadom za podršku promociji ekološke 
efikasnosti ukazuju na djelimični napredak u ovoj oblasti, kroz povećanje kapaciteta za prikupljanje otpada, 
redovno tretiranje divljih deponija, te povećanje pokrivenosti kantama za selektivno odlaganje otpada. S 
druge strane, negativan trend je prisutan u recikliranju otpada, smanjenjem količine i prihoda od reciklaže. 

- Indikator: Broj kontejnera za prikupljanje čvrstog otpada 
Ocjena: Broj postavljenih kontejnera za prikupljanje čvrstog otpada se kontinuirano povećavao u 
proteklom periodu implementacije Strategije, tako da je povećan za 27% sa 1.300 u 2011. godini 
na 1.650 u 2016. godini.  
 

- Indikator: Broj institucija i organizacija uključenih u selektivno prikupljanje otpada 
Ocjena: Postavljene su kante za reciklažu u svim obrazovnim ustanovama u Tuzli, gradskim 
obdaništima i nekim javnim ustanovama, tako da ukupan broj ustanova i organizacija uključenih u 
selektivno prikupljanje otpada je 32.  
 

- Indikator: Broj kontejnera za selektivno prikupljanje otpada 
Ocjena: Postavljene su kante za reciklažu u svim obrazovnim ustanovama u Tuzli, gradskim 
obdaništima i nekim javnim ustanovama. 

 
- Indikatori: Količina recikliranog otpada; Ukupan ostvareni prihod od prodaje recikliranog otpada 

Ocjena: U posmatranom periodu, prisutan je trend smanjenja količine recikliranog otpada te je 
količina manja za 4,2 puta u 2016. godini (178 t) u odnosu na 2011. godinu (738 t). Smanjenje 
količine recikliranog otpada je rezultiralo i trendom smanjenja ostvarenih prihoda od recikliranog 
otpada, koji su smanjeni za oko 4,7 puta sa 151.210 KM u 2011. godini na 31.919 KM u 2016. 
godini. 
  

Rezultati na programsko-projektnom nivou vezani za ovaj posebni cilj prikazani su u tabeli.  
 

Tabela 3.5 Pregled ostvarenih rezultata strateških projekata u okviru posebnog cilja  

Posebni cilj 3.5 „Promocija i podrška programima ekološke efikasnosti u upravljanju čvrstim 
otpadom na osnovama tehnologija reciklaže“ 

Program Ostvareno 
Podizanje ekološke svijesti stanovništva Izgrađen centralni reciklažni sistem za tretman 

komunalnog otpada na području grada Tuzla 
 
 
Posebni cilj 3.6 „Primjena koncepta održivog razvoja, stvaranjem ambijenta ugodnog življenja i 
reduciranjem nepovoljnih uticaja industrije, saobraćaja i drugih djelatnosti na okoliš“ 
 
Za praćenje ostvarivanja ovog posebnog cilja u periodu implementacije nije moglo biti izvršeno 
ocjenjivanje u potpunosti jer nisu raspoloživi i redovno praćeni podaci o stanju okoliša, te je ocjena izvršena 
na osnovu nekoliko dostupnih podataka. Nisu rađena mjerenja kvaliteta zemljišta i vodotoka za ocjenu 
promjene kvaliteta ovih komponenti okoliša, a mjerenje kvaliteta zraka je vršeno preko sistema koji je 

uspostavilo Ministarstvo prostornog uređenaj i zaštite okolice TK, koje je pokazalo da su srednje godišnje 
koncentracije SO2, NO2, CO, i O3 iznad dozvoljenih granica te da se u posmatranom periodu kvalitet zraka 
pogoršava. Prema nivou obuhvatnosti cilja, ovaj cilj bi se mogao svrstati u strateške ciljeve, te su indikatori 
kvaliteta za ovaj posebni cilj analizirani u poglavlju 5. Uticaj, za indikatore strateškog cilja 3 „Uravnotežen 
i održiv razvoj grada“ za čiju je operacionalizaciju ovaj posebni cilj definisan. U procesu revizije je potrebno 
analizirati definicije i relevantnost nivoa definisanih strateških ciljeva, posebnih ciljeva i podciljeva, izvršiti 
moguće integracije i redefinisati hijerahiju ciljeva u sektorskim planovima u skladu sa MiPRO 
metodologijom. 

Rezultati na programsko-projektnom nivou vezani za ovaj posebni cilj prikazani su u tabeli. 
 

Tabela 3.6 Pregled ostvarenih rezultata strateških projekata u okviru posebnog cilja  

Posebni cilj 3.6 „Primjena koncepta održivog razvoja, stvaranjem ambijenta ugodnog življenja i 
reduciranjem nepovoljnih uticaja industrije, saobraćaja i drugih djelatnosti na okoliš“ 

Program Ostvareno 
Uvođenje institucionalnog monitoringa sa efikasnim 
sankcijama u provođenju postojeće zakonske 
regulative iz oblasti okoliša 
 

Svi realizirani razvojni projekti iz sektorskog plana 
zaštite okoliša iz Strategije svojim ostvarenjima su 
povezivani sa ovim sveobuhvatnim posebnim ciljem. 

 
 
 
Zaključci i preporuke 

Za ocjenu napretka za sektor zštite okoliša analizirani su posebni ciljevi za operacionalizaciju strateškog 
cilja 3, koji se vezuje za uravnoteže razvoj i smanjenje negativnih uticaja razvojnih aktivnosti na okoliš,  
koristeći indikatore usaglašene sa Razvojnim timom.  
 
Za Posebni cilj 3.1 „Ekonomsko-ekološka rehabilitacija devastiranog prostora kojom bi se omogućilo 
njegovo ponovno uključivanje u proces ekonomskog razvoja ili kao osnova za ekonomske, komunale i 
sportsko-rekreativne aktivnosti“, u proteklom periodu implementacije Strategije nije ostvaren napredak, 
zbog prolongiranja implementacije planiranih projekata za rehabiliraciju devastiranog prostora. 
Realizovani projekat koji bi se mogao dovesti u vezu je vezan za prevenciju od devastacije prostora usljed 
poplava, a odnosi se na regulaciju korita rijeka: Moluška rijeka, rijeka Jale II, III i V faza, rijeka Joševica, 
Grabov potok, Delića potok, rijela Solina, potok Momanovo, Čanićki i Dobrnjski potok, Mosnički potok, 
Tušanjski potok, potok Kovačevići za smanjenje rizika od poplava. 
 
Posebni cilj 3.2 „Unaprijeđenje energetske efikasnosti kroz razvijanje sistema istraživanja i razvoja 
optimalnih rješenja upotrebe energije (kao što je program toplinske izolacije zgrada)“ nije mogao biti 
ocijenjen, jer nisu praćeni podaci vezani za ovu oblast, broj objekata i ostvarene uštede u objektima sa 
primjenjenim mjerama.  U proteklom periodu implementacije strategije u smislu optimizacije troškova 
energije završeno je uspostavljanje sistema centralnog i kontinuiranog nadzora i upravljanja energijom, a 
efekti ovog projekta nisu posebno analizirani. 
 
Posebni cilj 3.3 „Povećanje učešća obnovljivih izvora energije u ukupnom energetskom bilansu“ se 
odnosio na uvođenje obnovljivih izvora energije, gdje je ostvaren simboličan napredak koji se ogledao 
prvenstveno u ostvarenim rezultatima korištenja solarne energije za zagrijavanje. Prema dostupnim 
informacijama, evidentirano je 7 objekata koji su ugradili solarne kolektore, za koje su obezbjeđeni poticaji. 
 
Posebni cilj 3.4 „Smanjenje emisije CO2“ nije mogao biti ocijenjen jer nisu rađena mjerenja koncentracije 
CO2, tako da nisu dostupni podaci, ali se može zaključiti da je ostvaren određeni uticaj ukidanjem 

inidivualnih ložišta, jer je ukupno 787 domaćinstava, u posmatranom periodu, prešlo na sistem daljinskog 
grijanja i ukinulo svoja individualna ložišta. Od projekata iz Strategije realizovana je toplifikacija naselja MZ 
Kreka.  
 
Posebni cilj 3.5 „Promocija i podrška programima ekološke efikasnosti u upravljanju čvrstim otpadom 
na osnovama tehnologija reciklaže“ analiziran je na osnovu pokazatelja povećanja kapaciteta za 
prikupljanje otpada, tretiranje divljih deponija i povećanja primjene reciklaže, te je ocijenjeno da je 
ostvaren djelimičan napredak kroz povećanje broja postavljenih kontejnera za 27% u posmatranom 
periodu za povećanje kapaciteta za prikupljanje čvrstog otpada, kao i povećanje kapaciteta za selektivno 
odlaganeje otpada postavljanem kanti za sve obrazovne ustanove u Tuzli, gradska obdaništa i neke javne 
ustanove. S druge strane, negativan trend je prisutan u recikliranju otpada, smanjenjem količine 
recikliranog otpada za 4,2 puta u posmatranom periodu, što je smanjilo i prihode od recikliranog otpada 
za 4,7 puta. U periodu implementacije Strategije izgrađenje  centralni reciklažni sistem za tretman komunalnog 
otpada na području grada Tuzla i proces reciklaže treba unaprijediti. 
 
Posebni cilj 3.6 „Primjena koncepta održivog razvoja, stvaranjem ambijenta ugodnog življenja i 
reduciranjem nepovoljnih uticaja industrije, saobraćaja i drugih djelatnosti na okoliš“ je sveobuhvatan 
svojom definicijom, tako da više odgovara nivou Strateških ciljeva. Ocjena ostvarenja ovog cilja je vezana 
za ocjenu za Strateški cilj 3 „Uravnotežen i održiv razvoj grada“ dostupnu u poglavlju 5. Uticaj, a nije mogla 
biti izvršena u potpunosti radi jer nisu raspoloživi i redovno praćeni podaci o kvalitetu zemljišta i vodotoka, 
dok rezultati mjerenja kvaliteta zraka pokazuju da su srednje godišnje koncentracije SO2, NO2, CO, i O3 
iznad dozvoljenih granica te da se u posmatranom periodu kvalitet zraka pogoršava. Svi realizirani razvojni 
projekti iz sektorskog plana zaštite okoliša iz Strategije svojim ostvarenjima su povezivani sa ovim 
sveobuhvatnim posebnim ciljem. 
 
Preporuke i za sektorski plan zaštite okoliša su potpuno iste kao i prethodan dva sektora, a odnose se na 
potrebu usklađivanja sektorskog plana sa Mi PRO metodologijom. 
 

 

4.3. Efikasnost 
 
U okviru procjene efikasnosti korištenja resursa u svrhu postizanja postavljenih ciljeva, odnosno procjene 
koliko su troškovi transformisani u efekte, fokus je stavljen na poređenje broja planiranih i realizovanih 
projekata, kao i analizu stepena realizacije finansiranja implementacije projekata u srednjoročnom periodu 
evaluacije.  

4.3.1. Procjena efikasnosti prema broju realizovanih i broju planiranih projekata 
 
Prikupljeni podaci za ocjenu efikasnosti implementacije Strategije integriranog razvoja grada Tuzla na 
osnovu poređenja broja planiranih i broja realizovanih projekata u periodu 2012.-2016. godina, ukupno i 
po sektorima, prikazani su u zbirnom pregledu u tabeli koja slijedi.    

Tabela 4. Pregled planiranih i realiziranih projekata iz Strategije u periodu 2012.-2016.  

SEKTOR 

Projekti 
Broj  

planiranih 
projekata  

 

Broj potpuno 
realiziranih 
projekata 

 

Broj djelimično 
realiziranih 
projekata 
(započeti) 

Broj prolongiranih i 
korigovanih 

projekata  

Broj otkazanih 
projekata 

 Br. u % Br. u % Br. u % Br. u % Br. u % 
Ekonomski 
razvoj 

22 100% 2 9% 5 23% 9 41% 6 27% 

Društveni razvoj 136 100% 21 15% 0 0% 104 77% 11 8% 
Zaštita okoliša 48 100% 5 10% 0 0% 42 88% 1 2% 
Ukupno 206 100% 28 14% 5 2% 155 75% 18 9% 
- Izvor: Tabela realizacije projekata iz Strategije 

Ukupan broj planiranih projekata u Strategiji je 206, od čega 11% projekata za ekonomski razvoj, 66% 
projekata za društveni razvoj uključujući i projekte za razvoj javne komunalne infrastrukture, te 23% 
projekata iz oblasti zaštite okoliša. Procenat reallizacije projekata je vrlo nizak, jer je realizovano 14% 
projekata u potpunosti i 2% projekata djelimično, koji su još uvijek u realizaciji, dok je 84%projekata koji 
su prolongirani ili otkazani.  
Posmatrano po sektorima, najveći procenat implementiranih projekata je u sektoru ekonomskog razvoja, 
ukupno 32% (9% potpuno realizovanih i 23% projekata u toku), zatim u društvenom razvoju sa 15% 
realizovanih projekata, dok je za zaštitu okoliša realizovano 10% od planiranih projekata.   

Nizak projekat realizacije planiranih projekata zahtijeva da se u procesu revizije izvrši analiza prolongiranih 
projekata i sagledaju realne mogućnosti za njihovu realizaciju u budućem periodu implementacije 
Strategije, te da se broj i vrijednost projekata u procesu revizije prilagodi kapacitetima za implementaciju 
te raspoloživim finansijskim sredstvima.  

Od 2017. godine, uvođenjem operativnog planiranja realizacije strategije i pripremom Plana 
implementacije 2017.2019. unaprijeđena je realizacija projekata na godišnjem nivou. Tako da je pored 22 
planirana projekta za 2017. godinu, realizovano 30 razvojnih projekata, sa 8 dodatnih projekata. Potrebno 
je naglasiti da su resorne Službe radile na realizaciji i drugih projekata iz oblasti komunalne infrastrukture 
i izgradnje, ekonomskog razvoja i zaštite okoliša, koji nisu obuhvaćeni Strategijom razvoja ali su 
kandidovani u Program kapitalnih investicija, te su prema stepenu prioriteta realizovani u 2017. godini. U 
procesu revizije, neophodno je usaglasiti planirane projekte sa Programom kapitalnih investicija za 2017.-
2021. kako bi u revidiranu Strategiju bili uključeni svi kapitalni projekti koji doprinose postizanju sektorskih 
i strateških ciljeva, odnosno postizanju očekivanih ishoda na sektorskom nivou i uticaju na razvoj lokalne 
zajednice.  

 

4.3.2. Procjena efikasnosti prema visini utrošenih finansijskih resursa 
 
Za evaluaciju efikasnosti strateških intervencija kroz ocjenu stepena realizacije finansijskih sredstava u 
odnosu na planirana za implementaciju ukupnog broja planiranih projekata za posmatrani period 
evaluacije, nije bilo moguće izvršiti tu vrstu analize jer u Strategiji nisu procijenjene planirane vrijednosti 
projekata. Zbog toga, neophodno je u reviziji Strategije, pri operacionalizaciji i planiranju sektorskih 
planova, uključiti i finansijsko planiranje sa procijenjenim vrijednostima pojedinačnih projekata, te 
izvorima finansiranja. 

Na osnovu raspoloživih podataka, bilo je moguće procijeniti samo odnos ostvarenog finansiranja projekata 
iz budžeta i vanjskih izvora. 

U Tabeli koja slijedi dat je prikaz podataka realiziranih finansijskih sredstava samo za realizovane strateške 
projekte na području grada Tuzla, prema izvorima finansiranja. Dostupni podaci ukazuju da je veći stepen 
finansiranja iz budžeta (66%) nego iz vanjskih izvora (34%), što ukazuje da implementacije Strategije nije 
većim dijelom zavisila od vanjskih izvora.    

Ustrukturi vanjskih izvora, najviše je zastupljeno bilo finansiranje iz kredita 44%, zatim donatora 21% i 
javnih preduzeća 20,6%, te 12% iz budžeta viših nivoa vlasti, dok je udio IPA sredstava u finansiranju 
realiziranih projekata bio 2,7%.   

Tabela 5. Odnos realizovanih sredstava za realizovane projekte prema izvorima za period 2012.-2016.  

Sektor 
Vrijednost 
projekta 

Izvori finansiranja 
Budžet 
Tuzla 

Kredit 
Entitet/ 
Kanton 

Javna pred. IPA Donatori 

Društveni 34.246.545  
  

26.000.722  
        

5.569.818  
                   

-  
      963.550  

                
-  

   1.712.455  

Ekonomski 2.527.033 1.653.646 0 
                   

-  
10.000 393.387 470.000 

Ekološki 5.483.405 144.647 838.758   1.700.000  2.000.000 0 800.000 

Ukupno 42.256.983    27.799.015      6.408.576      1.700.000    2.973.550      393.387      2.982.455    
Ukupno budžet prema 

vanjskim izvorima: 27.799.015 14.457.968 

% 66% 34% 
Izvor: Izvještaj o realizaciji Strategije za period 2012.-2016. 

Od 2017. godine, od kada je uvedena praksa pripreme Planova implementacije, moguće je pratiti stepen 
realizacije planiranih finansijskih sredstava za implementaciju projekata. Ukoliko se posmatra omjer 
planiranih finansijskih sredstava za projekte iz Plana implementacije za 2017. godinu i realizovanih 
sredstava, od ukupno 7.889.000 KM planiranih za implementaciju, realizovano je 7.084.349 KM, odnosno 
90%, što je vrlo visok nivo ostvarenja finansijskog plana i ukazuje da se u procesu planiranja vodilo računa 
o ograničenosti finansijskih sredstava i realnosti planiranja.  

Od toga, budžetska sredstva planirana za implementaciju projekata u periodu evaluacije realizovana su sa 
100%, što ukazuje na ostvarenu potpunu usaglašenost budžetskog planiranja sa Planiranjem 
implementacije projekata u 2017. godini, dok planirana sredstva iz vanjskih izvora nisu realizovana, što 
ukazuje na potrebu unaprijeđenja planiranja i realizacije finansiranja iz vanjskih izvora.   

Tabela 6. Pregled planiranih i realiziranih finansijskih sredstava za implementaciju projekata u 2017. 

Sektor 
Realizovani 

projekti 

Planirana 
vrijednost 
projekata 

Realizovana 
vrijednost 
projekata 

Procenat 
ostvarenja 
finansijske 
realizacije 

Budžet 
Grada Tuzla 

Ostali 
izvori 

Društveni 16 6.439.000 5.394.214 84% 5.394.214 0 

Ekonomski 9 1.305.000 1.232.225 94% 1.232.225 0 

Ekološki 5 145.000 457.910 316% 457.910 0 

Ukupno 30 7.889.000 7.084.349 90% 7.084.349 0 

 Izvor: Izvještaj o realizaciji Strategije za 2017. godinu. 

Zaključci i preporuke 

U evaluaciji Strategije nije bilo moguće procijeniti stepen realizacije finansijskog plana fiannsiranja 
projekata iz Strategije za period 2012.-2016. godine, jer pri izradi Strategije indikativni finansijski plan nije 
pripreman, kao ni u petogodišnjem periodu nakon implementacije Strategije, sve do 2017. godine, od kada 
je uvedena praksa pripreme Planova implementacije sa indikativnim finansijskim planom.  
 
Za period 2012.-2016. godine, analizirana je efikasnost realizacije projekata. Od ukupno 206 planiranih 
projekata u Strategiji, 14% projekata je realizovano u potpunosti, 2% djelimično, odnosno ti projekti su još 
uvijek u realizaciji, dok je 84% projekata prolongirano ili su otkazani.  To ukazuje na nizak stepen realizacije 
projekata, što zahtijeva da se u procesu revizije Strategije planiranje broja projekata izvrši u skladu sa 
realnim kapacitetima za njihovu realizaciju u narednom periodu implementacije Strategije, te raspoloživim 
finansijskim sredstvima. Od 2017. godine, uvođenjem operativnog planiranja realizacije strategije i 
pripremom Plana implementacije 2017.-2019. unaprijeđena je realizacija projekata na godišnjem nivou, 
tako da je pored 22 planirana projekta realizovano i dodatnih 8 projekata (ukupno 30 projekata). 
 

Dostupni podaci ukazuju da je veći stepen finansiranja iz budžeta (66%) nego iz vanjskih izvora (34%), što 
ukazuje da implementacije Strategije nije većim dijelom zavisila od vanjskih izvora.  Tek od 2017. godine je 
bilo moguće pratiti stepen realizacije finansijskih sredstava u odnosu na plan, a realizacija od 90% ukazuje 
na vrlo visok nivo ostvarenja finansijskog plana za 2017. godinu i ukazuje da se u procesu planiranja vodilo 
računa o ograničenosti finansijskih sredstava i realnosti planiranja, što je potrebno nastaviti i u narednom 
periodu. 

Dakle, zbog nedostatka indikativnog finansijskog planiranja pri izradi Strategije, potrebno je u procesu 
revizije, pri operacionalizaciji i planiranju sektorskih planova, uključiti i finansijsko planiranje sa 
procijenjenim vrijednostima pojedinačnih projekata, te izvorima finansiranja. Svi kandidirani projekti za 
sektorske planove Strategije trebaju biti pripremljeni u formama projektnih koncepata propisanim 
metodologijom, koji će sadržavati i podatke o ukupnoj vrijednosti projekata i potencijalnim izvorima za 
finansiranje projekata. Mogućnost realizacije finansiranja projekta treba da bude jedan od ključnih kriterija 
za selekciju. Također, pri selekciji i prioritetizaciji projekata, potrebno je voditi računa i o raspoređenosti 
projekata po godinama, u odnosu na stepen prioriteta kao i dostupnost izvora finansiranja.  

 

4.4. Uticaj 
 
U okviru evaluacije koja je predmet ovog dokumenta nije vršena detaljna procjena uticaja dosadašnje 
implementacije Strategije, s obzirom da se radi o zadatku finalne evalucije, ali je izvršena okvirna procjena 
uticaja ostvarenja strateških ciljeva, odnosno efekata dosadašnjih strateških intervencija na ciljne grupe i 
širu zajednicu na području grada.  
 
Analiza uticaja je izvršena kroz posmatranje promjena koje se odnose na probleme za koje se vezuju 
strateški ciljevi, kroz analizu ključnih makro indikatora razvoja. 
Za unaprijeđenje stanja na području grada, Strategijom su definirana četiri strateška cilja. 

Strateški cilj 1: Ubrzanje ekonomskog razvoja i unaprijeđenje konkurentnosti privrede  
 
Analizom dostupnih podataka za makroekonomske pokazatelje ekonomskog razvoja uočeno je sljedeće: 

- Prema rezultatima analize indeksa razvijenosti3 grada Tuzla u prethodnom periodu implementacije 
Strategije 2012.-2016. godine zabilježen je trend kontinuiranog pada vrijednosti indeksa, tako da 
je indeks razvijenosti u 2016. godini (118,4) bio manji za 15% u odnosu na 2011. godinu (136,2), 
prije implementacije Strategije, što je dovelo do toga da je grad Tuzla, po rangu razvijenosti, sa 6 
mjesta pao na 15 mjesto, što ukazuje na negativna kretanja pokazatelja indeksa razvoja na 
području grada Tuzla. 

- Broj zaposlenih u posmatranom periodu je imao kontinuirani trend smanjenja, tako da je u 2016. 
godini (30.866) bio manji za 6% u odnosu na 2011. godinu (32.738). Međutim, stepen zaposlenosti 
stanovništva je povećan sa 24,85% u 2011. na 27,90 % u 2016. godini, zbog smanjenja broja 
stanovnika. 

- S druge strane, ukupan broj nezaposlenih je u proteklom periodu implementacije Strategije imao 
promjenjiv trend, povećan je za 6,5% u 2014. godine (20.560) u odnosu na 2011. godinu (19.307), 
te nakog toga ima trend smanjenja, tako da je do 2016. godine (19.156) smanjen za 7,3%.  Stepen 
nezaposlenosti je povećan sa 14,65% u 2011. godini na 17,31% u 2016. godini, što govori da i dalje 
postoji izražen problem nezaposlenosti.    

- Broj preduzeća na 1000 stanovnika je u proteklom periodu implementacije Strategije imao trend 
kontinuiranog rasta tako da je u 2016. godine biti 83,2 što je za 30% više nego u 2011. godini (64,0), 
a na rast ovog pokazatelja uticalo je ne samo smanjenje broja stanovnika, već i porast broja 
poslovnih subjekata u ovom periodu za 9% sa 8.422 u 2011 godini na 9.202 u 2016. godini.  

- Prosječna neto plata u periodu 2012.-2016. je imala trend kontinuiranog rasta, a u 2016. godini je 
iznosila 874 KM i veća je za 3,8% u odnosu na 2011. godinu.   

- Podaci za ukupan iznos investicija nisu praćeni u proteklom periodu.  
- U oblasti poljoprivrede broj registrovanih poljoprivrednih gazdinstava na 1000 stanovnika, prema 

podacima sa evidencije, je imao trend značajnog rasta i povećan je za 92% sa 5,15 u 2011. godini 
na u 9,91 2016. godini. 

- Od 2014. godine Federalni zavod za programiranje razvoja prati statistiku ostvarenih ukupnih 
poreskih prihoda, a do 2016. godine su poreski prihodi porasli sa 18.020.000 KM u 2014. godini na 
19.777.000 KM u 2016. godni, odnosno za 9,8%. Do 2013 godine, praćeni su podaci procjene BDP-
a  u 2013. godini je iznosio 1.209.627.000 KM i bio je veći za 5,3% u odnosu na 2011. godinu.  

 
Strateški cilj 2: Ugodan život građana – podržavajuća društvena i komunalna infrastruktura  
 
Analizom dostupnih podataka za makroekonomske pokazatelje društvenog razvoja uočeno je sljedeće: 
 

- Grad Tuzla uspostavio je sistem za mjerenje zadovoljstva građana. Ocjena zadovoljstva građana 
nije rađena u kontinuitetu, na godišnjem nivou, tako da nije moguće izvršiti ocjenu promjene nivoa 
zadovoljstva građana u posmatranom periodu. Ispitivanje zadovoljstva je izvršeno u 2016. godini, 
a prosječna ocjena zadovoljstva građana svim javnim uslugama je iznosila 56,96%, što nije 
zadovoljavajući nivo, zbog čega je potrebno raditi na prioritetima kapitalnih projekata 
infrastrukture i daljem unaprijeđenju javnih usluga, sa posebnim naglaskom na usluge sa kojima 

                                                           
3 Indeks razvijenosti je pokazatelj koji prati Federalni zavod za programiranje razvoja uzimajući u obzir: stepen 
zaposlenosti stanovništva, stepen nezaposlenosti stanovništva, broj učenika osnovnih i srednjih škola na 1000 
stanovnika, odsutno stanovništvo u odnosu na popis iz 1991. godine i poreski prihodi po općinama po glavi stanovnika.  

su građani najmanje zadovoljni (održavanje lokalni puteva, kvalitet javnih zelenih površina i 
igrališta, rad mjesnih zajednica, rad centra za socijalni rad javne zelene površine i igrališta, te rad 
centra za socijalni rad). S obzirom da su ispitivanjem u 2016. godini obezbjeđeni podaci za baznu 
godinu za naredni period, biće moguće mjeriti ostvarenu promjenu zadovoljstva građana javnim 
uslugama nakon realizovanih strateških projekata u narednom periodu.  

- JP Vodovod, za protekli trogodišnji period, ima završenu analizu evidencije broja korisnika, dok za 
ostale godine nisu dostupni analizirani podaci iz evidencija. Broj korisnika-domaćinstva u 2014. 
godini iznosio je 39.860, dok je broj korisnika-domaćinstva u 2016. godini iznosio je 42.000, 
odnosno povećan je za 5,4%. U periodu 2012.-2016. godina priključeno je 2.076 novih korisnika. 

- Podaci o ukupno asfaltiranim putevima u periodu u periodu evaluacije nisu dostupni, jer nije 
urađena analiza. U proteklom periodu, povećane su potrebe na sanaciji putne infrastrukture usljed 
oštećenja od klizišta aktiviranih u 2014. godini. 

- Broj ljekara na 1000 stanovnika je povećan sa 4,81 u 2011. godini na 5,63 u 2016. godini.   
- Broj korisnika socijalne pomoći na 1000 stanovnika je povećan sa 4,61 u 2011. godini na 6,10 u 

2016. godini.   
- Broj učenika osnovnih i srednjih škola na 1000 stanovnika je imao trend smanjenja u periodu 

2012.-2015. godina sa smanjenjem od 20%, da bi u 2016. godini bio povećan za 13% i iznosio je 
134 što je za 2% manje od stanja u 2011. godini. 

- Broj stanovnika na području grada Tuzla je smanjen u proteklom periodu za 19%, sa 131.768 u 
2011. godini na 110.642 u 2016. godini, a negativan prirodni priraštaj je izrazito povećan i to za 2,8 
puta, sa -77 u 2011. godini na -219 u 2016. godini. 

 
 

Strateški cilj 3: Postizanje uravnoteženog i održivog razvoja u ekonomskom, socijalnom i okolinskom 
smislu  
 
Analizom makroekonomskih pokazatelja unaprijeđena zaštite okoliša uočeno je sljedeće: 

- Nisu dostupni podaci o količina emisije CO2 po glavi stanovnika. 
Problem zagađenosti zraka je izražen na području Tuzle a realizovani projekti u okviru Strategije 
su se odnosili na smanjenje zagađena zraka ukidanjem individualnih ložišta dok su ostali projekti 
prolongirani. Sistem za praćenje kvaliteta zraka na području Tuzlanskog kantona funkcioniše od 
2003. godine i u nadležnosti je Ministarstva prostornog uređenja i zaštite okolice Tuzlanskog 
kantona, a mjerne stranice su postavljene na lokacijama Skver, BKC i Bukinje. Izmjerene srednje 
godišnje koncentracije sumpordioksida su iznad dozvoljene srednje godišnje vrijednosti 
koncentracija, sumpordioksida (50 ug/m3) i azortnog dioksida (40 ug/m3), i povećane su u 2016. 
godini u odnosu na 2014. godinu, što ukazuje da zagađenost zraka raste. Za ugljični monoksid je 
ispod dozvoljene vrijednosti (3mg/m3), a za ozon nisu određene granične vrijednosti. 
 
Tabela 7. Srednje godišnje koncentracije sumpordioksida na mjernim stanicama u Tuzli za period 

2014.-2016. 
Stanica Skver BKC Bukinje Skver BKC Bukinje Skver BKC Bukinje 
 2014 2015 2016 
Sumpordioksid (SO2) 63 83 - - - - 82 97 74 
Azortni dioksid (NO2) 26 27 15 - - - 28 32 16 
Ozon (O3) 24 29 - - - - 22 25 - 
Ugljični monoksid 
(CO) 

1,2 1,0 0,8 - - - 1,4 1,1, 0,9 

*Izvor: Godišnji izvještaj o kvalitetu zraka u Federaciji BiH za 2016. godinu, Federalni hidrometeorološki zavod 
Prikazane su vrijednosti samo za stanice koje su ostvarile više od 75% validnih satnih mjerenja u toku kalendarske godine.  

- Pokrivenost domaćinstava odvozom krutog otpada je imala trend kontinuiranog rasta, a u 2016. 

godini iznosila je 91,27%, dok je u 2011. godini prije implementacije Strategije iznosila 76%, što je 
u procentima za 20% više.  

- Nakon vremenskih nepogoda u 2014. godini, na području grada Tuzle aktiviran je veliki broj klizišta.  
Prema Informaciji o stanju klizišta na području grada Tuzla koja je sačinjena u 2017. godini, 
evidentirano je 2.174 klizišta ukupne površine 4.977 ha, tako da je u narednom periodu 
Strategijom potrebno planirati projekte za saniranje prioritetnih područja klizišta. 

 
Strateški cilj 4: Evropske vrijednosti i multikulturalnost  

- Definicija ovog strateškog cilja nije precizirana, odnosno ne postoje specifični SMART elementi niti 
definisani indikatori uticaja da bi se mogla izvršiti ocjena postignuća ovog cilja. Sama definicija 
ukazuje na principe koje su vodilje razvoja i koje odgovaraju elementima koji mogu biti vrijednosti 
vizije. U procesu revizije je potrebno razmotriti integraciju ovog cilja sa njegovim vrijednostima u 
viziju, ili druge strateške ciljeve, uz definisanje očekivanog uticaja (impact), sa indikatorima koji će 
biti praćeni u narednom periodu.  

 
 

 
Zaključci i preporuke 

Potpuna analiza uticaja će biti predmet finalne evaluacije na kraju perioda Strategije, a analizom uticaja do 
sada realizovanih aktivnosti u proteklom periodu implementacije Strategije utvrđeni su zaključci koji 
ukazuju na pozitivne ali i negativne promjene u razvojnim indikatorima po strateškim ciljevima.  Pri tome, 
potrebno je naglasiti da zbog izrazito niskog stepena realizacije projekata iz Strategije, u periodu 2012.-
2016. godina (16% od ukupno 206 projekata), Strategijom se nije mogao ostvariti značajan uticaj na 
pokazatelje makroekonomskog razvoja, tako da nastale pozitivne promjene su dijelom rezutat i 
intervencija izvan Strategije i redovnih aktivnosti i drugih projekata Grada Tuzla i razvojnih aktera.  

Za Strateški cilj 1 koji se odnosi na ubrzanje ekonomskog razvoja i unaprijeđenje konkurentnosti 
privrede evidentirane su sljedeće promjene razvojnih indikatora: smanjen je indeksa razvijenosti, usljed 
čega je Tuzla sa 6 pala na 15 mjesto na rang listi razvijenosti općina u Federaciji BiH; povećanje broja 
preduzeća, trend rasta broja poljoprivrednih gazdinstava, što je uticalo na trend rasta ostvarenih poreskih 
prihoda. To ukazuje na rast privrednih aktivnosti na području grada, ali koji ne podržava i generisanje 
dovoljnog broja radnih mjesta, što ukazuje na potrebu da se u procesu revizije Strategije i dalje planiranju 
ciljevi, programi i projekti usmjereni na poticanje privrednih aktivnosti za generisanje novih radnih mjesta.     

Za Strateški cilj 2 koji se odnosi na društveni razvoj za stvaranje uslova za ugodan život građana, 
razvojem podržavajuće društvene i komunalne infrastrukture, ocijena napretka je vezana i za mjerenje 
zadovoljstva građana javnim uslugama koje je izvršeno u 2016. godini, a prosječna ocjena zadovoljstva 
građana svim javnim uslugama je iznosila 56,96%, što nije zadovoljavajući nivo, zbog čega je potrebno 
raditi na daljem unaprijeđenju javne infrastrukture i usluga, a u procesu revizije Strategije je neophodno 
dati poseban naglasak na javnu infrastrukturu (puteve, vodovod i kanalizaciju) i prioritete kapitalnih 
projekata, te javne usluge koji su ocijenjeni najmanjoj ocjenom (održavanje lokalnih puteva, kvalitet 
zelenih potvršina i igrališta, rad mjesnih zajednica, rad centra za socijalni rad i sl.), kako bi se kreirali uslovi 
za podizanje kvaliteta života građana u Tuzli u cilju smanjenja negativnog migracijskog salda i prirodnog 
priraštaja, uz uticaj i strateških intervencija u oblasti ekonomskog razvoja. 

Za Strateški cilj 3 koji se odnosi na postizanje uravnoteženog i održivog razvoja u ekonomskom, 
socijalnom i okolinskom smislu, te prvenstveno smanjenje negativnih uticaja razvoja na okoliš, analiza je 
ukazala da se kvalitet zraka na području grada Tuzle pogoršava. Zbog toga, u procesu revizije posebnu 
pažnju je potrebno obratiti na dalje povećanje pokrivenosti područja grada toplifikacijom za smanjenje 
individualnih ložišta, ali i većim inspekcijskim nadzorom i jačanjem ekološke svijesti uz podršku 
kompanijama za uvođenje okolišnih standarda koji će smanjiti uticaj industrije na razvoj.  Pored toga, 
uočene su povećane potrebe za sanacijama aktiviranih klizišta u 2014. godini. Neophodno je unaprijediti 
promociju selektivnog odlaganja otpada za proces reciklaže. 

Za Strateški cilj 4 koji se odnosi na evropske vrijednosti i multikulturalnost, zbog sveobuhvatnosti cilja i 
nedostatka preciznije definicije, potrebno je u procesu revizije sagledati redefinisanje ili ugrađivanje ovog 
cilja u vrijednosti vizije ili druge strateške ciljeve sa preciziranjem evorpskih vrijednosti koje se žele 
ostvariti. To je neophodno iz razloga uspostavljanj evertikalne koherentnosti revidirane Strategije, koja će 
omogućiti povezivanje specificičnih sektorskih ciljeva, te konkretnih programa i projekata iz Strategije koji 
će doprinijeti tim vrijednostima.    

Posebna preporuka vezana za stratešku platformu je da je neophodno planirati očekivane uticaje na 
strateškom nivou i da se vežu sa svaki strateški cilj, sa vrijednostima varijabli indikatora koji će se pratiti u 
narednom periodu implementacije Strategije za ocjenu postignuća. Pored toga, kroz analizu koherentnosti 
u procesu revizije, potrebno je voditi računa o vertikalnoj harmonizaciji sa taktičkim i operativnim nivoom 
sektorskih planova za usmjeravanje resursa na projekte i mjere koji će ostvariti  najveći uticaj prema 
zadanim sektorskim i strateškim ciljevima.   

 

4.5. Održivost 
 

 
Održivost je analizirana sa dva aspekta, i to aspekta održivosti efekata strateških intervencija te aspekta 
održivosti Strategije, odnosno strateškog planiranja u praksi. U pogledu održivosti strateških intervencija 
održivost se odnosi na utvrđivanje odgovora na pitanje: u kojoj mjeri su rezultati strateških intervencija, 
odnosno programa, projekata i mjera (pozitivne promjene) održivi? 
 
- Održivost efekata strateških intervencija: 

Efekti realiziranih projekata su bili u skladu sa potrebama zajednice te su prihvaćeni u lokalnoj zajednici 
i podržani od svih relevantnih aktera. Priroda realizovanih projekata je takva da omogućava održivost 
efekata i nakon završetka implementiranih projekata (npr. unaprijeđena infrasruktura poslovne zone i 
proširenje kapaciteta BIT Centra, izgrađeni dijelovi vodovodne, saobraćajne i kanalizacione 
infrastrukture, izgrađeni kapaciteti Panonskog kompleksa itd.). Nisu uočeni realizovani projekti ili 
mjere sa rezultatima koji su dugoročni a nisu održivi. 
 

- Institucionalna/administrativna održivost:  
U periodu evaluacije Strategije (2012.-2016.) nisu u potpunosti bili sistemski uspostavljeni kapaciteti 
za institucionalnu održivost razvojnih aktivnosti vezanih za praćenje implementacije Strategije razvoja. 
U okviru jačanja institucionalnih kapaciteta Grada Tuzle, od decembra 2017. godine je, Pravilnikom o 
unutrašnjoj organizaciji gradskih organa uprave i gradskih službi Grada Tuzle, uspostavljeno Odjeljenje 
za razvojno planiranje i upravljanje razvojem pri Stručnoj službi za poslove Gradonačelnika. Ovo 
Odjeljenje ima ulogu jedinice za upravljanje razvojnim ativnostima (JURA). Partnerska grupa, kao 

razvojno tijelo za implementaciju participativnog pristupa, uspostavljeno je u 2017. godini, te nije 
djelovalo u proteklom srednjoročnom periodu implementacije Strategije. Održan je jedan sastanak 
Partnerske grupe u 2017. godini, a ovo tijelo će nastaviti sa radom u narednom periodu sprovođenja 
aktivnosti vezanih za Strategiju razvoja. Također, Razvojni tim Grada Tuzle nije bio uspostavljen u toku 
prethodnog perioda implementacije Strategije, a njegovo uspostavljanje je realizovano u aprilu 2018. 
godine. Razvojni tim je operativno, izvršno i koordinaciono tijelo koje će biti zaduženo za vođenje 
procesa revizije integrisane strategije razvoja grada Tuzla, na principima održivog razvoja i socijalne 
uključenosti, a u skladu sa standardiziranom metodologijom za planiranje lokalnog razvoja (MiPro). 
Pored predstavnika gradske uprave, u sastav Razvojnog tima su uključeni i predstavnici Gradskog vijeća 
Tuzla i drugi socioekonomski akteri razvoja u lokalnoj zajednici.  
S obzirom na to da su uspostavljeni institucionalni kapaciteti koje čine Jedinica za upravljanje razvojnim 
aktivnostima (JURA), Partnerska grupa i Razvojni tim, uspostavljanja je institucionalna održivost za 
planiranje, implementaciju i praćenje Strategije razvoja u budućem periodu.  

- Politička održivost: Politička održivost se odnosi na uspostavljanje politika razvoja, te provođenje  
planova i programa usmjerenih na razvoj lokalne zajednice, koji su definisani Strategijom razvoja, a uz 
podršku Gradskog vijeća. Prihvaćenost Strategije od Gradskog vijeća je od posebne važnosti, zbog čega 
su u sastav novoformiranog Razvojnog tima Grada Tuzle, uključeni i predstavnici Gradskog vijeća. U 
proteklom periodu implementacije Strategije nisu pripremani redovni godišnji izvještaji o 
implementaciji Strategije za Gradsko vijeće, što je u narednom periodu potrebno uvesti u praksu. 
Nakon završetka procesa revizije Strategije, neophodno je da se održi prezentacija revidirane Strategije 
pri usvajanju Strategije od Gradskog vijeća. Preporuka je i da se za predstavnike Gradskog vijeća održi 
edukacija o upravljanju razvojem, te da se pri promjeni sastava Gradskog vijeća, nakon narednih 
lokalnih izbora, obavezno održi edukacija novih vijećnika o upravljanju razvojem uz upoznavanje sa 
Strategijom razvoja, kako bi se omogućila i politička održivost upravljanja razvojem u skladu sa 
Strategijom razvoja.   

- Ekološka održivost se odnosi na analizu aspekta uticaja strateških intervencija na zaštitu okoliša. Pri 
dosadašnjem planiranju i realizaciji projekata, vođeno je računa o aspektu uticaja na okoliš. Posebno, 
nakon prirodne nesreće u 2014. godini, nakon što je grad Tuzla bio pogođen negativnim posljedicama 
sa oko 2.100 aktiviranih klizišta, gradska uprava je pokrenula niz aktivnosti za saniranje nastalih šteta 
te smanjenje rizika od katastrofa. S obzirom na to da u proteklom periodu nisu redovno pripremani 
Planovi implementacije Strategije, nije došlo do revizije liste projekata u Planu implementacije 
Strategije, ali je gradska uprava  reagovala i uključila se u aktivnosti UNDP projekata  „Oporavak od 
poplava“ i „Smanjenje rizika od katastrofa“, a danas učestvuje i u novom projektu „Međusobno 
povezivanje u upravljanju rizicima od katastrofa u BiH“. Uz pomoć UNDP-a uspostavljena je “DRAS” 
platforma za analizu rizika od poplava i klizišta u gradu Tuzla, koja je dostupna putem web stranice 
Grada i služi podizanju svijesti građana o područjima koja su pod opasnostima od klizišta i poplava. U 
okviru Službe civilne zaštite formirano je Odjeljenje za upravljanje rizicima od katastrofa tako da je 
osigurana i sistemska održivost za praćenje, izučavanje i implementaciju aktivnosti za primjenu politika 
ekološke održivosti i smanjenje rizika od katastrofa. U Strategiji razvoja je planiran Strateški cilj 
usmjeren na zaštitu okoliša kao dugoročno usmjerenje, a dodatno Grad Tuzla je razvio i stručni tim za 
pitanja ekološke održivosti razvoja.  

- Finansijska održivost se ogleda u uspostavljanju veze između planova implementacije Strategije i 
planova budžeta, što predstavlja izazov koji je prihvatio Grad Tuzla za naredni period. U proteklom 
periodu implementacije Strategije nije bio implementiran sistemski pristup u povezivanju Planova 
implementacije Strategije sa planiranjem budžeta, ali su od kraja 2017. godine uspostavljeni 
institucionalni kapaciteti i procedure planiranja rada gradskih službi u skladu sa planovima definisanim 

Strategijom, te su time stvoreni preduslovi za finansijsku održivost implementacije revidirane 
Strategije u narednom periodu. U dokument Strategije nisu uključene procjene finansijske vrijednosti 
projekata koji su sastavni dio posebnog poglavlja u Strategiji, te nije rađena ukupna procjena 
finansijske vrijednosti Strategije. Zbog toga, u procesu revizije Strategije, u skladu sa MiPro 
metodologijom, neophodno je uključiti i procjenu finanijske vrijednosti svih projekata te procjenu 
potencijalnih izvora njihovog finansiranja, analizirajući realno dostupna sredstva za finansiranje 
projekata iz budžeta Grada Tuzle, kao i dostupnih vanjskih izvora finansiranja.   Za finansijsku održivost 
potrebno je unaprijediti koordinaciju i kandidiranje projekata prema višim nivoima vlasti i donatorima, 
te razviti modele finansiranja kroz javno-privatna partnerstva.  

Rizici koji mogu utjecati na održivost Strategije u cjelini odnose se na sljedeće: 

- nedostatak primjene sistemskog pristupa u praksi i informatizacije u praćenju i vrednovanju sprovedbe 
Strategije; 

- nedostatak vertikalne usaglašenosti politika i planova razvoja, zbog čega je potrebna kontinuirana 
koordinacija sa višim nivoima i učešće u participativnim procesima donošenja propisa, politika i 
planova razvoja na višim nivoima, u cilju usaglašavanja lokalnih razvojnih prioriteta i politika, kako bi 
se obezbjedila veća podrška u implementaciji Strategije sa viših nivoa;  

- prioritetizacija ekonomskih efekata u odnosu na okolišne, zbog čega je uvijek potrebno voditi računa 
o balansu između ekonomskih i okolišnih projekata; 

- nerealno finansijsko planiranje i zasnivanje implementacije Strategije najvećim dijelom na vanjskim 
izvorima finansiranja koja su neizvjesna, te je potrebno izvršiti analizu i planiranje Strategije zasnivati 
na realnijim procjenama mogućnosti finansiranja kako iz budžeta tako i iz vanjskih izvora. 

Grad Tuzla će u narednom periodu raditi na otklanjanju ovih rizika.  
 

Zaključci i preporuke 

Održivost strateških intervencija je uspostavljena i zasnovana na prirodi projekata koji se uglavnom odnose 
na infrastrukturu, objekte i opremu ili aktivnosti koje održavaju javna preduzeća, Grad Tuzla, ili neki drugi 
relevantni akteri nosioci projekata.  

U proteklom srednjoročnom periodu implementacije Strategije (2012.-2016) nije bio u potpunosti 
uspostavljen sistem za implementaciju i praćenje Strategije, ali je krajem 2017. godine ostvaren značajan 
napredak kroz uspostavljanje Odjeljenja za razvojno planiranje i upravljanje razvojem pri Stručnoj službi za 
poslove Gradonačelnika, koje ima ulogu Jedinice za upravljanje razvojnim aktivnostima (JURA), te 
Partnerske grupe i Razvojnog tima, čime su stvoreni uslovi za institucionalnu održivost budućeg planiranja, 
implementacije, praćenja i evaluacije, odnosno upravljanja razvojem.  

Za političku održivost neophodno je gradske vijećnike detaljno upoznati sa revidiranom Strategijom, prije 
njenog usvajanja, a poslije narednih lokalnih izbora potrebno je obezbijediti da se novoizabrani vijećnici 
upoznaju sa upravljanjem razvojem i Strategijom. 

Grad Tuzla izgradio je kapacitete i uspostavio alate za upravljanje rizicima od katastrofa, a u narednom 
periodu revizije i implementacije Strategije, princip ekološke održivosti treba biti poštovan pri definisanju 
sektorskih ciljeva, te pri izboru projekata.  

S obzirom na to da nisu bili pripremani indikativni finansijski planovi za implementaciju Strategije, u 
procesu revizije neophodno je, u skladu sa metodologijom, izvršiti i finansijsku procjenu vrijednosti 

projekata koji budu kandidirani za operacionalizaciju sektorskih planova Strategije, uz planiranje izvora 
finansiranja i dinamike finansiranja po godinama. Plan implementacije treba biti planiran na principu 1+2 
godine, uz ažuriranje svake godine rolling metodom. Odabir projekata koji će biti uključeni u Strategiju 
treba biti izvršen na osnovu procjene realnih mogućnosti njihovog finansiranja. Uz to, ukoliko eventualno 
ne postoji konsenzus oko odabira pojedinih projekata, potrebno je primijeniti metodu prioritetizacije 
projekata, prema kriterijama važnosti i efekata projekata na razvoj lokalne zajednice. Fokus treba biti na 
stvarne prioritete zajednice i projektima koji će uz dostupna finansijska sredstva ostvarivati najveće efekte 
na razvoj. Pri tome je i dalje neophodno voditi račuma o balansiranju između ekonomskih, društvenih i 
okolišnih projekata za održivost integriranog pristupa razvoju. Takođe, neophodno je i dalje jačati 
koordinaciju sa, kako sa lokalnim razvojnim akterima, tako i višim nivoima vlasti, kako bi se obezbijedila 
veća podrška za implementaciju Strategije i prikupljanje vanjskih izvora finansiranja razvojnih projekata.  

 

4.6. Institucionalni i organizacioni kapaciteti 
 
Procjena institucionalnih i organizacionih kapaciteta provedena je u svrhu analize raspoloživosti i 
adekvatnosti kapaciteta za uspješnu implementaciju strateških intervencija. Ovaj dio evaluacije obuhvatio 
je i procjenu u kojoj mjeri sistematični pristup strateškom planiranju i implementaciji integrirane lokalne 
Strategije razvoja zaista funkcioniše u svakodnevnoj praksi Gradske uprave i cjelokupnoj lokalnoj zajednici. 
 

4.6.1. Procjena postojećih institucionalnih i organizacionih kapaciteta 
 
Procjena postojećih institucionalnih i organizacionih kapaciteta za uspješnu implementaciju Strategije 
provedena je poređenjem početnog stanja prije implementacije Strategije i trenutnog stanja u odnosu na 
preporuke koje su date Gradu Tuzli u sklopu tehničke podrške UNDP-a, a koje su bile usmjerene na jačanje 
institucionalnih kapaciteta za sistemsku i efektivnu implementaciju Strategije, kroz uspostavljanje JURA-e.  

Promjene koje su uvedene u unutrašnju organizaciju gradske uprave od usvajanja Strategije 
 
Uz UNDP asistenciju, u 2016. godini izvršena je analiza stanja institucionalnih kapaciteta Grada Tuzle za 
upravljanje razvojem i pripremljene preporuke za uspostavljanje Jedinice za upravljanje razvojnim 
aktivnostima (JURA).  Krajem 2017. pripremljen je novi Pravilnik o unutrašnjoj organizaciji gradskih organa 
uprave i stručnih službi Grada Tuzle. U skladu sa preporukama UNDP projekta, od decembra 2017. godini 
uspostavljeno je Odjeljenje za razvojno planiranje i upravljanje razvojem pri Stručnoj službi za poslove 
Gradonačelnika, za koje su predviđena 4 radna mjesta: šef Odjeljenja za razvojno planiranej i upravljanje 
razvojem, Stručni savjetnik za praćenje realizacije projekata, Stručni savjetnik za praćenje i evaluaciju 
razvojnih projekata i Stručni savjetnik za razvojno programiranje. Trenutno su popunjena 3 radna mjesta, 
dok jedno radno mjesto stručnog savjetnika nije još uvijek popunjeno. Uspostavljanjem ovog Odjeljenja 
može se očekivati značajniji napredak u narednom periodu u sistemskom pristupu upravljanju razvojem i 
implementaciji Strategije.  

4.6.2. Održivost sistematičnog pristupa upravljanju razvojem 
 
Procjena održivosti sistematičnog pristupa upravljanja razvojem je izvršena analizom osnovnih funkcija 
upravljanja lokalnim razvojem. 

Okvirno operativno planiranje – izrada planova implementacije za 1+2 godine:  
Planovi implementacije sa indikativnim finansijskim planom nisu pripremani u petogodišnjem periodu 
implementacije Strategije (2012.-2016.). Prvi Plan implementacije pripremljen je uz podršku UNDP 
projekta za period 2017.-2019. godina, a ovaj plan usvojilo je Gradsko vijeće. U pripremu Plana 
implementacije su bili uključeni predstavnici Koordinacionog tijela koji su činili predstavnici iz gradske 
uprave.  
 
Kako u prethodnom periodu nisu pripremani Planovi implementacije (1+2), sa detaljnim planom 
finansiranja za prvu godinu implementacije, nije bilo moguće primijeniti sistemski pristup usklađivanja 
budžetskog planiranja sa Planom implementacije Strategije. Međutim, od 2017. godine, započela je 
primjena sistemskog pristupa usklađivanju budžetskog planiranja sa planiranjem implementacije Strategije 
što potvrđuje i činjenica da je u 2017. godini realizovano 100% planiranih sredstava iz budžeta za 
finansiranje projekata iz Plana implementacije, dok je realizacija tih sredstava za period od 2012. do 2016. 
godine iznosila 66%, što ukazuje da je ostvaren značajan napredak u tom segmentu. 
Pri planiranju budžeta vodi se proces konsultacija, putem javnih rasprava. Proces konsultacija primjenjuje 
se u cilju transparentnog i odgovornog upravljanje resursima grada, a potrebno je i dalje jačati svijest 
građana o pravu i važnosti njihovog učešća u planiranju budžeta.  
 
Ugradnja prioriteta u godišnje planove odjeljenja i službi: U proteklom srednjoročnom periodu, 2012.-
2016. godina, nije se primjenjivao sistemski pristup pripreme planova rada odjeljenja i službi uvažavajući i 
prioritete planova implementacije Strategije, jer planovi nisu bili pripremani, a lista projekata iz Strategije 
je bila korištena povremeno, u slučajevima kada bi se ukazale mogućnosti za finansiranje određenih 
projekata. Od 2017. godine je započela primjena pravila upravljanja razvojem, odnosno planiranja, 
praćenja, vrednovanja i izvještavanja, prema preporukama UNDP projekta, a koja povezuju te procese sa 
dokumentom Strategije, te je u nove forme planova rada odjeljenja i službi uključeno i obavezno planiranje 
strateških projekata i mjera iz Plana implementacije. Na taj način, stvoreni su uslovi da, u narednom 
periodu, budu povezane funkcije planiranja implementacije Strategije i planiranja rada odjeljenja i službi u 
okviru interne organizacione strukture Grada.   

Razrada projekata: Razradu projekata vrše nosioci projekata u okviru pojedinih službi. Grad Tuzla ima 
razvijeno partnerstvo sa NVO sektorom, kao i sa Udruženjem za razvoj NERDA, čime su integrisani 
kapaciteti za razradu projekata između Grada Tuzla i NVO sektora, što poboljšava pristup donatorskim 
izvorima finansiranja. Uspostavljanjem JURA-e, jedan od zadataka ove Jedinice je i priprema prijedloga 
projekata za privlačenje finansijskih sredstava za implementaciju Strategije, u saradnji sa drugim službama, 
postoji potreba za dalje jačanje kapaciteta gradske uprave za pripremu projektnih prijedloga i upravljanje 
projektima u skladu sa PCM principima.  

Realizacija projekata: Za realizaciju projekata iz Strategije, u dosadašnjem periodu implementacije 
Strategije, bili su najvećim dijelom zaduženi Grad Tuzla sa relevantnim razvojnim akterima u okviru svojih 
nadležnosti (npr. javnim preduzećima za projekte iz oblasti javne infrastrukture, poslovnim inkubatorima 
za projekte poduzetništva i podrške IT industriji, Turističkom zajednicom Grada Tuzla za projekte iz oblasti 
turizma, Univerzitetom za projekte istraživanja i razvoja i sl.). Postoji dobra koordinacija između gradske 
uprave i javnih preduzeća, kao i koordinacija sa NVO sektorom u realizaciji projekata razvoja.    

Interna koordinacija i komunikacija: U periodu 2012.-2016. kada nije bila uspostavljena Jedinica za 
upravljanje razvojnim aktivnostima koja ima ulogu internog koordinacionog tijela za upravljanje razvojem, 
upravljanje razvojem i implementacijom Strategije vršilo je Odjeljenje za lokalni ekonomski razvoj, u 

saradnji sa Odjeljenjem za poslove Gradonačelnika pri Stručnoj službi za poslove Gradonačelnika.  Do 
uspostavljanja Odjeljenja za razvojno planiranje i upravljanje razvojem, krajem 2017. godine, koje ima 
ulogu JURA-e, za internu koordinaciju je bio formiran i Koordinacioni tim, a komunikacija se uglavnom 
odnosila na neformalne oblike saradnje. Nakon uspostavljanja ovog Odjeljenja, aktivnosti vezane za 
planiranje i upravljanje razvojem su uključene u nadležnosti i poslove ovog Odjeljenja.   

Eksterna komunikacija: Komunikacija između predstavnika Grada i zainteresovanih strana, vezano za 
Strategiju razvoja, u periodu evaluacije, nije imala formalni oblik. Za komunikaciju sa širom javnošću 
odnosno građanima su korištene aktivnosti propisane zakonskim okvirom koje se odnose na sprovođenje 
procesa konsultacija putem online kanala/web stranice, javnih rasprava i sl. U 2017. godini je uspostavljena 
i Partnerska grupa, kao tijelo koje ima aktivnu ulogu u procesu donošenja godišnjih planova 
implementacije i razmatranja izvještaja o implementaciji Strategije. Intervjuisani vanjski akteri izrazili su 
zadovoljstvo svojom saradnjom sa Gradskom upravom, te se očekuje nastavak bliste saradnje Gradske 
uprave sa razvojnim akterima u lokalnoj zajednici. Za proces revizije Strategije formiran je i širi Razvojni 
tim, koji pored ključnih predstavnika odjeljenja Grada Tuzla, uključuje i predstavnike vanjskih razvojnih 
aktera. U okviru eksterne komunikacije, nakon revizije Strategije potrebno je donijeti i realizovati plan 
promocije Strategije u cilju privlačenja vanjskih izvora finansiranja za implementaciju Strategije.  

Praćenje i vrednovanje: U periodu 2012.-2016. godina nije vršeno redovno sistemsko praćenje 
implementacije strategije, ali je Grad Tuzla u 2017. godini potpuno iskazao svoju orijentiranost na strateško 
promišljanje i uspostavio sistemsku strukturu i procedure za praćenje i vrednovanje Strategije. Izvještaj o 
implementaciji Strategije je pripremljen u 2016. godini, kao zbirni izvještaj za period 2012.-2016. godine, 
a prvi godišnji izvještaj je pripremljen za 2017. godinu. Pri tome, za praćenje implementacije Strategije, u 
dokumentu Strategije je definisana generalna lista indikatora, za koje nije navedena veza o nivoima ciljeva, 
što ne daje jasnu osnovu za praćenje ostvarenog napretka u ostvarivanju definisanih ciljeva po nivoima 
Strategije. Pored toga, za ciljeve nisu definisani očekivani ishodi koji bi ukazali na nivo promjene pojedinih 
varijabli na osnovu kojih bi se vršilo vrednovanje ostvarenih rezultata. Uspostavljanjem JURA-e odnosno 
Odjeljenja za razvojno planiranje i upravljanje razvojem formirano je i radno mjesto Stručni savjetnik za 
praćenje i evaluaciju razvojnih projekata, čime je unaprijeđen i sistematski pristup za buduće praćenje i 
vrednovanje Strategije. Za kvalitetnije praćenje implementacije Strategije, odnosno stepena ostvarivanja 
sektorskih i strateških ciljeva, neophodno je obezbijediti SMART indikatore. Jedinstvena baza podataka 
trenutno ne postoji, a neophodno je raditi na informatizaciji baza podataka za različite evidencije koje se 
vode na nivou grada u cilju povećanja efikasnosti procesa praćenja implementacije Strategije. Također, u 
procesu revizije Strategije neophodno je uspostaviti koherentnost između očekivanih ishoda na različitim 
nivoaima Strategije, odnosno između strateške platforme, taktičkog nivo sektorskih planova, te 
operacionalnizacije kroz programe i projekte. 
Upravljanje kvalitetom – Posebno značajan segment upravljanja razvojem predstavlja upravljanje 
kvalitetom. U ukupnom upravljanju razvojem lokalne zajednice poseban značaj ima orijentiranost na 
korisnike usluga. Grad Tuzla je u proteklom periodu uveo praksu mjerenja zadovoljstva građana javnim 
uslugama, a mjerenja su izvršena na početku perioda, u 2012. godini, prema PULS  (Poboljšanje Usluga 
Lokalne Samouprave) metodologiji u 2016. godini, u skladu sa metodologijom UNDP-a. Preporuka je da se 
mjerenje zadovoljstva građana vrši kontinuirano, na godišnjem nivou, kako bi se na osnovu rezultata 
analize rezultata mogle redovno planirati aktivnosti na unaprijeđenju kvaliteta javnih usluga koje nisu 
dostigle zadovoljavajuću ocjenu kvaliteta na osnovu stavova građana. Takođe, za upravljanje kvalitetom 
poslovnog okruženja, potrebno je razmotriti uvođenje BFC certifikata.  

Zaključci i preporuke 

U proteklom petogodišnjem periodu implementacije Strategije (2012.-2016.) nije bio uspostavljen 
sistemski pristup i procedure u gradskoj upravi Tuzle za upravljanje lokalnim razvojem u skladu sa 
Strategijom razvoja, tako da u proteklom periodu nije bilo potpune integracije projekata i mjera iz 
Strategije u operativne godišnje planove rada službi i usklađivanja sa budžetskim planiranjem, kao ni 
redovnog praćenja napretka u realizaciji Strategije i integracije u izvještaje o radu gradske uprave. Prvi 
izvještaj o implementaciji Strategije pripremljen je za cijeli petogodišnji period (2012.-2016.). U skladu sa 
preporukama i uz podršku UNDP projekta, od decembra 2017. godini uspostavljeno je Odjeljenje za 
razvojno planiranje i upravljanje razvojem pri Stručnoj službi za poslove Gradonačelnika, kao jedinice za 
upravljanje razvojnim aktivnostima (JURA) za koje su predviđena 4 radna mjesta od kojih su 3 popunjena, 
te su time stvoreni uslovi za unaprijeđenje procesa upravljanja integrisanim lokalnim razvojem.  

Preporuke za unaprijeđenje sistemskog pristupa upravljanju razvojem u narednom periodu su: 

 redovno pripremati infikativne finansijske planove u okviru Plana implementacije Strategije uz  
realne procjene finansijskih sredstava i usklađivanje plana budžeta sa planom implementacije; 

 kroz kanale interne komunikacije, omogućiti prikupljanje podataka iz različitih službi i odsjeka na 
jednom mjestu, za praćenje ostvarenja vezanih za rezultate na programsko-projektnom nivou, 
očekivane ishode na sektorskom nivou, te uticaj na strateškom nivou, a koristeći alate SMI tabele 
sektorskih i makroekonomskih indikatora i Tabelu realizacije projekata, koje treba pripremiti 
nakon revizije Strategije, do eventualnog uspostavljanja naprednijih IT rješenja sa jedinstvenom 
bazom podataka; 

 unaprijediti eksternu komunikaciju preko redovnih periodičih sastanaka Razvojnog tima i 
Partnerske grupe za razvoj, odnosno osigurati dodatni angažman i uključenost svih institucija i 
zainteresovanih organizacija sa lokalnog područja u implementaciju Strategije, od izrade planova, 
preko implementacije projekata i mjera, do praćenja i ocjene postignutih rezultata; 

 unaprijediti kvalitet praćenja i izvještavanja o Strategiji, kroz primjenu SMART principa u 
definisanju rezultata, ishoda i uticaja Strategije na razvoj lokalne zajednice, vodeći računa o 
dostupnosti određenih podataka ili mogućnostima kreiranja sistema za njihovo prikupljanje; 

 uspostaviti redovno godišnje praćenje zadovoljstva građana/korisnika usluga, kao bitan element 
praćenja i unaprijeđenja kvaliteta usluga, a za upravljanje kvalitetom poslovnog okruženja, 
potrebno je razmotriti uvođenje BFC certifikata. 

5. SUMARNI ZAKLJUČCI I PREPORUKE ZA REVIZIJU 
 

U ovom poglavlju su sumirani ključni zaključci evaluacije i preporuke za proces revizije strategije. 

Strategija integrisanog lokalnog razvoja grada Tuzle definisana je za period 2012.-2026. godina, odnosno 
za period od 20 godina, te je u cilju usklađivanja sa prihvaćenom MiPRO metodologijom4 preporuka da se  
uskladi period trajanja revidirane Strategije na period od 10 godina, dok je sektorske planove u okviru 
Strategije potrebno definisati na period od 5 godina.  

Pored toga, u dokumentu Strategije su definisana 4 sektorska plana: (1) Komunalna infrastruktura, (2) 
Društveni sektor, (3) Lokalni ekonomski razvoj i (4) Okoliš, te je potrebno u procesu revizije primijeniti 
preporuke MiPRO metodologije i svesti broj sektora na tri (ekonomski razvoj, društveni razvoj i zaštita 
okoliša), na način da se sektroski ciljevi i projekti komunalne infrastrukture integrišu u druge sektore, 
zavisno od prirode očekivanih uticaja projekta.  

U Strategiji nisu jasno naznačeni fokusi, ali je umjesto fokusa istaknuto koji su osnovni principi nove 
filozofije razvoja, koje je u procesu revizije moguće uzeti kao polaznu osnovu za njihovo redefinisanje u 
fokuse razvoja, koji će ukazati na koje prioritetne probleme se trebaju fokusirati ograničeni lokalni resursi, 
kako bi se ostvario što veći uticaj Strategije na razvoj lokalne zajednice.   

Zbog usklađivanja svih elemenata Strategije sa preporukama metodologije, u reviziji je potrebno analizirati 
i da li postoji potreba za redefinisanjem vrijednosti vizije. 

Relevantnost 

Na osnovu zaključaka procesa evaluacije implementacije Strategije u proteklom srednjoročnom periodu 
(2012.-2016. godine) utvrđeno je da su svi projekti koji su planirani u Strategiji bili relevantni za potrebe 
zajednice. Realizovani projekti odgovorili su potrebama zajednice na koje su se odnosili, u obimu u kojem 
su implementirani. Međutim, stepen realizacije projekata je vrlo nizak, a potrebe na koje su se odnosili 
projekti koji su prolongirani i dalje postoje u lokalnoj zajednici, tako da je projekte koji nisu relizovani u 
proteklom periodu zbog nedostatka finansijskih sredstava potrebno razmotriti u reviziji Strategije, kao i 
sagledati nove prijedloge projekata u odnosu na izmjenjene okolnosti i potrebe zajednice. Pri tome, 
potrebno je voditi računa da se pri planiranju prioritetiziraju projekti da bi se usmjerili na urgentne 
strateške potrebe u zajednici, jer je potrebno poboljšati realnost u planiranju obima projekata u odnosu 
na vremenski period realizacije sektorskih planova Strategije.     

Za strateške fokuse ekonomskog razvoja, povećane potrebe za promocijom mogućnosti privatnih 
investicija i privlačenja privatnog kapitala za rast zapošljavanja, koje je u proteklom periodu imalo 
negativan trend, te korištenja potencijala dijaspore. 

Za strateške fokuse društvenog razvoja, dalje unaprijeđenje javne infrasturkture za unaprijeđenje kvaliteta 
života te unaprijeđene uloge mjesnih zajednica za identifikovanje prioriteta rješavanja problema 
uvažavajući inicijative građana.   

                                                           
4 Metodologiju za integrisano planiranje lokalnog razvoja (miPRO) prihvatile su vlade oba entiteta te savezi općina i 
gradova oba entiteta, te preporučili njenu primjenu svim svojim članicama. 



60 
 

Za strateške fokuse za zaštitu životne sredine, povećane potrebe za projekte koji smanjuju zagađenje te 
intervencije za sanaciju klizišta.   

 
Efektivnost 

Stepen efekata realizovanih projekata na ciljeve postavljene u Strategiji nije bilo moguće ocijeniti, zbog 
nedostatka definisanih očekivanih sektorskih ishoda i rezultata po SMART principu, da bi se obezbijedila 
osnova za mjerenje nivoa efekata implementacije projekata, odnosno nivoa ostvarenja postavljenih ciljeva. 
Također, struktura ciljeva u dokumentu, nije usklađena sa strukturom odnosno hijerarhijom ciljeva 
definisanom MiPRO metodologijom. 
Preporuka je da se pri reviziji Strategije analiziraju definicije svih ciljeva u dokumentu Strategije, te utvrde 
nivoi strateških i sektorskih ciljeva, za koje će se vezati programi i projekti za njihovu realizaciju. Pri tome, 
potrebno je voditi računa da se broj sektorskih ciljeva svede na optimalan broj ciljeva, u odnosu na 
obuhvaćeni vremenski period, a sve u skladu sa preporukama MiPRO metodologije.  
Za sve sektorske ciljeve, pojedinačno, potrebno je definisati očekivane ishode sa vrijednostima indikatora 
za praćenje, koji trebaju biti koherentni sa očekivanim uticajima koje je potrebno definisati za nivo 
strateških ciljeva sa kojima se sektorski ciljevi mogu dovesti u vezu.  
S obzirom na to da u sektorskim planovima u Strategiji, za sektore društvenog i ekonomskog razvoja, nisu 
bili definisani programi u koje su grupisani projekti biti definisana veza između projekata i pojedinačnih 
ciljeva, pri reviziji Strategije je potrebno za sve sektorske planove definisati jasne programe sa projektima. 
Takođe, za svaki projekat, pri pripremi Plana implementacije, neophodno je definisati vezu ne samo sa 
programom, već i sa sektorskim ciljem i strateškim ciljem kako bi se jasnije pratila ostvarenja pojedinih 
ciljeva preko projektnih rezultata. 
 
Dakle, za sektorske planove, neophodno je u reviziji za svaki sektorski cilj definisati očekivane sektorske 
ishode (outcomes), sa vrijednostima za relevantne indikatore koji će se pratiti, te definisati očekivane 
rezultate (outputs) za sve projekte. Pri tome, neophodno je izvršiti analizu vertikalne koherentnosti 
Strategije i vezu sektorskih ishoda sa strateškim uticajima (impacts).  
Generalna preporuka za reviziju je da se u procesu revizije razmotre svi nerealizovani projekti koji su 
prolongirani za naredni period i da se procijeni stepen njihovog prioriteta, te da se sagledaju eventualno 
novi projektni prijedlozi koji su se pojavili kao posljedica izmijenjenih okolnosti i prioriteta u lokalnoj 
zajednici. Pri tome, neophodno je revidiranje obima i vrijednosti projekata u skladu sa realnim 
mogućnostima obezbjeđenja sredstava za finansiranje, kako iz budžeta tako i vanjskih izvora. Potrebno je 
uskladiti sektorske planove sa strateškim planovima na višim nivoima vlasti, kao i strateškim i programskim 
dokumentima na nivou lokalne zajednice. Prioritetne strateške intervencije odnosno projekte za naredni 
period je neophodno identificirati uz učešće Razvojnog tima i Partnerske grupe.  

Efikasnost 

U periodu 2012.-2016. godina, stepen realizacije projekata iz Strategije je vrlo nizak. Od ukupno 206 
planiranih projekata u Strategiji, 14% projekata je realizovano u potpunosti (28 projekata), 2% djelimično 
(5 projekata), odnosno ti projekti su još uvijek u realizaciji, dok je 84% projekata prolongirano ili su 
otkazani. Od 2017. godine, uvođenjem operativnog planiranja realizacije Strategije i pripremom Plana 
implementacije 2017.-2019. unaprijeđena je realizacija projekata na godišnjem nivou, tako da je u samo 
jednoj godini realizovano ukupno 30 projekata. 
Za posmatrani period evaluacije, nije bilo moguće izvršiti tu vrstu analize jer u Strategiji nisu procijenjene 
planirane vrijednosti projekata. Zbog toga, neophodno je u reviziji Strategije, pri operacionalizaciji i 
planiranju sektorskih planova, uključiti i finansijsko planiranje sa procijenjenim vrijednostima pojedinačnih 
projekata, te izvorima finansiranja, a Grad Tuzla je od 2017. godine počeo da primjenjuje praksu pripreme 

indikativnog finansijskog okvira za Plan implementacije. Mogućnost realizacije finansiranja projekta treba 
da bude jedan od ključnih kriterija za selekciju. Također, pri selekciji i prioritetizaciji projekata, potrebno 
je voditi računa i o raspoređenosti projekata po godinama, u odnosu na stepen prioriteta kao i dostupnost 
izvora finansiranja.  

Ukupan iznos sredstava koji je obezbjeđen za realizaciju projekata iz Strategije u proteklom petogodišnjem 
periodu iznosio je 42.256.983 KM. Dostupni podaci ukazuju da je veći stepen finansiranja iz budžeta (66%) 
nego iz vanjskih izvora (34%), što ukazuje da implementacije Strategije nije većim dijelom zavisila od 
vanjskih izvora.    

Uticaj 

Potpuna analiza uticaja će biti predmet finalne evaluacije na kraju perioda Strategije, a analizom uticaja do 
sada realizovanih aktivnosti u proteklom periodu implementacije Strategije utvrđeni su zaključci koji 
ukazuju na pozitivne ali i negativne promjene u razvojnim indikatorima. Zbog niskog stepena realizacije 
projekata iz Strategije, u periodu 2012.-2016. godina (16% od ukupno 206 projekata), Strategijom se nije 
mogao ostvariti značajan uticaj na pokazatelje makroekonomskog razvoja, tako da nastale pozitivne 
promjene su dijelom rezutat i intervencija izvan Strategije i redovnih aktivnosti i drugih projekata Grada 
Tuzla i razvojnih aktera.  

Za Strateški cilj 1 koji se odnosi na ubrzanje ekonomskog razvoja i unaprijeđenje konkurentnosti 
privrede, analizom su utvrđene sljedeće promjene indikatora razvoja: smanjen indeks razvijenosti na 118,4 
usljed čega je Tuzla sa 6 pala na 15 mjesto na rang listi razvijenosti općina u Federaciji BiH; smanjen broj 
zaposlenih za 6%, a povećana stopa zaposlenosti za 12% na što je uticalo smanjenje broja stanovnika; 
povećana stopa nezaposlenosti za 18%; povećan broj poslovnih subjekata na 1000 stanovnik za 30% i broj 
registrovanih poljoprivrednih gazdinstava na 1000 stanovnika za 92%; te povećani poreskih prihodi za 9,8% 
u posljednje tri godine od kada se prati. To ukazuje na rast privrednih aktivnosti na području grada, ali koji 
ne podržava i generisanje dovoljnog broja radnih mjesta, što ukazuje na potrebu da se u procesu revizije 
Strategije i dalje planiranju ciljevi, programi i projekti usmjereni na poticanje privrednih aktivnosti za 
generisanje novih radnih mjesta.     

Za Strateški cilj 2 koji se odnosi na društveni razvoj za stvaranje uslova za ugodan život građana, 
razvojem podržavajuće društvene i komunalne infrastrukture, analizom su utvrđene sljedeće promjene 
indikatora razvoja: zadovoljstva građana svim javnim uslugama je iznosila 56,96%, što nije zadovoljavajući 
nivo; povećan broj priključaka za vodosnabdijevanje za 5,4%;  povećan broj lekara na 1000 stanovnika za 
17%; povećan broj korisnika socijalne pomoći na 1000 stanovnika za 32%; broj učenika osnovnih i srednjih 
škola na 1000 stanovnika smanjen za 2%; te smanjen ukupan broj stanovnika za 19% a negativan prirodni 
priraštaj izrazito povećan i to za 2,8 puta.  

Za Strateški cilj 3 koji se odnosi na postizanje uravnoteženog i održivog razvoja u ekonomskom, 
socijalnom i okolinskom smislu, a prvenstveno na negativne uticaje razvoja na okoliš, analizom su 
utvrđene sljedeće promjene indikatora razvoja, za koje su bili dostupni podaci: izržen problem zagađenja 
zraka; povećana pokrivenost domaćinstava odvozom krutog otpad za 20%; evidentirana 2.174 klizišta 
površine 4.977 ha.  
 
Za Strateški cilj 4 koji se odnosi na evropske vrijednosti i multikulturalnost, zbog sveobuhvatnosti cilja i 
nedostatka preciznije definicije, potrebno je u procesu revizije sagledati redefinisanje ili ugrađivanje ovog 



62 
 

cilja u vrijednosti vizije ili druge strateške ciljeve sa preciziranjem evorpskih vrijednosti koje se žele 
ostvariti.  

Preporuka vezana za stratešku platformu je da je neophodno planirati očekivane uticaje na strateškom 
nivou i da se vežu sa svaki strateški cilj, sa vrijednostima varijabli indikatora koji će se pratiti u narednom 
periodu implementacije Strategije za ocjenu postignuća. Pored toga, kroz analizu koherentnosti u procesu 
revizije, potrebno je voditi računa o vertikalnoj harmonizaciji sa taktičkim i operativnim nivoom sektorskih 
planova za usmjeravanje resursa na projekte i mjere koji će ostvariti najveći uticaj prema zadanim 
sektorskim i strateškim ciljevima.   

 
Institucionalni i organizacioni kapaciteti 

U proteklom petogodišnjem periodu implementacije Strategije (2012.-2016.) nije bio uspostavljen 
sistemski pristup i procedure u gradskoj upravi Tuzle za upravljanje lokalnim razvojem u skladu sa 
Strategijom razvoja. U skladu sa preporukama i uz podršku UNDP projekta, od decembra 2017. godini 
uspostavljeno je Odjeljenje za razvojno planiranje i upravljanje razvojem pri Stručnoj službi za poslove 
Gradonačelnika, kao jedinice za upravljanje razvojnim aktivnostima (JURA) koja će unaprijediti koordinaciju 
između različitih Službi i Odjeljenja vezano za implementaciju i monitoring Strategije. Pored toga, u 
proteklom petogodišnjem periodu nije postojala ni Partnerska grupa, koja bi ojačala kapacitete za 
upravljanje razvojem, ali je ona uspostavljena u 2017. godini, te je time omogućeno uključivanje svih važnih 
razvojnih aktera u procese vezane za upravljanje razvojem u skladu sa strateškim usmjerenjima. Također, 
u aprilu 2018. godine formiran je i Razvojni tim čime su ojačani kapaciteti za budući proces revizije 
Strategije.  

Potrebno je u narednom periodu organizovati periodične sastanke Razvojnog tima i Partnerske grupe za 
razvoj, u skladu sa njihovim ulogama u procesu, odnosno osigurati dodatne kapacitete i uključenost svih 
institucija i zainteresovanih organizacija sa lokalnog područja u implementaciju Strategije (od izrade 
planova, preko implementacije projekata i mjera, do praćenja i ocjene postignutih rezultata). 

Održivost 

Da bi se izvršila ocjena održivosti strateških intervencija potrebno je da prođe određeni period nakon 
realizacije Strategije, zbog čega je u ovom srednjoročnom posmatranom periodu evaluacije izveden opšti 
zaključak vezan za aspekte održivosti strateških intervencija i planova.  

Održivost strateških intervencija odnosno projekata je uspostavljena i zasnovana na prirodi projekata koji 
se uglavnom odnose na infrastrukturu, objekte i opremu ili aktivnosti koje održavaju javna preduzeća, Grad 
Tuzla, ili neki drugi relevantni akteri nosioci projekata. Održivost Strategije nije bila uspostavljena u 
proteklom petogodišnjem periodu implementacije Strategije, jer nije bila uspostavljena sistemska 
struktura i procedure za implementaciju i monitoring Strategije, ali je od 2017. godine uspostavljena 
sistemska održivost upravljanja razvojem u skladu sa Strategijom. Pri tome, neophodno je i dalje voditi 
račuma o balansiranju između ekonomskih, društvenih i okolišnih razvojih aktivnosti za održivost 
integriranog pristupa razvoju. 

Preporuke za unaprijeđenje održivosti sistemskog pristupa upravljanju razvojem u narednom periodu se 
odnose na potrebu redovne pripremme operativnih planova implementacije, sa finansijskim okvirom, uz 
usklađivanje planiranja sa planiranjem budžeta, te potrebu uspostavljanja sistema monitoringa Strategije 

i prikupljanja podataka iz različitih službi i odsjeka na jednom mjestu, kako bi se identifikovali problemi i 
potrebe prilagođavanja planova za održivost Strategije.   

Vrlo značajan aspekt održivosti je i jačanje koordinacije kako sa lokalnim razvojnim akterima tako i višim 
nivoima vlasti, kako bi se obezbijedila veća podrška za implementaciju Strategije.  

6. ANEKSI5 

Aneks 1: Lista učesnika u aktivnostima evaluacije Strategije  
 

Ime i prezime Pozicija 
Anketirani predstavnici Grada Tuzle 
Vedran Lakić Savjetnik gradonačelnika za ekonomska pitanja 
Svjetlana Kakeš Šef Kabineta gradonačelnika Tuzle 
Omar Hadžić Pomoćnik gradonačelnika, Služba za prostorno uređenje i zaštitu okoline 
Esmir Spahić Šef Odjeljenja za razvojno planiranje i upravljanje razvojem 
Zijad Lugavić Služba za ekonomski razvoj i društvene djelatnosti 
Dijana Dizdarević Služba za ekonomski razvoj i društvene djelatnosti 
Asja Redžić Služba za ekonomski razvoj i društvene djelatnosti 
Edin Jahić Direktor Turističke zajednice Grada Tuzla 
Anketirani predstavnici Partnerske grupe 
Admir Bećirović Direktor JP Komunalac Tuzla 
Lejla Jogunčić Direktor JP Centar za socijalni rad 
Džanan Jusufović Direktor JU Centar za kulturu  
Sanja Karić Direktor JP Naše dijete 
Maid Porobić Direktor JP Pannonnica d.o.o. Tuzla 
Mirza Kabil Obrtnička radnja Kabil Tuzla 
Ratko Banović Predsjednik Udruženja Eko-zeleni TK 
Učesnici radionice o evaluaciji sektorskih planova 
Jasmin Imamović Grad Tuzla 
Svjetlana Kakeš Grad Tuzla 
Esmir Spahić Grad Tuzla 
Kemal Kurević Grad Tuzla 
Asja Redžić Grad Tuzla 
Edina Atić Grad Tuzla 
Dijana Dizdarević Grad Tuzla 
Siniša Mihajlović Grad Tuzla 
Jasmina H. Šemleša Grad Tuzla 
Mirela Uljić Grad Tuzla 
Omar Hadžić Grad Tuzla 
Almir Šuta Grad Tuzla 
Rada Latinović UNDP LID 
Slađana Simić UNDP LID 
Edin Jahić Turistička zajednica Grada Tuzla 
Slađana Jovičić Udruženje obrtnika Tuzla 
Ermina Smajlović Ekonomski fakultet Tuzla 
Selma Imamović Zavod za urbanizam Tuzla 
Lejla Jogunčić Centar za socijalni rad Tuzla 
Jasmina Nukanović Nedić PZ „Agropromet“ Tuzla 
Amila Jogunčić-Škrobić Udruženje „BOSPER“ 
Azra Jusufbegović Udruženje za razvoj „NERDA“ 

 

                                                           
5 Pomoćne tabele i formati upitnika koji su korišteni tokom evaluacije su u elektronskoj formi priloženi uz izvještaj. 

Aneks 2: Lista pregledanih dokumenata i korištenih alata tokom evaluacije strategije  

Lista pregledanih dokumenata 
 Strategija integriranog lokalnog razvoja grada Tuzle 2012.-2026. godina 
 Socioekonomska analiza  
 Analiza institucionalnih i organizacionih kapaciteta Grada Tuzle 
 Analiza stanja i preporuke za uspostavljanje jedinice za upravljanje lokalnim razvojem Grada Tuzle 
 Pravilnik o unutrašnjoj organizaciji gradskih organa uprave i stručnih službi Grada Tuzle, od 2017. 

godine  
 Izvještaj o realizaciji Strategije razvoja grada Tuzla za period 2012.-2016. godine 
  
 Izvještaj o implementaciji Strategije razvoja grada Tuzla za 2017. godinu  

 
 
Lista korištenih alata  

 SMI tabela  
 Tabela realizacije projekata 
 Upitnik za intervjuisanje predstavnika Grada Tuzle 
 Upitnik za intervjuisanje članova Partnerske grupe  
 Matrica za ocjenu kapaciteta 


